
ᐅᓂᒃᑳᕆᔭᐅᖅᑳᕐᓂᖓ

ᑲᔪᓯᑎᑦᓯᕙᓪᓕᐊᓂᖓᒍᑦ ᖃᐅᔨᓴᕐᓂᒃᑯᑦ ᐱᓕᕆᖃᑎᖃᓚᐅᕐᑎᓪᓗᒋᑦ ᓄᓇᕗᒻᒥ ᓄᓇᓕᓐᓂ ᑭᓐᖓᕐᓂ, 
ᐃᒡᓗᓕᒻᒥ, ᐊᒻᒪ ᐸᓐᓂᕐᑑᒥ (ᑮᑕ ᓚᐃᑦᓗᕐ, Gita Laidler ) ᐊᒻᒪ ᖃᐅᔨᓴᖃᑦᑕᕐᓯᒪᔪᒻᒪᕆᒃ ᑕᒪᒃᑯᓄᖓᑦᑕᐅᖅ 
ᑐᕌᖓᔪᓂᒃ ᐊᔾᔨᑲᓴᖏᓐᓄᑦ (ᑯᕆᔅ ᕗᕐᑯᓪᓄ, Chris Furgal ᓄᓇᕕᒻᒥ ᐊᒻᒪ ᓄᓇᑦᓯᐊᕗᒻᒥ), ᑕᒪᒃᑯᐊ 
ᑲᑎᒪᑎᑦᓯᓂᐅᖃᑦᑕᓚᐅᕐᑐᑦ ᑕᐃᔭᐅᔪᓂᒃ Connecting Community Observations and Expertise with the Floe Edge 
Service, ᓄᓇᓖᑦ ᖃᐅᔨᒪᔭᖏᓐᓂᒃ ᑲᑎᕐᓱᐃᓂᖅ ᐊᒻᒪ ᖃᐅᔨᒪᓂᖏᑦ ᓯᓇᓂᒃ ᐊᑐᕐᐸᓐᓂᕐᒥᓄᑦ, ᐸᕐᓇᒃᑕᐅᓯᒪᓚᐅᕐᑐᑦ 
ᕿᒥᕐᕈᑲᓐᓂᕈᒪᓪᓗᑎᒃ ᖃᓄᖅ ᐱᖅᑯᓯᖃᓲᒍᒻᒪᖔᑕ ᓯᑯᐃᑦ ᐊᒻᒪ ᓯᓚᐅᑉ ᐊᓯᔾᔨᕐᐸᓪᓕᐊᓂᖏᑕ ᒥᒃᓴᓄᑦ ᓄᓇᓕᓐᓂ 
ᐱᖓᓱᓂᒃ ᐱᓕᕆᖃᑎᖃᖅᓱᑎᒃ. ᑕᒪᒃᑯᐊ ᑲᑎᒪᑎᑦᓯᓂᐅᖃᑦᑕᓚᐅᕐᑐᑦ ᐱᕕᒃᓴᖃᕈᑕᐅᓚᐅᕐᒥᔪᑦ ᓄᓇᓕᓐᓄᑦ 
ᐅᖃᐅᓯᖃᕆᐊᖅ ᐃᒃᐱᒋᔭᐅᒋᐊᓪᓚᖁᔭᒥᓂᒃ ᓄᓇᓕᓐᓂ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᓯᓚᓕᕆᓂᕐᒥᒃ ᐊᒻᒪ ᓯᑯᓂᒃ 
ᖃᐅᔨᒪᓂᖏᑕ ᒥᒃᓵᓄᑦ, Community-based Inuit Qaujimajatuqangit (IQ) weather and sea ice forecasting 
workshop ᑲᑎᒪᓂᖃᓚᐅᕐᓱᑎᓪᓗ ᒪᕐᔨ 5-6, 2007,ᒥ, ᐃᖃᓗᓐᓂ ᓄᓇᕗᒻᒥ (ᑐᓐᖓᓱᒃᑎᑕᐅᓪᓗᑎᒃ ᑲᓇᑕᐅᑉ 
ᐊᕙᑎᓕᕆᔨᖏᓐᓄᑦ ᐊᒻᒪ ᐃᓄᓕᕆᔨᑐᖃᒃᑯᓐᓄᑦ, ᐊᒻᒪ ᐱᖓᓱᓂᑦ ᓄᓇᓕᓐᓂᑦ ᐊᑐᓂ ᑭᒡᒐᕐᑐᕐᑎᖃᖃᑦᑕᓚᐅᕐᑐᑦ 
ᑭᓐᖓᕐᓂ, ᐃᒡᓗᓕᒻᒥ ᐊᒻᒪ ᐸᓐᓂᕐᑑᒥ ᑲᑎᒪᖃᑕᐅᔪᓂᒃ). ᐃᒃᐱᒋᔭᖃᓗᐊᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐊᒻᒪ 
ᖃᐅᔨᓴᕐᑎᒻᒪᕇᑦ ᖃᐅᔨᒪᔭᓂᖏᑕ ᐱᓕᕆᖃᑎᒌᓐᓂᕐᓴᐅᒋᐊᖃᓂᖏᓐᓂᒃ ᐅᑭᐅᕐᑕᕐᑐᒥ ᓄᓇᓕᓐᓄᑦ 
ᐃᑲᔪᕆᐊᓪᓚᒍᑕᐅᔪᒃᓴᐅᓂᖏᓐᓂᒃ, ᐊᒻᒪ ᑲᓇᑕᐅᑉ ᐊᕙᑎᓕᕆᔨᕐᔪᐊᒃᑯᖏᑦ ᖃᐅᔨᓴᓐᓇᕐᓗᑎᒃ ᐊᒻᒪ 
ᓇᓚᐅᒃᓵᕈᓐᓇᕐᓗᑎᒃ ᓯᓚᐅᑉ/ᓯᑯᐃᑦ ᖃᓄᐃᓐᓂᖏᓐᓂᒃ. ᑕᒪᒃᑯᐊ ᐱᔾᔪᑕᐅᑎᓪᓗᒋᑦ ᐱᓕᕆᖃᑎᖃᕆᐊᖃᓚᐅᕐᑐᑦ 
ᑲᓇᑕᒥ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᒻᒪᕆᐊᓂᒃ ᐊᒻᒪ ᑲᑎᕐᓱᐃᓂᕐᒧᑦ ᐱᓕᕆᕕᐊᓂᒃ, EC Science Assessment and 
Integration Division (ᑎᐅᕈᓪ ᑮᑲᒥᒃ, Darrell Piekarz), ᑲᓇᑕᒥᓗ ᓯᑯᓕᕆᔨᒃᑯᓐᓂᒃ, Canadian Ice Service (ᕌᔭ 
ᑎᐊᐳᕉ, Roger DeAbreu), ᐊᒻᒪ ᖃᐅᔨᓴᕐᑎᒃᑯᓐᓂᒃ, Noetix Research Inc. (ᑖᒻ ᐃᕉᔅ, Tom Hirose). 

ᑮᓇᐅᔭᖃᖅᑎᑕᐅᓪᓗᑎᒃ ᐊᒻᒪ ᐃᑲᔪᕐᓯᔭᐅᓯᒪᓪᓗᑎᒃ ᐅᑭᐅᕐᑕᕐᑐᒥ ᐊᕙᑎᓕᕆᓂᕐᒧᑦ ᐱᓕᕆᐊᖑᔪᑎᒍᑦ, 
Northern Ecosystem Initiative, ᐊᒻᒪ ᐃᓄᐃᑦ ᓯᑯᒥᒃ ᐊᓐᓇᐅᒪᒍᑎᖃᓲᖑᓂᖓ ᐊᒻᒪ ᐊᑐᕐᐸᓐᓂᖓᑦ, Inuit Sea Ice 
Use and Occupancy Project, ᐊᒻᒪᓗ ᓇᓄᖃᓲᒍᓂᖓᓂᒃ ᓯᓈᓂ ᕿᒥᕐᕈᓂᖅ, the Polar View Floe Edge Service 
(www.noetix.ca/floeedge) ᑲᑎᒪᒍᑕᐅᖃᑦᑕᕐᓯᒪᔪᑦ ᓄᓇᓕᖏᓐᓂ ᑭᓐᖓᕐᓂ, ᐃᒡᓗᓕᒻᒥ, ᐊᒻᒪ ᐸᓐᓂᕐᑑᒥ ᒪᐃ 
2007,ᒥ. ᓄᕕᐱᕆ, 2007,ᒥ ᓄᓇᓕᓐᓂ ᑲᑎᒪᑎᑦᓯᒋᐊᓪᓚᒍᒪᓚᐅᕋᑦᑕ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐱᔾᔪᑎᖃᓗᑕ ᐊᒻᒪ 
ᖃᐅᔨᓴᕐᓂᕐᒥᒃ ᑲᑎᒪᒍᑎᖃᓗᑕ ᓄᓇᓕᓐᓂ ᑕᒪᐃᓐᓂ ᓴᖅᑭᑎᑦᓯᒍᒪᓪᓗᑕ ᐃᑲᔪᕈᑎᒃᓴᓂᒃ, ᑐᓴᕐᑎᑕᐅᓗᑕᓗ 
ᑭᐅᔾᔪᑎᓂᒃ ᐱᓕᕆᐊᖑᕙᓪᓕᐊᔪᑦ ᒥᒃᓵᓄᑦ, ᐊᒻᒪ ᓯᕗᓪᓕᕐᐹᒥ ᕿᒥᕐᕈᒋᐊᕐᓗᑕ ᐱᓕᕆᐊᖑᓯᒪᓕᕐᑐᓂᒃ. ᑮᑕ ᓚᐃᑦᓗᕐ, 
Gita Laidler ᐊᒻᒪ ᒫᕐᒃ ᑲᕗᕐ, Mark Kapfer ᑭᓐᖓᕐᓂ ᐊᒻᒪ ᐸᓐᓂᕐᑑᒥ ᑲᑎᒪᑎᑦᓯᓚᐅᕐᑑᒃ, ᐊᒻᒪ ᑮᑕ ᒪᐃᑦᓗᕐ, Gita 
Laidler ᐊᒻᒪ ᑖᒻ ᕼᐃᕉᔅ, Tom Hirose ᐃᒡᓗᓕᒻᒥ ᑲᑎᒪᖃᑕᐅᑎᓪᓗᒋᒃ. ᓄᓇᓕᓐᓄᐊᑲᑕᑦᓱᑕ ᐅᑯᓂᖓ 
ᑐᕌᒐᖃᓚᐅᕐᑐᒍᑦ:

1. ᑲᑎᒪᓂᖃᓚᐅᕐᑐᑦ ᒪᕐᕈᐃᕐᑐᕐᓱᑎᒃ (2) ᑐᑭᓯᒋᐊᕐᕕᒃᓴᓕᕆᓂᕐᒧᑦ ᐱᔾᔪᑎᖃᖅᓱᑎᒃ 
ᐊᖏᓪᓕᒋᐊᕐᑕᐅᔭᕆᐊᖃᓂᖓᓂᒃ ᐅᑭᐅᕐᑕᕐᑐᒥ ᓯᓈᓕᕆᓂᕐᒧᑦ ᐃᑲᔪᕈᑕᐅᕙᑦᑐᒥᒃ, Polar View Floe 
Edge Service (ᓲᕐᓗ, ᓵᑕᓚᐃᒃᑯᑦ ᐊᔾᔨᓕᐅᕆᓂᒃᑯᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂ ᓯᑯᐃᑦ ᐊᒻᒪ ᓯᓈᑦ 
ᖃᓄᐃᓐᓂᖏᓐᓂᒃ); ᐊᒻᒪ, 

2. ᑲᑎᒪᑎᑦᓯᓂᐅᓚᐅᕐᑐᑦ ᑐᓐᖓᓱᒃᑎᑕᐅᓚᐅᕐᑐᑦ ᓄᓇᓕᓐᓂ ᓯᑯᓕᕆᓂᕐᒧᑦ ᐱᓕᕆᔪᓄᑦ (ᓲᕐᓗ, ᕼᐊᒻᓚᒃᑯᑦ 
ᐃᖅᑲᓇᐃᔭᕐᑎᖏᑦ), ᐊᒥᓱᓐᓄᓪᓗ ᓄᓇᓕᓐᓂ ᓯᑯᓕᕆᓂᕐᒥᒃ ᖃᐅᔨᓴᔨᒻᒪᕆᓐᓄᑦ, ᐊᒥᓱᓄᑦ 
ᓄᓇᓕᒻᒥᐅᓄᑦ ᐃᑲᔪᕈᖁᓐᓇᓚᐅᕐᑐᓄᑦ ᐊᖅᑯᑎᖃᓂᒃᑯᑦ ᐅᕝᕙᓘᓐᓃᑦ ᑐᓵᔨᖃᕆᐊᖃᖅᑎᓪᓗᒋᑦ 
ᓄᓇᓕᓐᓂ. ᑕᒪᓐᓇ ᑲᑎᒪᑎᑦᓯᖃᑦᑕᕐᓂᖅ ᑐᕌᓂᖃᓚᐅᕐᑐᖅ ᓄᓇᓕᓐᓂ ᑭᓐᖒᒪᔭᐅᔪᓂᒃ ᐊᒻᒪ 
ᓯᕗᓪᓕᐅᔾᔭᐅᖁᔭᐅᔪᓂᒃ ᓄᐃᑦᓯᒋᐊᖁᓪᓗᒋᑦ ᐊᒻᒪ ᐃᓕᓐᓂᐊᒃᑲᓐᓂᕈᒪᓪᓗᑎᒃ ᓄᓇᓕᐅᔪᑦ 
ᖃᐅᔨᒪᓂᖏᓐᓂᒃ ᐊᒻᒪ ᖃᓄᖅ ᐊᑐᓲᒍᓂᖏᓐᓂᒃ ᓯᑯᒥᒃ ᐊᔾᔨᒌᖏᑦᑐᒃᑯᑦ ᐊᕐᕌᒎᑉ ᐃᓗᐊᓂ, ᐊᒻᒪ 
ᐱᖃᓯᐅᑎᓚᐅᕐᑐᖅ ᓯᓚᓕᕆᓂᕐᒧᑦ ᖃᐅᔨᓴᕈᓯᓕᕆᓂᖅ ᐊᑦᑕᕐᓇᖏᑦᑐᒃᑯᑦ ᐃᖏᕐᕋᐸᖁᓪᓗᒋᑦ ᓯᑯᒃᑯᑦ 
ᐅᕝᕙᓘᓐᓃᑦ ᐆᒪᔪᕐᓯᐅᕐᑐᑦ.

 ᑐᑭᓯᒋᐊᕐᕕᒃᓴᓕᕆᓂᕐᒧᑦ ᑲᑎᒪᓂᕐᒥ ᐃᓄᒋᐊᓐᓂᖃᓚᐅᕐᑐᖅ ᑲᑎᑦᓱᒋᑦ 13,ᓂᒃ ᑭᓐᖓᕐᓂ, 16,ᓂᒃ ᐸᓐᓂᕐᑑᒥ, 
ᐊᒻᒪ 23,ᓂᒃ ᐃᒡᓗᓕᒻᒥ. ᑲᑎᒪᔪᓄᐊᓚᐅᕐᑐᑦ ᖁᕕᐊᓱᖅᑰᔨᓚᐅᕐᑐᑦ ᓯᓈᓂ ᖃᐅᔨᓴᕐᓂᖅ ᓄᓇᓕᓐᓂ 
ᐊᑐᐃᓐᓇᐅᓕᕐᒪᑦ, ᐊᒻᒪ ᐊᒥᓱᓂᒃ ᐊᐱᖅᓱᕈᑎᒃᓴᖃᓚᐅᕐᑐᑦ ᐊᑐᐃᓐᓇᖃᕈᓐᓇᕐᓂᐅᑉ ᐊᒻᒪ ᑐᑭᖏᓐᓂᒃ 
ᐊᔾᔨᖑᐊᓕᐊᕆᓯᒪᔪᑦ ᒥᒃᓵᓄᑦ. ᑕᒪᒃᑯᓇᓂ ᑲᑎᒪᓂᐅᔪᓂ ᐱᒻᒪᕆᐅᓚᐅᕐᑐᖅ ᓇᓗᓇᐃᔭᐃᒋᐊᖅ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᐊᔾᔨᓐᖑᐊᓕᐊᕆᓯᒪᔪᓂᒃ, ᓴᖅᑭᑎᑦᓯᒍᑕᐅᔪᓂᒃ ᐃᒃᐱᒋᔭᐅᔪᓂᒃ ᓄᓇᓕᓐᓄᑦ 
ᐊᖅᑯᑎᒋᔭᐅᕙᓪᓗᑎᒃ ᐊᒻᒪ ᐆᒪᔪᕐᓯᐅᕐᕕᐅᕙᑦᑐᓂᒃ, ᐊᒻᒪ ᓇᓗᓇᐃᔭᐃᓪᓗᑎᒃ ᓯᓚᒥᒃ ᖃᐅᔨᓴᕈᖁᓐᓇᕐᓂᐅᑉ ᒥᒃᓵᓄᑦ, 
ᐊᒻᒪ ᑐᑭᓯᐊᓂᕐᓴᐅᒋᐊᖃᓂᕐᒧᑦ ᓄᓇᓕᓐᓂ ᑭᓐᖒᒪᔭᐅᔪᓂᒃ ᐊᒻᒪ ᐊᑐᐃᓐᓇᖃᕆᐊᖃᓂᖏᓐᓂᒃ ᐊᔾᔨᓕᐊᖑᓯᒪᔪᓂᒃ. 
ᑕᐃᒪᐃᒻᒪᑦ, ᐅᑯᐊ ᐅᖃᐅᓯᐅᔪᑦ ᑎᑎᕋᖅᑕᐅᔪᑦ ᓇᐃᓪᓕᒋᐊᕐᓯᒪᑎᓪᓗᒋᑦ ᑲᑎᒪᔾᔪᑕᐅᓯᒪᔪᓂᒃ ᓄᓇᓕᓐᓂ ᑕᒪᐃᓐᓂ 
ᓄᕕᐱᕆ 2007,ᒥ, ᐊᑐᕐᑐᒃᓴᐅᓂᕐᐊᑎᓪᓗᒋᑦ ᐊᖅᑭᒃᓱᐃᕙᓪᓕᐊᒋᐊᖃᓂᕐᒧᑦ ᐊᑐᕐᐸᑦᑐᓄᑦ ᓯᑯᓂᒃ ᑭᓐᖒᒪᔭᐅᔪᓂᒃ, 
ᐊᒻᒪ ᐊᑐᓕᖁᔨᕗᖔᓕᐊᕆᔭᐅᔪᓂᒃ ᐅᑯᓄᖓ ᑐᕌᖓᔪᓂᒃ: 

i) ᐊᑲᐅᓯᑎᑦᓯᒋᐊᕈᑕᐅᓪᓗᑎᒃ ᑲᓇᑕᐅᑉ ᐊᕙᑎᓕᕆᔨᒃᑯᖏᑕ ᓯᓚᓕᕆᓂᕐᒧᑦ ᐱᓕᕆᐊᖏᑎᒍᑦ (ᓲᕐᓗ ᐅᑭᐅᕐᑕᕐᑐᒥ 
ᖃᐅᔨᓴᕈᖁᑎᑎᒍᑦ ᑐᕌᖓᔪᓂᒃ ᐃᑲᔪᕈᑎᒃᓴᐅᓗᑎᒃ ᓄᓇᓕᓐᓂ ᐱᔾᔪᑎᖃᓗᑎᒃ ᐊᔾᔨᒌᖏᑦᑐᓂᒃ ᐱᒻᒪᕆᐅᔪᓂᒃ 
ᐊᑦᑕᕐᓇᔾᔭᐃᒃᑯᑕᐅᔭᕆᐊᖃᖅᑐᓂᒃ ᐃᖏᕐᕋᕙᑦᑐᓄᑦ ᐊᒻᒪ ᓇᒧᖓᑲᑕᑉᐸᑦᑐᓄᑦ); ᐊᒻᒪ, 

ii) ᐋᖅᑭᒃᓱᐃᒋᐊᓪᓚᓐᓂᒃᑯᑦ ᓯᑯᓂᒃ ᓴᑕᓚᐃᒃᑯᑦ ᐊᔾᔨᓕᐅᕐᕆᕙᓐᓂᕐᒥᒃ (ᓲᕐᓗ ᑐᑭᓯᒋᐊᕐᕕᒃᓴᓕᐅᕐᓂᖅ, ᐊᒻᒪ 
ᐊᑯᓚᐃᓐᓂᕐᓴᒃᑯᑦ ᓴᖅᑭᑎᕆᖃᑦᑕᕐᑐᒃᓴᐅᓂᖅ ᐱᔾᔪᑎᒋᓗᒋᑦ) ᓄᓇᓕᓐᓄᑦ ᐊᑐᕐᑕᐅᔪᒃᓴᓂᒃ.

ᑲᑎᕐᓱᕐᓯᒪᑎᓪᓗᒋᑦ, ᑕᒪᒃᑯᐊ ᐱᓕᕆᐊᕆᔭᐅᓯᒪᔪᑦ ᐃᑲᔪᕈᑎᒃᓴᐅᔪᑦ ᐊᑲᐅᓈᕐᓂᕐᓴᒃᑯᑦ ᐱᒡᒐᓇᖏᓐᓂᕐᓴᒃᑯᑦ 
ᓯᓚᓕᕆᔾᔪᑕᐅᔪᓐᓇᕐᓂᐊᕐᓗᑎᒃ, ᐊᒻᒪ ᐱᐅᓯᒋᐊᕈᑎᒃᓴᒫᖑᑎᓪᓗᒋᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐃᑲᔪᕈᑎᒃᓴᓄᑦ 
ᐊᒻᒪ ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᖃᖅᑐᒃᓴᐅᓂᕐᒧᑦ ᑐᕌᖓᔪᓂᒃ ᐃᖏᕐᕋᖃᓂᕐᒧᑦ, ᓄᓇᒥ/ᓯᑯᒥᓗ, ᐊᒻᒪ 
ᐊᑦᑕᕐᓇᔾᔭᐃᒃᑯᑎᖃᕆᐊᖃᓂᖏᓐᓄᑦ ᓄᓇᓕᓐᓂ ᑕᒪᐃᓐᓂ ᑐᕌᖓᔪᓂᒃ.

ᐱᓇᓱᐊᖃᑎᖃᓂᖅ ᓄᓇᓕᓐᓂᒃ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᓯᑯᒥᒃ/ᓯᓈᓂᒃ ᖃᐅᔨᓴᕐᑎᓂᒃ

(ᓇᓂ ᑲᑎᒪᓚᐅᕐᓂᖏᑦ ᐊᒻᒪ ᓱᓇᓂᒃ ᐅᖃᐅᓯᖃᓚᐅᕐᓂᖏᑦ 2007,ᒥ ᓯᓈᓂᓕᕆᕆᓂᒧᑦ ᐱᓕᕆᓂᒃᑯᑦ, 2007 
Floe Edge Service Expansion)

ᑭᓐᖓᕐᓂ ᑲᑎᒪᔾᔪᑕᐅᓚᐅᕐᑐᑦ

ᐊᑐᐃᓐᓇᖃᕈᒪᒍᕕᑦ ᐊᔾᔨᓕᐊᖑᓯᒪᔪᓂᒃ, ᐅᑯᐊ ᑕᑯᒋᐊᕐᓗᒋᑦ ᐅᕙᓂ:
www.noetix.ca/floeedge/ 

ᐅᕝᕙᓘᓐᓃᑦ ᐅᐸᓪᓗᒋᑦ ᕼᐊᒻᓚᒃᑯᑦ ᐊᓪᓚᕕᖓ ᑕᑯᔪᒪᒍᕕᑦ ᐊᔾᔨᓕᐊᖑᓯᒪᔪᓂᒃ ᓴᖅᑭᔮᕐᑐᓂᒃ.

ᑭᓐᖓᕐᓂ ᐃᑲᔪᓚᐅᕐᑐᑦ (ᕼᐊᒻᓚᑦ ᑲᑎᒪᕕᖓ, ᓄᕕᐱᕆ 1, 2007)
✦ ᐋᑦᓯᐊᖅ ᐊᓛᓱᐊᖅ (ᐃᓄᑐᖃᐃᑦ ᑲᑎᒪᔨᖏᓐᓂᑦ, ᐆᒪᔪᕐᓯᐅᕐᑎ)
✦ ᓘᑲᓯ ᐊᓐᓂᒥᐅᖅ (ᑲᓇᑕᒥ ᐅᓇᑕᕐᑐᒃᓴᑯᓐᓂᑦ, ᕿᓂᕐᑎᓂᑦ, 

ᐆᒪᔪᕐᓯᐅᕐᑎ)
✦ ᐳᑐᒍᖅ ᐃᓖ (ᑐᓵᔨ/ᓄᓇᓕᓐᓂ ᖃᐅᔨᓴᕐᑎ) 
✦ ᐃᑦᑐᓗᒃ ᐃᑎᓪᓗᐃ (ᐃᓄᑐᖃᖅ, ᐊᖑᓇᓱᒃᑎ) 
✦ ᒫᑎᐅ ᓴᕕᐊᕐᔪᒃ (ᒪᐃᔭᕕᓂᖅ, ᐆᒪᔪᕐᓯᐅᕐᑎ)
✦ ᒫᒃ ᑲᑉᕗᕐ (ᑲᔪᓯᑎᑦᓯᔨ/Noetix Research Inc.) 
✦ ᒌᑕ ᓚᐃᑦᓗᕐ (ᑲᑎᒪᑎᑦᓯᔨ/ᑲᕈᓪᑕᓐ ᓯᓚᑦᑐᕐᓴᕐᕕᐊᓂ ᖃᐅᔨᓴᕐᑎ)) 
✦ ᓱᕐᓯ ᓛᐳᕌᓐ (ᐊᒻᓚᒃᑯᑦ ᑮᓇᐅᔭᓕᐅᕋᓱᐊᕐᓂᓕᕆᔨᖓ)

ᑐᓴᐅᒪᑎᑦᓯᓂᖅ ᓯᓚᐅᑉ/ᓯᑰᑉ ᒥᒃᓵᓄᑦ ᖃᓄᐃᓐᓂᖏᓐᓂᒃ
ᑕᐃᒪ ᐊᑐᕐᑕᐅᒡᒍᓗᐊᕐᒥᔪᖅ ᑐᑭᓯᒋᐊᕋᓱᐊᕐᑐᓄᑦ ᓯᓚᐅᑉ ᐊᒻᒪ ᓯᑰᑉ ᒥᒃᓵᓄᑦ ᖃᓄᐃᓐᓂᖏᓐᓂᒃ ᓄᓇᓕᓐᓂ 

ᓈᓚᐅᑏᑦ. ᑲᓇᑕᒥ ᐊᕙᑎᓕᕆᔨᒃᑯᑦ ᓯᓚᓐᓂᐊᕐᑎᖏᑦ ᐅᖃᕐᕕᐅᕙᑦᑐᑦ ᑕᐃᒪᖓᓕᒫᖅ (ᐅᑭᐅᕐᑕᕐᑐᒥ ᓯᐱᓯᒃᑯᑎᒍᑦ 
ᑐᓴᕐᓴᐅᑎᑦᓯᓂᒃᑯᑦ ᓯᓚᐅᑉ ᖃᓄᐃᓐᓂᖏᑕ ᒥᒃᓵᓄᑦ ᓄᑖᓂᒃ), ᑭᓯᐊᓂᑦᑕᐅᖅ ᐃᓱᒪᒋᔭᐅᕙᒻᒥᔪᑦ ᑕᒪᒃᑯᐊ 
“ᐃᓚᐃᓐᓇᖏᑎᒍᑦ -ᑕᒻᒪᕐᑕᖏᒻᒥᔪᑦ” ᐊᒻᒪ ᑕᐃᒪᐃᒻᒪᑦ ᐆᒪᔪᕐᓯᐅᕐᑏᑦ ᕿᓂᕐᐸᒻᒥᔪᑦ ᐊᓯᖏᓐᓂᒃ 
ᑐᑭᓯᒋᐊᒃᑲᓐᓂᕐᕕᒃᓴᓂᒃ ᐃᓱᒪᓕᐅᕈᑎᖃᕆᐊᖃᓕᑐᐊᕋᒥᒃ ᓄᓇᑯᑦ/ᓯᑯᒃᑯᑦ ᐃᖏᕐᕋᒋᐊᖃᓂᕐᒥᓂᒃ ᐊᒻᒪ 
ᐊᑦᑕᕐᓇᖏᑦᑐᒃᑰᕆᐊᖃᓂᕐᒥᓂᒃ. ᑲᓇᑕᐅᑉ ᐊᕙᑎᓕᕆᔨᒃᑯᖏᑕ ᓯᓚᓐᓂᐊᕐᓂᖏᑦ ᐊᑲᐅᖏᒍᑎᖃᓗᐊᕐᐸᑦᑐᑦ 
ᐅᑯᓂᖓ: 

•ᐊᔾᔨᒌᖏᓐᓂᖏᑦ ᓄᓇᓕᓐᓂ ᖃᐅᔨᓴᕐᓂᕆᔭᐅᕙᑦᑐᑦ ᓯᓚᐅᑉ ᖃᓄᐃᓐᓂᖏᓐᓂᒃ ᐊᒻᒪ ᑲᓇᑕᐅᑉ 
ᐊᕙᑎᓕᕆᔨᒃᑯᖏᑕ ᓯᓚᓐᓂᐊᕐᓂᖏᑕ ᖃᐅᔨᓴᕈᑕᐅᕙᑦᑐᑦ ᓴᖅᑭᑕᐅᓪᓗᑎᒃ

•ᓯᓚᐅᑉ ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ ᑭᖑᕙᕐᑕᕐᓂᖏᑦ (ᓲᕐᓗ ᐅᓪᓗᒥ ᖃᑦᓯᖑᕐᑎᓪᓗᒍ ᓂᕆᐅᒋᔭᐅᒋᐊᖃᓂᖏᑦ) 

•ᐅᖃᐅᓯᕐᓄᑦ ᓄᒃᑎᕋᖅᑕᐅᓂᖏᑕ ᓱᓕᖏᓐᓇᖏᓐᓂᖏᑦ (ᖃᓪᓗᓈᑎᑑᕐᑐᑦ ᐃᓄᑦᑎᑑᓕᕐᑎᑕᐅᓂᖏᑐ) ᑕᒪᒃᑯᐊ 
ᑐᑭᓯᐊᓂᕐᓗᒍᑕᐅᔪᓐᓇᕐᒪᑕ ᑐᑭᓪᓚᑦᑖᕋᓗᐊᖏᓐᓂᒃ, ᓲᕐᓗ ᐅᑯᐊ ᐆᑦᑑᑎᒋᓗᒋᑦ: 
- ᓯᓚᐅᑉ ᖃᓄᐃᓐᓂᖓᑕ ᐅᓂᒃᑳᕆᔭᐅᓂᖓᒍᑦ ᓯᓚᑦᓯᐊᕙᐅᓂᕋᖃᖅᑕᐅᔪᓐᓇᕐᑐᖅ ᐃᓄᑦᑎᑐᑦ, ᐊᒻᒪ 

ᑭᖑᓂᐊᒍᑦ ᐅᖃᕐᓗᑎᒃ ᐊᓄᕆᓂᖃᓂᕋᓗᒍ 30km/h ᓴᓐᖏᓂᓕᒻᒥᒃ (ᐃᑯᓪᓕᐊᖅᑐᖅ-ᓚᔭᐅᓗᓂ 
“ᓯᓚᑦᓯᐊᕙᐅᑎᓪᓗᒍ ᐊᒻᒪ ᐃᑯᓪᓕᐊᒻᒪᕆᑦᑎᓪᓗᒍ”, ᑕᐃᒪᐃᒻᒪᑦ ᐊᓄᕆᖏᑎᓪᓗᒍ (ᐊᓄᕇᖏᓪᓗᓂ) 

- ᐅᓐᓄᒃᑯᑦ “ᓯᓚᖅᑭᓂᕋᖅᑕᐅᒃᐸᒃ” ᐃᓄᑦᑎᑑᓕᕐᑎᑕᐅᒐᔭᕐᑐᖅ “ᓯᕿᓐᓂᕐᓂᕋᖅᑕᐅᓗᓂ”, ᑕᒪᓐᓇ 
ᑐᑭᓯᐊᔭᐅᖏᑦᑐᖅ ᐃᓚᖏᓐᓄᑦ 

- ᕿᓚᒃ ᐅᖃᐅᓯᕆᔭᐅᔪᓐᓇᕐᒥᔪᖅ ᐊᓪᓚᕿᓂᕋᖅᑕᐅᓗᓂ (ᓄᔪᔭᖃᖏᓪᓗᓂ), ᑭᓯᐊᓂ ᓯᓚᐅᑉ ᒥᒃᓵᓄᑦ 
ᐅᓂᒃᑳᕐᑎ ᐅᖃᕆᐊᓪᓚᒍᓐᓇᕐᒥᔪᖅ “ᓄᕗᔭᐸᓛᓐᓂᕋᐃᓗᓂ” - ᑭᒃᑯᑐᐃᓐᓇᐃᑦ ᐃᓱᒪᓕᕋᔭᕐᑐᑦ ᓇᓕᐊ 
ᓱᓕᕙ?

ᑲᓇᑕᐅᑉ ᐊᕙᑎᓕᕆᔨᕐᔪᐊᖏᑕ ᓯᓚᒥᒃ ᖃᐅᔨᓴᕐᐸᑦᑑᒐᓗᐊᑦ ᓄᑖᐅᓕᕐᓯᒪᔪᓂᒃ, ᓄᓇᓕᓐᓂ ᓈᓚᐅᑏᑦ 
ᐱᒻᒪᕆᐊᓘᕗᑦ ᐊᑐᐃᓐᓇᐅᒻᒪᑕ ᓄᓇᓕᓐᓂ ᐃᓄᑐᖃᓄᑦ ᐊᒻᒪ ᐆᒪᔪᕐᓂᐊᕐᑎᓄᑦ ᑐᓴᐅᒪᐅᖃᑦᑕᐅᑎᓂᒃᑯᑦ 
ᖃᐅᔨᒪᔭᒥᓂᒃ ᓯᓚᐅᑉ ᒥᒃᓵᓄᑦ ᐊᒻᒪ ᓯᑯᐃᑦ ᖃᓄᐃᑦᑑᓂᖏᓐᓄᑦ. ᑭᒃᑯᑐᐃᓐᓇᐃᑦ ᐊᐅᓪᓚᑲᑕᓗᐊᕐᐸᑦᑐᑦ, ᐅᕝᕙᓘᓐᓃᑦ 
ᐊᖅᑯᑎᖃᕋᑖᕐᓯᒪᔪᑦ ᐊᑦᑕᕐᓇᕐᑐᓂᒃ, ᓈᓚᐅᑎᒃᑰᒡᒍᒻᒪᑕ ᐊᒻᒪ ᐅᖃᐅᔾᔪᐃᓲᑦ ᓇᐅᒃᑯᑦ ᐊᑦᑕᕐᓇᕐᓂᖏᓐᓂᒃ ᓯᑯᐃᑦ 
ᖃᓄᐃᑦᑑᓕᕐᓂᖏᑦ, ᐊᒻᒪ ᐅᖃᐅᓯᖃᓲᑦ ᐃᓱᒫᓗᓇᕐᑐᒋᔭᒥᓂᒃ ᓇᖏᐊᕐᓇᕐᑐᒋᔭᒥᓂᒃ ᓇᓃᒻᒪᖔᑕ ᐅᖃᐅᓯᕆᓪᓗᒋᑦ. 
ᐊᒻᒪᓗ, ᓈᓚᐅᑎ ᐊᑐᕐᑕᐅᕙᓪᓕᐊᑐᐃᓐᓇᕐᑑᔮᕐᑐᖅ ᑐᓴᐅᒪᐅᑎᒋᔭᐅᓪᓗᓂ ᓯᑰᑉ ᐊᓯᔾᔨᕐᐸᓪᓕᐊᓂᐊᑕ 

ᐅᓂᒃᑳᕈᓐᓇᖅᓱᑎᒃ, ᐱᓗᐊᕐᑐᒥᒃ ᐊᐅᑉᐸᓪᓕᐊᓂᖓᓂ ᓯᑰᑉ, ᐱᓗᐊᕐᑐᒥᖃᐃ ᐅᐱᕐᖔᒥ (ᒫᕐᔨ/ᐊᐃᕆᓕ) ᓯᑯ 
ᐊᐅᑉᐸᓪᓕᐊᓂᐊᓕᕐᑎᓪᓗᒍ ᐊᒻᒪ ᐊᒥᓱᒻᒪᕇᑦ ᓄᓇᓕᐅᔪᑦ ᐃᖏᕐᕋᑲᑕᓕᕐᑎᓪᓗᒋᑦ ᓯᑯᒃᑯᑦ.

ᐱᒻᒪᕇᑦ ᓄᓇᓕᓐᓂ ᓯᑯᒥᒃ/ᓯᓚᒥᒃ ᖃᐅᔨᓴᕈᑏᑦ

 ᓄᓇᓕᓐᓂ ᐊᒥᓲᕗᑦ ᐱᒻᒪᕇᑦ ᓯᓚᒥᒃ ᐊᒻᒪ ᓯᑯᓂᒃ ᖃᐅᔨᓴᕈᑏᑦ ᐊᑐᕐᑕᐅᖃᑦᑕᕐᓯᒪᔪᑐᖃᓂᒃ 

ᐆᒪᔪᕐᓯᐅᕐᑎᓄᑦ ᐊᒻᒪ ᓄᓇᓕᓐᓂ ᐃᓄᑐᖃᓄᑦ ᓇᒻᒥᓂᖅ ᖃᐅᔨᓴᕈᑎᒋᓪᓗᒋᑦ ᓯᓚᐅᑉ ᖃᓄᐃᓐᓂᕆᓂᐊᕐᑕᖏᓐᓂᒃ 
ᐊᓯᔾᔨᕐᑕᓚᖓᓂᖓᓂᒃ, ᓯᓚᑦᓯᐊᕙᐅᓚᖓᖏᓐᓂᖓᓂᒃ, ᐅᕝᕙᓘᓐᓃᑦ ᓯᑯᒃᑯᑦ ᐊᑦᑕᕐᓇᖏᑦᑐᒃᑰᕆᐊᖃᓂᕐᒥᒃ. ᑕᒪᒃᑯᐊ 
ᐱᔾᔪᑕᐅᔪᑦ ᐅᖃᐅᓯᕆᔭᐅᖃᑦᑕᓚᐅᕐᑐᑦ ᐱᓕᕆᖃᑎᒌᓐᓂᒃᑯᑦ, ᓄᓇᓕᓐᓂ ᓯᑯᓕᕆᓂᕐᒥᒃ ᖃᐅᔨᓴᕐᓂᒃᑯᑦ 
(ᑕᑯᒋᐊᕐᓗᒋᑦ ᐅᓂᒃᑳᓕᐊᖑᓯᒪᔪᑦ ᑐᓴᕈᑏᑦ ᐊᒻᒪ ᓴᖅᑭᑕᐅᓯᒪᔪᑦ ᐊᓯᖏᑦ ᐅᕘᓇ www.straightupnorth.ca), 
ᐊᒻᒪᑦᑕᐅᖅ ᑲᑎᒪᑎᓪᓗᒋᑦ ᐊᓯᖏᑦ ᖃᐅᔨᓴᕈᑏᑦ ᓇᓗᓇᐃᔭᕐᑕᐅᓯᒪᒻᒥᔪᑦ, ᐅᑯᐊ: 

•Salisbury Island (ᐊᑯᓪᓕᐊᖅ) - ᓂᒋᖓᓃᑦᑐᖅ ᕿᑭᕐᑕᖓᑕ ᑭᓐᖓᐃᑦ ᕼᐊᑦᓴᓐ ᔅᑐᕇᑦᒥ, ᐊᑦᓴᓐ ᔅᑐᕆᑦ 
ᑕᕆᐅᕐᔪᐊᖓᓂ, Hudson Strait, ᐊᒻᒪ ᐊᖅᑯᑎᒋᔭᐅᖔᓲᖅ ᓯᑯᕙᓪᓕᐊᓕᑐᐊᕐᒪᑦ ᑕᕆᐅᖓ ᐅᑭᐊᒃᓵᒃᑯᑦ 
(ᓲᕐᓗ ᐊᖏᓂᖓ, ᐅᕝᕙᓘᓐᓃᑦ ᐊᐅᓚᓂᖓ, ᓯᑯᒃᑯᑦ ᐃᖏᕐᕋᕙᒪᑦᑐᑦ ᑕᑯᔪᓐᓇᕐᐸᑦᑕᖓ ᕗᐳᐊ ᕿᑭᕐᑕᐅᑉ)  

•ᓄᕗᔭᐃᑦ- - ᖃᓄᐃᓕᖓᓂᖏᑦ, ᐃᒪᕐᒥᑦ ᖃᐅᔨᒪᓃᑦ (ᖃᐅᒪᖏᑦᑐᑦ) ᐅᕝᕙᓘᓐᓃᑦ ᓯᑯ (ᖃᐅᒪᑉᐸᑦ) ᓄᕗᔭᐃᑦ 
ᐱᔾᔪᑕᐅᓪᓗᑎᒃ ᖃᐅᔨᓴᕈᑕᐅᒡᒍᔪᑦ ᐆᒪᔪᕐᓯᐅᕐᑎᓄᑦ
- ᓄᕗᔭᐃᑦ ᑭᖏᓐᓂᕐᓵᓘᔮᕐᐸᑕ, ᓂᕆᐅᒐᔭᕐᑐᑦ ᓯᓚᓗᑐᐃᓐᓇᕆᐊᖃᓂᕐᒥᒃ, ᒪᖁᑐᐃᓐᓇᕆᐊᖃᓂᕐᒥᒃ 
ᐅᕝᕙᓘᓐᓃᑦ ᖃᓐᓂᑐᐃᓐᓇᕆᐊᖃᓂᕐᒥᒃ (ᓄᕗᔭᐃᑦ ᕿᕐᓂᕐᓂᕐᓴᐅᒃᐸᑕ) 

- ᐱᖓᓱᑦ ᐊᔾᔨᒌᖏᒻᒪᑕ ᓄᕗᔭᐃᑦ ᖃᐅᔨᓴᕈᑕᐅᔪᓐᓇᕐᑐᑦ ᖃᓄᐃᑦᑑᓂᐊᕐᒪᖔᑦ ᓯᓚ, ᐊᒻᒪ 
ᐊᑯᓂᐅᓂᕐᓴᒧᐊᖓᓚᖓᔪᓂᒃ ᓇᓚᐅᒃᓵᕈᑕᐅᔪᓐᓇᕐᓱᑎᒃ 

- ᐊᓄᕆᒻᒪᕆᑉᐸᑦ ᐊᒻᒪ ᐃᒪᖅ ᐊᖅᑯᓇᕐᐸᑦ/ᒪᓪᓕᕐᐸᑦ, ᓄᕗᔭᒻᒪᕆᓪᓗᓂ ᐊᒻᒪ ᓄᕗᔭᐃᑦ 
ᐃᓂᓪᓚᖓᔪᑲᓪᓚᐅᔮᕐᐸᑕ, ᓯᓚᑦᓯᐊᖑᒐᔭᕐᑐᖅ ᐊᒻᒪ ᐃᑯᓪᓕᐊᕐᕋᔭᕐᑐᖃᐃ ᖃᐅᑉᐸᑦ ᐅᕝᕙᓘᓐᓃᑦ ᐅᓪᓗᓂ 
ᒪᕐᕉᓐᓂ 

•ᐊᐳᑎ - ᐊᖏᔫᑎᐅᒃᐸᑕ ᖃᓐᓃᑦ ᐊᓄᕆᓗᓂᓗ ᓂᕈᒥᑦᑐᒥᒃ ᑕᒪᓐᓇ ᖃᐅᔨᒪᒍᑕᐅᓲᖅ 
ᓯᓚᑦᓯᐊᕙᐅᖏᑦᑐᒻᒪᕆᐅᓚᖓᓂᖓᓂᒃ ᐊᑦᑕᓇᕐᓯᓗᓂ, ᐱᕐᓯᕐᑐᐊᓘᓗᓂ ᐅᕝᕙᓘᓐᓃᑦ ᓯᑯᐃᑐᐃᓐᓇᕆᐊᖃᓗᓂ 
(ᑭᓯᐊᓂ ᐊᖏᔫᑎᐊᓘᑉᐸᑕ ᖃᓐᓃᑦ ᐊᓄᕆᓗᓂᓗ ᐅᑭᐅᕐᑕᕐᑐᒦᖔᕐᑐᒥᒃ ᐃᓱᒫᓗᒍᑎᒋᔭᐅᖏᓐᓂᕐᓴᐅᒐᔭᕐᑐᖅ) 

•ᑕᖅᑭᖅ - ᑕᖅᑭᖅ ᐊᕙᓗᐊᕈᓯᕐᓯᒪᑉᐸᑦ (ᐊᕙᓗᐊᕈᑦᓯ (ᔪᖅ))ᓂᕋᖅᑕᐅᔪᖅ ᑐᑭᖃᖅᑎᑕᐅᕗᖅ 
ᓯᓚᕐᓗᓚᖓᓂᖓᓂᒃ

•ᓯᕿᓂᖅ ᐃᓗᐃᑦᑑᑎᓪᓗᒍ, ᐃᒪᖅ ᒪᓪᓕᕐᓂᕐᓴᐅᓲᖅ, ᑕᐃᒪᐃᒻᒪᑦ ᐃᒪᕐᔪᐊᖅ (ᐊᒻᒪ ᐊᓪᓛᑦ ᑰᑦ ᐅᕝᕙᓘᓐᓃᑦ 
ᑕᓰᑦ ᓯᑯᐃᑦ) ᐊᒃᑐᕐᑕᐅᓂᖃᕈᓐᓇᕐᑐᑦ (ᓲᕐᓗ ᓵᓐᓂᕐᓴᕈᕐᓗᓂ ᓯᑯ, ᐅᕝᕙᓘᓐ ᓃᑦ ᐊᐅᑉᐸᓪᓕᐊᓗᑎᒃ ᐃᑭᐊᓂᑦ) 

•ᐊᓄᕆ - ᐊᖅᑯᑎᒋᓪᓗᒍ ᐱᖓᓐᓇᕐᐸᓯᐊᒍᑦ Foxe Peninsula ᐊᒻᒪ ᐊᓄᕆᓕᕐᓲᒍᒻᒪᑦ ᐱᖓᓐᓇᖓᓂᑦ, 
ᖃᐅᔨᒪᒍᑕᐅᕙᑦᑐᖅ ᐃᒃᑮᓇᕐᑐᒻᒪᕆᐊᓗᒻᒥᒃ ᐊᓄᕆᓂᐊᕐᓂᖓᓂᒃ

•ᐊᓄᕆ ᓂᒋᖓᓃᖔᕐᐸᑦ, ᑕᕆᐅᑉ ᓯᒡᔭᖓ ᒪᓪᓕᖏᓪᓗᓂ 

•ᐆᒪᔪᑦ - ᑕᐃᒪᓕ ᖃᖅᓴᐅᖅ (ᐊᐅᐸᕐᑐᒥᒃ ᓯᒡᒍᓕᒃ ᖃᖅᓴᐅᖅ) ᐅᕝᕙᓘᓐᓃᑦ ᑑᓪᓕᖅ (ᑑᓪᓕᑐᐃᓐᓇᖅ) 
ᓂᓪᓕᐊᑲᑕᓗᐊᓕᕐᐸᑦ, ᓯᓚ ᐱᐅᒍᓐᓇᐃᕐᓂᐊᕐᑐᖅ (ᐱᓗᐊᕐᑐᒥᒃ ᓯᓚᓗᒃ, ᐊᐅᔭᒥ) 

•ᒥᑎᖅ (ᒥᑎᖅ) ᓂᓪᓕᐊᑲᑕᒃᑐᐊᓘᑉᐸᑦ ᐊᓄᕆᓕᕐᐸᓪᓕᐊᒐᔭᕐᑐᖅ 

•ᓯᓚᑦᓯᐊᕙᐅᑎᓪᓗᒍ ᐊᒻᒪ ᓇᑦᓰᑦ (ᓇᑦᓯᑐᐃᓐᓇᐃᑦ) ᐊᐅᓚᕈᓘᔭᖃᑦᑕᕐᐸᑕ, ᑐᑭᓕᒃ ᖃᓐᓂᑐᐃᓐᓇᕆᐊᖃᓕᕐᑐᖅ 
ᕿᓚᒥᒃᑯᑦ 

•ᑲᖏᕐᓱᐃᑦ - ᒥᑭᓂᕐᓴᐃᑦ ᑲᖏᕐᓱᐃᑦ ᓯᕗᓪᓕᕐᐹᒥ ᖁᐊᖅᐸᓪᓕᐊᓕᓲᒍᒻᒪᑕ ᐅᑭᐊᒃᓵᒃᑯᑦ, ᑭᓯᐊᓂ ᐃᓯᕆᐊᕐᕖᑦ 
ᑲᖏᕐᓱᕐᔪᐊᑦ ᐊᖏᔪᐊᓘᑉᐸᑕ ᖁᐊᑦᓴᐅᑎᒋᖏᓐᓂᕐᓴᐅᕙᑦᑐᑦ ᐊᒥᓐᓂᕐᓴᓂᑦ ᑲᖏᕐᓱᓂᑦ 

•ᐊᕐᕌᒍᓂ-ᐊᒥᓱᓂ ᓯᑯᕈᕐᓯᒪᔪᑦ - ᐃᑲᔪᕐᓂᖃᖅᐸᑦᑐᑦ ᐃᒪᕐᒧᑦ ᓯᓈᓂ ᐊᓄᕆᑎᓪᓗᒍ ᓂᒋᕐᒥᑦ 
ᐃᑯᓪᓚᐅᒥᑎᑦᓯᓂᒃᑯᑦ - ᑕᒪᓐᓇ ᓇᓚᐅᒃᓵᕐᑕᐅᒍᓐᓇᕐᑐᖅ (ᐊᓄᕆᓗᐊᖏᓐᓂᕐᓴᐅᒐᔭᕐᓂᖓᓂᒃ ᐅᖃᐅᓯᐅᓯᒪᔫᑉ 
ᓯᓚᓐᓂᐊᕐᑎᓄᑦ ᓯᑯᓕᒻᒪᕆᐊᓘᓂᕐᓴᐅᒃᐸᑦ)

ᓄᓇᓕᓐᓂ ᐊᑐᕐᑕᐅᔪᓐᓇᕐᑐᑦ ᖃᐅᔨᓴᕆᐊᖅ ᓯᑯᒥᒃ (ᓯᓈᓂᒃ) 
ᐅᖃᐅᓯᕆᔭᐅᖅᑳᓚᐅᕐᑎᓪᓗᒋᑦ ᐊᒻᒪ ᕿᒥᕐᕈᔭᐅᓚᐅᕐᑎᓪᓗᒋᑦ ᐅᑭᐅᕐᑕᕐᑐᒥ ᓯᑯᓕᕆᔪᑦ, Polar View Floe 

Edge Service ᑲᔪᓯᑎᑕᐅᓪᓗᑎᒃ ᒫᒃ ᑲᑉᕗᒧᑦ, Mark Kapfer ᐃᒪᐃᓘᓚᐅᕐᑐᒍᑦ: i) ᕿᒥᕐᕈᓪᓗᑕ ᐊᖏᔪᐊᓗᓐᓂᒃ 

ᐊᔾᔨᓕᐊᖑᓯᒪᔪᓂᒃ ᓄᓇᓐᖑᐊᓂᒃ ᐊᑦᓴᓐᔅ ᐸᐃᒥᒃ, ᐊᑦᓴᓐ ᔅᑐᕇᑦ ᑕᕆᐅᕐᔪᐊᖓᓂ, Hudson Strait 
ᓇᓗᓇᐃᔭᕐᑕᐅᓚᐅᕐᒪᑦ ᐃᒃᐱᒋᔭᐅᓂᕐᐸᐅᔪᒪᓪᓗᓂ ᖃᐅᔨᓴᕐᕕᐅᒋᐊᖅ ᐊᔾᔨᓕᐅᕆᓂᒃᑯᑦ ᐊᖏᔫᑎᓂᒃ ᒪᓕᓪᓗᒋᑦ 
ᐱᒻᒪᕆᐅᓂᖏᑦ ᐅᖓᓯᑦᑑᑕᐅᓂᖏᓐᓄᑦ ᐅᕝᕙᓘᓐᓃᑦ ᐊᑦᑕᕐᓇᕐᓂᖏᓐᑦᓄ; ii) ᐅᖃᐅᓯᖃᓚᐅᕐᑐᑦ ᖃᓄᖅ 
ᐊᔾᔨᓕᐊᖑᓯᒪᔪᑦ ᓄᓇᓕᓐᓂ ᐊᑐᕐᑕᐅᔪᓐᓇᕋᔭᕐᒪᖔᑕ; ᐊᒻᒪ, iii) ᐅᖃᐅᓯᖃᓚᐅᕐᑐᑦ ᐊᔾᔨᒌᑲᓴᓐᓂᖏᑦ ᓄᓇᓕᓐᓂ 
ᖃᐅᔨᓴᕐᑕᐅᓯᒪᔪᑦ ᐊᒻᒪ ᐊᔾᔨᓐᖑᐊᓕᐊᖑᓯᒪᔪᑎᒍᑦ.  

ᐊᔾᔨᓐᖑᐊᓕᐊᖑᓯᒪᔪᑦ ᓇᓗᓇᐃᔭᕐᑕᐅᓚᐅᕐᑐᑦ ᑭᓯᐊᓂ ᐊᑐᕐᑕᐅᓗᐊᕐᐸᓐᓂᖏᑦ, ᐊᒻᒪ ᐅᑯᐊ 
ᐱᖃᓯᐅᑎᓪᓗᒋᑦ:

ᑭᓐᖓᐃᑦ (B) ᑲᖏᐊᖅ (C) ᑲᖏᕐᓱᑯᑖᒃ (D)

• ᑎᓪᓕᒃ ᑲᖏᕐᓱᖓ ᐊᒻᒪ 
ᑲᓂᒋᔭᓕᒫᖓ ᓄᓇᓖᑦ 

• ᓄᓇᓐᖑᐊᖓ Andrew Gordon 
Bay, ᓯᑯᕙᓪᓕᐊᓂᕐᐸᐅᓲᖅ ᐊᒻᒪ 
ᐱᒻᒪᕆᐊᓗᒃ ᐊᖅᑯᑎᒋᔭᐅᓪᓗᓂ 
ᐃᖏᕐᕋᕙᑦᑐᓄᑦ ᐃᓪᓗᕋᓛᒥᓄᑦ, 
ᐃᖃᓪᓕᐊᕆᐊᕐᑐᓄᑦ ᑕᓯᒃᑯᑦ, ᐊᒻᒪ 
ᒥᑎᕐᓂᐊᕐᕕᓕᐊᕐᑐᓄᑦ 

• ᓴᖅᕙᖅ ᑲᖏᕐᓱᖓ, Saqvaq Inlet 
ᐊᒻᒪ ᐊᖅᑯᑎᒋᔭᐅᒡᒍᔪᖅ (ᓯᑭᑑᒃᑯᑦ 
ᐊᒻᒪ ᐅᒥᐊᒃᑯᑦ, ᖃᖓᓕᒫᖅ) 
ᖁᓪᓕᓴᔭᓕᓐᓄᑦ, ᐊᒻᒪ ᓄᓇᓕᓐᓄᑦ 
ᑭᒻᒥᕈᕐᒧᑦ ᐊᖅᑯᑎᒋᔭᐅᕙᑦᑐᖅ 

ᐃᒃᐱᓇᒻᒪᕆᑦᑐᖅ, ᑲᓇᓐᓇᖓ Foxe Peninsula 
ᐃᒃᐱᒋᔭᐅᓯᒪᓗᐊᓚᐅᖏᒻᒪᑦ ᓴᑕᓚᐅᒃᑯᑎᒍᑦ 
ᐊᔾᔨᓕᐅᕐᕆᓂᒃᑯᑦ, ᖃᐅᔨᒪᔭᐅᓂᖓᓄᑦ ᐊᒥᓲᖏᑦᑐᑯᓗᐃᑦ 
ᐃᓚᒌᑦ ᐊᖅᑯᑎᖃᓲᒍᓂᖓᓂᒃ ᑲᓇᓐᓇᖓᑦ ᓄᓇᓕᓐᓂ 
ᑲᖏᕐᓱᒧᑦ. ᑕᒫᓂ ᒪᓪᓕᖃᑦᓯᐊᖏᒻᒪᕆᑦᑐᖅ, ᐊᒻᒪ 
ᓯᑯᐃᑦᓯᐊᑐᐃᓐᓇᓲᒍᓪᓗᓂ (ᓲᕐᓗ ᓯᑯᓲᖅ 
ᐅᖓᓯᓐᓂᕐᓴᒻᒪᕆᐅᓗᒻᒧᑦ ᓯᒡᔭᒥᑦ), ᑕᐃᒪᐃᒻᒪᑦ ᓄᓇᒃᑯᑦ 
ᑲᓇᓐᓇᖓᒍᑦ ᐃᖏᕐᕋᒍᓐᓇᓲᑦ ᐅᒥᐊᒃᑯᑦ ᐅᕝᕙᓘᓐᓃᑦ 
ᓯᑯᒃᑯᑦ. ᑭᓯᐊᓂ, ᐅᖃᓚᐅᕐᑐᑦ ᓱᓕ ᓯᑯᓯᒪᓂᕋᖅᑕᐅᓪᓗᓂ 
ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᕿᒥᕐᕈᑎᑕᐅᑎᓪᓗᒋᑦ 
ᐊᖅᑯᑎᖃᖅᐸᑦᑐᑦ ᐊᔾᔨᖑᐊᖏᓐᓂᒃ ᓄᓇᐃᑦ/ᓯᑯᐃᑦ, ᐊᒻᒪ 
ᐱᔾᔪᑎᒋᓪᓗᒍ ᓂᐅᕐᕈᕙᑦᑐᑦ ᐅᐸᑦᑕᐅᒡᒍᓂ ᓯᓈ 
ᑲᒪᒋᔭᐅᓪᓗᑎᒃ ᓂᐅᕐᕈᔪᓕᕆᔨᓄᑦ 
ᐅᖃᐅᓯᕆᔭᐅᓚᐅᕐᒥᔪᖅ ᐃᒃᐱᒋᔭᖃᕕᒋᒻᒪᐅᑦᑕᐅᖅ ᓯᑯᐃᑦ 
ᖃᓄᐃᑦᑑᕙᓐᓂᖏᑕ ᒥᒃᓵᓄᑦ.  

ᑲᑎᒪᖃᑕᐅᔪᑦ ᐃᓱᒪᓚᐅᕐᑐᑦ ᐊᑐᐃᓐᓇᖃᕈᓐᓇᕐᓂᖅ ᓵᑕᓚᐃᒃᑯᑦ ᐊᔾᔨᓕᐊᖑᓯᒪᔪᓂᒃ ᐊᑑᑎᖃᕋᔭᕐᑐᒋᓪᓗᒍ 
ᖃᐅᔨᓴᕈᓐᓇᕐᓂᒃᑯᑦ ᐊᓯᔾᔨᕐᐸᓪᓕᐊᔪᓂᒃ ᑕᐃᒪᖓᓕᒫᖅ. ᒫᒃ ᐅᖃᓚᐅᕐᑐᖅ ᖃᐅᔨᓴᖃᑦᑕᕐᓂᕋᖅᓱᓂ ᐊᔾᔨᒌᖏᑦᑐᓂᒃ 
ᐊᔾᔨᖑᐊᓂᒃ ᐊᒻᒪ ᐅᖃᐅᓯᖃᓲᖑᓂᕋᖅᓱᓂ ᐃᒃᐱᓇᓗᐊᕐᑐᓂᒃ ᐊᔾᔨᕐᐸᓪᓕᐊᔪᓂᒃ ᐊᔾᔨᓐᖑᐊᑎᒍᑦ ᑕᑯᒃᓴᐅᔪᓂᒃ. 
ᑭᓯᐊᓂ, ᐱᒻᒪᕆᐅᒋᕗᖅ ᒪᕐᕈᐃᓕᖓᔪᒃᑯᑦ ᑐᓴᐅᒪᖃᑎᖃᕈᓐᓇᕐᓂᖅ ᐃᖏᕐᕋᒋᐊᖃᖅᐸᑦᑐᓂᒃ, ᐊᒻᒪ ᖃᐃᔨᓴᕐᐸᑦᑐᓂᒃ, 
ᓯᑯᓂᒃ ᑕᐃᒪᖓᓕᒫᖅ ᐃᑲᔪᕐᓂᖃᒪᑕ ᓇᓗᓇᐃᔭᐃᒋᐊᖅ ᐊᓯᔾᔨᕐᐸᓪᓕᐊᑐᐃᓐᓇᕆᐊᖃᖅᑐᓂ. ᑕᒪᒃᑯᐊ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᖃᐅᔨᓴᕈᑕᐅᔪᑦ ᐃᓱᒪᒋᔭᐅᓯᒪᔪᑦ ᐊᑐᕐᑐᒻᒪᕆᐅᔪᕆᓪᓗᒋᑦ ᑭᓐᖓᕐᓂ ᒪᓪᓕᒃᑲᒻᒪᕆᐊᓘᒻᒪᑕ, 
ᐊᒻᒪ ᓯᑯᖓ ᐊᐅᓚᓯᑎᐅᒻᒪᑦ ᕼᐊᑦᓴᓐ ᔅᑕᕆᑦᒥ ᑕᕆᐅᕐᔪᐊᖓᓂ, Hudson Strait.  ᑲᑎᒪᖃᑕᐅᔪᑦ 
ᑕᑯᔪᒪᖃᑦᑕᓚᐅᕐᑐᑦ ᐊᔾᔨᓐᖑᐊᑎᒍᑦ ᓯᑯᐃᑦ ᐃᖏᕐᕋᓂᖏᓐᓂᒃ/ᐊᐅᓚᓂᖏᓐᓂᒃ, ᐊᒻᒪ ᓯᓈᖏᑕ 
ᓯᑯᕙᓪᓕᐊᓂᖏᓐᓂᒃ ᐅᑭᐊᒃᓵᒃᑯᑦ. ᐊᒻᒪ ᖁᕕᐊᓱᓚᐅᕐᑐᑦ ᐊᑐᐃᓐᓇᖃᐃᓐᓇᕈᓐᓇᕐᓯᒋᐊᖅ ᐊᔾᔨᓐᖑᐊᓂᒃ, ᑭᓯᐊᓂ 
ᐃᓱᒪᓚᐅᕐᑐᑦ ᑕᒪᒃᑯᐊ ᖃᕆᑕᐅᔭᒃᑰᕐᑐᑦ- ᐊᒻᒪ ᐃᓄᐃᑦ ᐃᓕᖅᑯᓯᖏᑎᒍᑦ ᐃᖏᕐᕋᔪᓄᑦ ᖃᐅᔨᒪᒍᓯᐅᔪᑦ, 
ᓇᓚᐅᒃᓵᕈᓯᖏᓪᓗ, ᐊᒻᒪ ᐊᓐᓇᐅᒪᒐᓱᐊᕐᓂᕐᒧᑦ ᓯᓚᑐᓂᖏᑦ - ᐃᓕᕈᑕᐅᖁᔭᐅᓪᓗᑎᒃ ᒪᒃᑯᑦᑐᓄᑦ/ᐅᕕᒐᕐᑐᓄᑦ.

A) ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓯᑯᒥᒃ/ᓯᓈᓂᒃ 
ᖃᐅᔨᓴᕐᑎᓂᒃ; B) ᑭᓐᖓᐃᑦ; C) ᑲᖏᐊᖅ; D) ᑲᖏᕐᓱᑯᑖᒃ.



ᐃᑲᔪᒃᑲᓐᓂᕈᑎᒃᓴᐃᑦ ᑐᒃᓯᕋᖅᑕᐅᓂᖏᑦ

ᐊᒻᒪ ᑲᒪᒋᔭᖃᕋᓗᐊᕐᑎᓪᓗᒋᑦ ᐊᔾᔨᓐᖑᐊᓂᒃ (ᐊᑐᐃᓐᓇᖃᕆᐊᖃᓂᖓ ᖃᕆᑕᐅᔭᒃᑯᑦ, ᐅᕝᕙᓘᓐᓃᑦ 

ᑎᑎᕋᖅᓯᒪᔪᑎᒍᑦ ᕼᐊᒻᓚᒃᑯᑎᒍᑦ ᐊᒻᒪ ᐊᑭᓐᓇᒦᑦᑐᒃᓴᑎᒍᑦ ᐊᓪᓚᕕᓐᓂ), ᐅᖃᐅᓯᕆᔭᐅᒻᒪᕆᓚᐅᕐᑐᖅ ᖃᕆᑕᐅᔭᒃᑯᑦ 
ᓴᖅᑭᔮᕐᑐᒃᓴᓕᐅᖃᑦᑕᕈᒪᓪᓗᑎᒃ ᐊᔾᔨᓐᖑᐊᓂᒃ ᓯᓚᕐᔪᐊᒥ ᖃᐅᔨᓴᕈᑎᑎᒍᑦ, Global Positioning System (GPS) 
ᐊᒻᒪ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᔭᕆᐊᖃᒪᑕ ᑐᑭᓯᒋᐊᕐᕕᒃᓴᐃᑦ ᐃᖏᕐᕋᕙᑦᑐᓄᑦ. ᐊᒻᒪᓗ, ᐊᖏᔪᐊᓗᐃᑦ ᐊᔾᔨᓐᖑᐊᑦ  
ᑎᑎᕋᖅᑕᐅᓯᒪᔪᑦ ᐊᑐᕐᑕᐅᓚᐅᕐᑐᑦ ᐃᓱᒪᒃᓴᕐᓯᐅᖃᑎᒌᑦᑐᓄᑦ ᐊᑑᑎᖃᑦᓯᐊᕐᒪᑕ, ᐊᒻᒪ ᐆᒪᔪᕐᓯᐅᕐᑏᓄᑦ 
ᐅᖃᐅᓯᕆᔭᐅᑦᓯᐊᕈᓐᓇᕐᒪᑕ ᑐᑭᖏᑦ ᑐᑭᓯᖓᓂᖏᑎᒍᑦ; ᑭᓯᐊᓂᑦᑕᐅᖅ, ᐅᖃᐅᓯᖃᒡᒍᓚᐅᕐᑐᑦ ᓯᓈᓂᒃ/ᓯᑯᓂᒃ 
ᐊᔾᔨᓕᐊᕆᓯᒪᔪᑦ ᐊᑐᐃᓐᓇᐅᖏᓐᓂᖏᓐᓂᒃ ᐊᖏᓪᓕᑎᒐᓱᐊᕆᐊᖅ, ᐊᒻᒪ ᑎᑎᕋᖅᑕᐅᓂᖏᑦ ᒥᑭᓗᐊᕐᐸᑦᓱᑎᒃ 
ᑕᑯᒐᓱᐊᕆᐊᖅ ᐃᓗᐊᓃᑦᑐᑦ ᑕᑯᔭᐅᔪᒪᑎᓪᓗᒋᑦ ᒥᒃᓂᕐᓴᐃᑦ.

ᐸᓐᓂᕐᑑᒥ ᑲᑎᒪᓂᐅᓚᐅᕐᑐᑦ

ᑕᑯᒍᒪᒍᕕᒋᑦ ᐊᔾᔨᓐᖑᐊᑦ, ᐋᖅᑭᒃᓯᓗᑎᑦ ᐅᕘᓇ ᑕᑯᒍᓐᓇᐅᑎᒃᓴᓐᓂᒃ:
www.noetix.ca/floeedge/ 

ᐅᕝᕙᓘᓐᓂᑦ ᑕᑯᒋᐊᕐᓗᑎᑦ ᐊᒻᓚᒃᑯᑦ ᐊᓪᓚᕕᖓᓄᑦ ᓴᖅᑭᔮᕐᑎᑕᐅᔪᓂᒃ ᐊᔾᔨᓐᖏᐊᓂᒃ.

ᐸᓐᓂᕐᑑᒥ ᐃᑲᔪᕐᓯᒪᔪᑦ (Hᐊᓪᓚᖓᑕ ᐊᓪᓚᕕᖓ, ᓄᕕᐱᕆ 8, 2007)
✦ ᓖᓇ ᐊᕐᓇᑯ (Hᐋᒻᓚᒃᑯᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑭᒡᒐᕐᑐᕐᑎ) 
✦ ᒫᒃ ᑲᑉᕈᕐ (ᑲᑎᒪᑎᑦᓯᔨ/Noetix Research Inc.,ᑯᓐᓄᑦ) 
✦ ᒌᑕ ᓚᐃᑦᓗᕐ (ᑲᑎᒪᑎᑦᓯᔨ/ᑲᕈᓪᑕᓐ ᓯᓚᑦᑐᕐᓴᕐᕕᐊᓂ ᖃᐅᔨᓴᕐᑎ) 
✦ ᓰᓇ ᒫᒃᒧᕐ (1/2, ᐅᓪᓘᑉ ᓇᑉᐹᓂ, ᕿᑭᕐᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ ᑐᓴᐅᒪᐅᑎᓕᕆᔨᖓ) 
✦ ᔭᐃᒥᓯ ᒪᐃᒃ (ᐃᓄᑐᖃᖅ, ᐊᖑᓇᓱᑦᑎᒻᒪᕆᒃ) 
✦ ᔪᐃᓕ ᐸᐹᑦᓯ (ᖃᐅᔨᓴᕐᑎ ᐊᒻᒪ ᕿᓂᕐᑎ ᐊᓯᐅᔪᓂᒃ, ᐊᖑᓇᓱᑦᑎ)
✦ ᐱᑐᓘᓯ ᖄᐱᒃ (ᐆᒪᔪᕐᓂᐊᕐᓂᕐᒧᑦ/ᒥᑭᒋᐊᕐᓂᐊᕐᓂᕐᒧᓪᓗ 

ᑲᑐᔾᔨᖃᑎᒌᑦ ᐃᒃᓯᕙᐅᑕᖓ, ᐃᓄᑐᖃᖅ, ᐆᒪᔪᖅᓯᐅᕐᑎ) 
✦ ᐃᐅᕆᒃ ᔫᒥ (ᑐᓵᔨ/ᓄᓇᓕᓐᓂ ᖃᐅᔨᓴᕐᑎ)
✦ ᓴᑭᕆᐊᓯ ᓴᐅᓪᓗᐊᐱᒃ (ᐆᒪᔪᓕᕆᔨ)

ᑐᓴᐅᒪᖃᑦᑕᐅᑎᓂᖅ ᓯᓚᐅᑉ/ᓯᑰᑉ ᖃᓄᐃᓐᓂᐃᓐᓂᒃ ᐱᔾᔪᑎᒋᓪᓗᒋᑦ
ᓈᓚᐅᑎᓂᒃ, ᑕᒪᐃᓐᓂ ᓄᓇᓕᓐᓂ ᐊᒻᒪ ᐆᕚᕈᑎᓂᒃ ᓈᓚᐅᑎᓂᒃ ᐃᓄᖏᑦ ᐊᑐᕐᐸᑦᑐᑦ ᐃᖏᕐᕋᓕᑐᐊᕋᒥᒃ 

(ᐊᐅᓪᓚᑲᑕᓕᑐᐊᕋᒥᒃ), ᐊᑑᑎᖃᑦᓯᐊᕐᒪᑕ ᐊᒻᒪ ᐊᑐᕐᑕᐅᒡᒍᓪᓗᑎᒃ ᐊᖑᓇᓱᑦᑎᓄᑦ ᑐᓴᐅᒪᑎᑦᓯᒍᑎᒋᓗᓂᒋᑦ 
ᓄᓇᓕᓐᓂᒃ ᖃᓄᐃᓕᕐᒪᖔᑦ ᓯᓚ, ᓲᕐᓗ ᐅᑯᓂᖓ: ᖃᓄᐃᑦᑑᓕᕐᓂᖏᓐᓂᒃ ᓯᓈᑦ/ᓯᑯᐃᑦ/ᐃᒪᐃᑦ, 
ᖃᓄᐃᑑᓂᐅᔭᕐᑑᔮᕐᓂᖏᓐᓂᒃ ᐅᐃᒡᒍᐊᖅ (ᓄᑖᖅ ᓯᑯᕙᓪᓕᐊᓂᖓ ᓯᓈᑕ), ᓯᑯᕈᖅᐸᓪᓕᐊᔪᑦ, ᐊᑦᑕᓇᕐᓂᖏᓐᓂᓪᓗ, 
ᓱᒃᑲᔪᒃᑯᓪᓗ ᐊᐅᑉᐸᓪᓕᐊᔪᓂᒃ ᐅᐱᕐᖔᒥ ᒥᒃᓵᓄᑦ ᐅᖃᐅᓯᖃᓲᒍᒻᒪᑕ. ᑕᒪᓐᓇ ᑐᓴᐅᒪᐅᑎᒍᓐᓇᕐᓂᖅ 
ᐊᑐᕐᑕᐅᖏᓐᓇᐅᔭᖏᑦᑐᖅ ᐅᓪᓗᑕᒫᖅ, ᐅᕝᕙᓘᓐᓃᑦ ᑖᒃᑯᓄᖓᑦᓴᐃᓐᓇᖅ ᐊᑐᕐᑕᐅᕙᒐᓂ, ᑭᓯᐊᓂ ᐊᑐᕐᑕᐅᒡᒍᔪᑦ 
ᐊᐅᓪᓚᕐᓯᒪᑲᑕᑦᑐᓄᑦ, ᐊᒻᒪ ᓯᑯᒥᒃ ᐊᖅᑯᑎᖃᖅᐸᑦᑐᓄᑦ, ᐊᑐᕐᓂᕐᐸᐅᕙᑦᑐᓄᑦ. ᑐᓴᐅᒪᑎᑦᓯᒍᑕᐅᒻᒪᑕ ᐃᓄᓐᓂᒃ 
ᖃᓄᐃᑦᑐᓂᒃ ᑕᑯᓯᒪᓕᕐᒪᖔᑕ ᐃᖏᕐᕋᓪᓗᑎᒃ, ᐊᒻᒪ ᐊᔾᔨᒌᖏᑦᑐᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᑦᓯᕙᑦᑐᑦ 
ᑐᑭᓯᒋᐊᕐᕕᒃᓴᓂᒃ ᐊᔾᔨᒌᖏᑦᑐᓂᑦ ᑕᓪᓗᕈᑎᐅᑉ ᑕᕆᕆᐅᕐᔪᐊᖓᓃᖔᕐᑐᓂᒃ, ᐊᒻᒪ ᐊᕐᕌᒎᑉ ᐃᓗᐊᓂ ᑕᖅᑭᓂ 
ᐊᔾᔨᒌᖏᑦᑐᓂ ᖃᓄᐃᓕᕐᓂᖏᑕ ᒥᒃᓵᓄᑦ, ᒪᓕᓪᓗᒋᑦ ᖃᓄᖅ ᐃᖏᕐᕋᒍᓯᖏᑦ. ᐃᒻᒥᓂᕿᑦᓯᐊᕐᓱᑎᒃ ᑐᓴᐅᒪᑎᑦᓯᕙᑦᑐᑦ 
ᐊᑭᓕᕐᑐᕐᑕᐅᓇᑎᒃ, ᐊᒻᒪ ᐃᑲᔪᕈᓱᐊᕈᑎᒋᓪᓗᒍ ᓄᓇᓕᖏᓐᓄᑦ, ᑭᓯᐊᓂ ᐃᑲᔪᕐᓂᖃᓗᐊᕐᐸᒻᒥᔪᑦ ᐊᖑᓇᓱᑦᑎᓄᑦ 
ᐸᕐᓇᒍᓐᓇᕐᓯᕙᒻᒪᑕ ᓯᓚᐅᑉ ᖃᓄᐃᓐᓂᕋᖅᑕᐅᓂᖓ ᒪᓕᓪᓗᒍ. ᐅᖃᖅᑐᖃᓚᐅᕐᒥᔪᖅ, ᑐᓴᐅᒪᑎᑦᓯᓂᖅ ᓯᓚᐅᑉ ᐊᒻᒪ 
ᓯᑯᐃᑦ ᖃᓄᐃᓐᓂᖏᑕ ᒥᒃᓵᓄᑦ ᐅᓂᒃᑳᕐᓂᖅ ᓈᓚᐅᑎᒃᑯᑦ ᐊᑐᕐᑕᐅᓂᕐᓴᐅᔮᕐᐸᓕᕐᒥᔪᖅ ᑕᐃᑦᓱᒪᓂᕐᒥᑦ, ᐊᒻᒪ 
ᑕᐃᒪᖓᓕᒫᖅ ᑐᓴᐅᒪᑎᑦᓯᕙᓕᕐᓱᑎᒃ, ᐱᔾᔪᑎᒋᓪᓗᒍ ᐊᓯᔾᔨᕐᐸᓪᓕᐊᔪᑦ ᐊᒻᒪ ᐊᑦᑕᓇᕐᑐᑦ ᐊᑐᕐᑕᐅᑐᐃᓐᓇᕆᐊᓖᑦ 
ᐃᖏᕐᕋᕙᑦᑐᓄᑦ (ᐊᓯᔾᔨᕐᐸᓪᓕᐊᒻᒪᑕ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐱᔾᔪᑕᐅᓪᓗᓂ, ᐊᒻᒪ ᖃᓄᖅ ᓯᑰᑉ ᖃᓄᖅ 
ᓱᒃᑲᑎᒋᔪᒃᑯᑦ ᐊᐅᑉᐸᓕᕐᓂᖓ ᐊᒻᒪ ᓯᓚᐅᑉ ᓇᓚᐅᒃᓵᕐᑕᐅᒍᓐᓇᐃᓪᓕᓂᖓ).  ᐊᓪᓛᑦ, ᐊᑯᓂᐅᓂᕐᓴᖅ ᓈᓚᐅᑎᒃᑯᑦ 
ᐅᖃᐅᓯᖃᖃᑦᑕᕋᔭᖅᑰᕐᑐᑦ ᑕᒪᒃᑯᓂᖓ ᐊᑯᓂᐅᓂᕐᓴᖅ ᐃᑲᕐᕋᓂ ᐱᕕᒃᓴᖃᖅᑎᑕᐅᓂᕐᓴᐅᖃᑦᑕᕐᐸᑕ ᓄᓇᓕᓐᓂ. 
ᐃᓄᐃᑦ ᑐᒃᓯᕋᖅᑐᑦ ᐊᑯᓂᐅᓂᖅᓴᖅ ᐃᑲᕐᕋᓂ ᓈᓚᐅᑎᒃᑰᖃᑦᑕᕈᒪᓪᓗᑎᒃ ᐅᓪᓗᕈᒥᑕᕐᓇᕇᖅᐸᑦ ᐊᒻᒪ 
ᓂᕆᓐᓇᕇᖅᐸᑦ ᐅᓐᓄᒃᑯᑦ, ᑐᑭᓯᒋᐊᕈᓐᓇᖁᓪᓗᒋ ᓈᓚᓐᓂᒃᑯᑦ ᐊᕙᑎᐅᑉ ᒥᒃᓵᓄᑦ ᐅᓂᒃᑳᕆᔭᐅᔪᓂᒃ. 

ᐃᓚᖐᑦ ᐊᖑᓇᓱᒃᑏᑦ ᐊᒻᒪ ᐃᓄᑐᖃᐃᑦ ᐸᓐᓂᕐᑑᒥ ᐊᑐᖃᑎᑦᑕᕐᓯᒪᔪᑦ ᓵᑕᓚᐃᒃᑯᑦ ᐊᔾᔨᓐᖑᐊᓂᒃ 
ᐃᑲᔪᕐᑕᐅᓪᓗᑎᒃ ᖃᕆᑕᐅᔭᑎᒍᑦ ᐊᑐᐃᓐᓇᓕᓐᓄᑦ, ᐊᒻᒪ ᐊᑐᐃᓐᓇᕈᖅᑎᑕᐅᖃᑦᑕᕐᓯᒪᓪᓗᑎᒃ ᐊᔾᔨᓐᖑᐊᑦ ᑲᓇᑕᐅᑉ 
ᐊᕙᑎᓕᕆᔨᒃᑯᖏᓐᓂᑦ, ᑲᓇᑕᒥᓗ ᓯᑯᓕᕆᔨᒃᑯᓐᓂᑦ, (Environment Canada, Canadian Ice Service (CIS)), ᐊᒻᒪ 
NASA,ᑯᑎᒍᑦ ᖃᕆᑕᐅᔭᒃᑯᑦ ᖃᐅᔨᒋᐊᕐᕕᓐᓂᑦ. ᑭᓯᐊᓂᑦᑕᐅᖅ, ᐊᑲᐅᖏᓕᐅᕈᑎᖃᖃᑦᑕᕐᓯᒪᔪᑦ ᐅᓪᓗᒥ 

ᐊᔾᔨᓐᖑᐊᓂᒃ, ᐊᒻᒪ ᐊᑐᐃᓐᓇᐅᓂᕐᓴᐅᒐᓗᐊᑦ ᐊᔾᔨᓐᖑᐊᑦ ᐊᑲᐅᓈᖃᑦᑕᖏᒻᒪᑕ (ᐱᔾᔪᑎᓕᓐᓂᒃ 
ᓯᓚᑦᓯᐊᕙᐅᖏᑦᑐᒥᒃ, ᓄᕗᔭᑎᓪᓗᒍ, ᐅᕝᕙᓘᓐᓃᑦ ᑖᕐᑎᓪᓗᒍ ᐊᔾᔨᓐᖑᐊᑦ ᑕᑯᒃᓴᐅᑎᑦᓯᔪᓐᓇᖃᑦᑕᖏᒻᒪᑕ ᓯᑯᓂᒃ 
ᐅᕝᕙᓘᓐᓃᑦ ᓄᓇᐅᑉ/ᓯᑰᑉ ᐃᑭᐊᓂᒃ). ᑭᓯᐊᓂ, ᐆᒪᔪᕐᓯᐅᕐᑏᑦ ᐊᑐᖃᑦᑕᓕᕇᖅᑐᑦ ᓴᑕᓚᐃᒃᑯᑦ ᐊᔾᔨᓕᐊᖑᓯᒪᔪᓂᒃ 
ᐊᔾᔨᒌᖏᑦᑐᓂᒃ ᕿᒥᕐᕈᒍᑎᒋᓪᓗᒋᑦ ᓯᑯᐃᑦ ᖃᓄᐃᓐᓂᖏᓐᓂᒃ ᐊᐅᓪᓚᕐᓂᐅᔭᓕᑐᐊᕋᒥᒃ, ᐅᕝᕙᓘᓐᓃᑦ 
ᐊᓯᔾᔨᐸᓪᓕᐊᓂᖏᓐᓂᒃ ᓱᒃᑲᐃᑦᑐᒥᒃ, ᐊᒻᒪ ᑕᒪᒃᑯᐊ ᐱᔾᔪᑎᒋᓗᒋᑦ ᐊᖑᓇᓱᒃᑎᓂᒃ ᐅᖃᖃᑎᖃᕈᓐᓇᕐᓂᖏᑎᒍᑦ 
ᑐᓴᐅᒪᑎᑦᓯᒍᓐᓇᕐᐸᑦᑐᑦ ᓯᑯᑉ ᐊᒻᒪ ᓯᓚᐅᑉ ᖃᓄᐃᓐᓂᕆᓂᐊᕐᑕᖏᓐᓂᒃ.

ᐱᒻᒪᕇᑦ ᓄᓇᓕᓐᓂ ᓯᑯᒥᒃ/ᓯᓚᒥᒃ ᖃᐅᔨᓴᕈᑎᖏᑦ
ᐊᒥᓲᒻᒪᑕ ᓄᓇᓕᓐᓂ ᐱᒻᒪᕇᑦ ᓯᓚᒧᑦ ᐊᒻᒪ ᓯᑯᒧᑦ ᖃᐅᔨᓴᐅᑎᖏᑦ ᐊᑐᕐᑕᐅᕙᑦᑐᑦ ᐊᖑᓇᓱᑦᑎᒻᒪᕆᓐᓄᑦ 

ᐊᒻᒪ ᓄᓇᓕᓐᓂ ᐃᓄᑐᖃᓄᑦ ᓇᒻᒥᓂᖅ ᓇᓚᐅᒃᓵᕐᓂᖏᓐᓄᑦ ᓯᓚᐅᑉ/ᓄᓇᐅᑉ/ᓯᑰᓪᓗ ᐊᓯᔾᔨᕐᑕᕐᓂᖏᓐᓂᒃ, 
ᓯᓚᑦᓯᐊᕙᐅᓂᐊᖏᑦᑐᒥᒃ, ᐅᕝᕙᓘᓐᓃᑦ ᐊᑦᑕᓇᕐᑕᐃᓕᒋᐊᖃᖅᑎᓪᓗᒋᑦ ᓯᑯᒃᑯᑦ. ᑕᒪᒃᑯᐊ ᑲᑎᒪᔾᔪᑕᐅᓯᒪᔪᑦ 
ᐱᓕᕆᖃᑎᒌᓐᓂᒃᑯᑦ, ᓄᓇᓕᓐᓂ ᓯᑯᓕᕆᓂᕐᒥᒃ ᖃᐅᔨᓴᕐᓂᖅ ᑐᓐᖓᕕᒋᓪᓗᒍ (ᑕᑯᒋᐊᕐᓗᒋᑦ ᐅᓂᒃᑳᕆᔭᐅᓯᒪᔪᑦ 
ᑐᓴᕈᑏᑦ ᐊᒻᒪ ᑎᑎᕋᖅᑕᐅᓯᒪᔪᑦ ᐅᕘᓇ www.straightupnorth.ca), ᑭᓯᐊᓂ ᑕᒪᒃᑯᓇᓂ ᑲᑎᒪᓂᐅᓚᐅᕐᑐᓂ 
ᖃᐅᔨᓴᕈᑎᒃᑲᓐᓃᑦ ᐊᓯᖏᑦ ᓇᓗᓇᐃᔭᕐᑕᐅᓚᐅᕐᑐᑦ, ᐅᑯᐊᖑᕗᑦ: 

•ᓯᓚᐅᑉ ᐅᖅᑰᓂᖓ/ᓂᓪᓕᓇᓐᓂᖓ - ᑲᒪᓇᕐᐳᑦ ᐊᔾᔨᒌᖏᓐᓂᖏᑦ ᐅᑭᐅᒃᑯᑦ ᓯᓚᐅᑉ ᐃᒃᑮᓇᕐᓂᖓ/
ᓂᕈᒥᓐᓂᖓ ᐊᒻᒪ ᓯᑯᒥ ᖃᓄᖅ ᐃᒃᑮᓇᕐᓂᖓ (ᐅᖅᑰᓂᕐᓴᐅᒻᒪᑦ ᓯᑯᒦᒋᐊᖅ ᓄᓇᒥᑦ) 
- ᑕᕆᐅᑉ ᓯᑯᕙᓪᓕᐊᓂᖓ ᑕᓪᓗᕈᑎᒥ ᐱᒋᐊᓲᒍᕗᖅ ᑲᓇᖕᓇᖓᑕ ᐃᓱᐊᓂᑦ (ᓲᕐᓗ ᓄᓇᕐᔪᐊᒥᑦ), ᐊᒻᒪ 

ᐊᓪᓛᑦ ᐅᑭᐅᒃᑯᑦ ᐅᔾᔨᕐᓇᖃᑦᑕᕋᔭᕐᑐᑦ ᐊᔾᔨᒌᑉᐸᖏᓐᓂᖏᑦ ᐅᖅᑰᓂᖓᑕ/ᐃᒃᑮᓇᕐᓂᖓᑕ ᐅᑭᐅᕐᑕᕐᑑᑉ 
ᐅᐊᖕᓇᖓᓂ (ᐃᒃᑮᓇᕐᓂᕐᓴᐅᒻᒪᑦ) ᐊᒻᒪ ᓂᒋᖓᓂ (ᐅᖅᑰᓂᕐᓴᐅᓪᓗᓂ) ᑕᓪᓗᕈᑎᐅᑉ ᑕᕆᐅᕐᔪᐊᖓᑕ 
ᐃᓱᐊᓂ 

- ᐅᔾᔨᕐᓇᕐᑐᒥᒃ ᓯᓚᐅᑉ ᐅᖅᑰᓂᖓ ᖃᐅᔨᒪᔭᐅᕙᓕᕐᑐᖅ ᐃᖏᕐᕋᔪᓄᑦ ᐊᑯᓐᓂᖏᓐᓂ ᐊᓪᓛᑦ ᖁᓪᓕᐅᑉ (ᑰᒃ) 
ᐊᒻᒪ ᐸᓐᓂᕐᑑᑉ ᑎᑭᕋᕐᔪᐊᖓᓂ (ᐅᖓᑖᓂ ᓇᓴᐅᔭᐅᑉ ᓄᕗᐊᑕ) 

- ᖃᐅᔨᓴᕈᑕᐅᓯᒪᔪᑎᒍᑦ ᑭᖑᓂᐅᓕᕐᑐᒥ (1950ᓂᑦ 60,ᓄᑦ) ᐅᑭᐊᒃᓵᑦᓯᐊᕙᐅᓂᖓᒍᑦ ᖃᐅᔨᒪᓇᓚᐅᕐᑐᖅ 
ᐅᑭᐅᕐᓯᐊᕙᐅᓛᕐᓂᖓᓂᒃ (ᐱᕐᓯᓗᐊᕐᐸᖏᓪᓗᓂᓗ), ᐊᒻᒪ ᐊᐅᔭᐅᑦᓯᐊᕐᓂᖏᑉᐸᑦ ᐅᑭᐅᒃᑯᑦ 
ᐱᐅᓂᕐᓴᐅᓲᒍᓪᓗᓂ ᓯᓚ (ᐃᓄᐃᑦ ᓄᓂᕙᑉᐸᑐᑦ ᐱᕈᕕᐅᓯᐊᓚᐅᔪᖏᒪᑕ ᐊᐅᔭᖓᓂ 1977) 

• ᐊᓄᕆ - ᖃᐅᔨᒪᓇᕐᒪᑦ ᐅᑭᐊᒃᓵᒃᑯᑦ ᐊᓄᕆᑲᑕᐃᓐᓇᕐᐸᑦ ᓂᒐᔪᑕᖃᓂᕐᓴᐅᒐᔭᕐᑐᖅ (ᖃᓂᑦᑐᒥ ᓯᑯᕙᓪᓕᐊᔪᖅ 
ᓱᒃᑲᐃᑦᑐᒥᒃ), ᐊᒻᒪ ᐊᓄᕆᓂᕐᓴᐅᖃᑦᑕᕐᐸᑦ ᐅᑭᐊᒃᓵᒥ ᓯᑯᐃᑦ ᒪᓃᑦᑑᓂᕐᓴᐅᒐᔭᕐᑐᑦ ᖁᐊᕈᖁᑎᒃ, ᐊᒻᒪ 
ᑕᐃᒪᐃᒻᒪᑦ ᓯᑯᐃᕐᓴᕋᐃᓐᓂᕐᓴᐅᒐᔭᕐᑐᖅ ᐱᐅᓯᕋᓗᐊᖓᓂᑦ

• ᐊᐳᑎ - ᐅᑭᐊᒃᓵᒥ ᖃᓐᓂᕐᓂᕐᓴᐅᒃᐸᑦ, ᐅᐱᕐᖓᒃᓵᒃᑯᑦ ᐊᐅᓴᕋᐃᒐᔭᕐᑐᖅ ᓯᑯ, ᐊᑦᑕᕐᓇᕐᓂᕐᓴᐅᓗᓂ ᑭᖑᓂᐊᒍᑦ 
ᐊᕐᕌᒍᒥ; ᑕᐃᒪᐃᒻᒪᑦ, ᑕᐃᒪᖓᓕᒫᖅ ᐱᒻᒪᕆᐅᓲᒍᕗᖅ ᐃᖅᑲᐅᒪᒋᐊᖅ ᖃᓐᓂᕐᑕᕐᓯᒪᓂᕐᐹᓂᒃ (ᓇᑎᕚᑦ) 
- ᓯᑯ ᖁᐊᕐᐸᓪᓕᐊᓕᕐᑎᓪᓗᒍ, ᐊᓪᓗᐃᑦ ᓇᑦᓯᓄᑦ ᖁᐊᕈᑎᓪᓗᑎᒃ ᒪᑐᓲᑦ ᐊᓂᕐᑎᕆᕕᐅᓂᑰᓕᕐᑎᒃ ᓯᓚᑎᖏᑦ 

ᖁᓛᒍᑦ ᐊᒻᒪ ᓯᑯᐃᑦ ᐃᑭᐊᓂ (ᓲᕐᓗ, ᐊᓪᓗ ᑭᓚᓪᓗᒍ “ᖄᕈᑎᓲᖅ ᐃᒪᕐᒥᒃ”) 
- ᑕᐃᒪᓕ ᓯᑯ ᖁᐊᕋᑖᕐᓂᑰᓪᓗᓂ ᖁᐊᑦᓯᐊᓲᒍᒻᒪᑦ ᐊᒻᒪ ᒪᓂᖅᑲᑦᓯᐊᕙᐅᓪᓗᓂ, ᐊᒻᒪ ᖃᓐᓂᓚᐅᕐᑎᓪᓗᒍ 

ᐃᑎᕐᓴᖏᑦ/ᒪᓃᓐᓂᖏᑦ ᖃᓐᓂᕐᑕᐅᓪᓗᑎᒃ, ᑭᓯᐊᓂ ᐊᐳᑎ ᑎᑦᑕᐅᑐᐊᕐᒪᑦ ᑕᑯᑦᓴᕈᑦᓯᐊᒧᓲᑦ ᐊᐳᑎ 
ᓴᐅᔨᓯᒪᓲᒍᒻᒪᑦ ᒪᓃᓐᓂᖏᓐᓂᒃ (ᖃᐳᖃᕐᑐᓂᒃ ᐃᒪᕐᓂᒃ) 

- ᖃᓐᓂᑲᑕᑦᑐᒻᒪᕆᐊᓘᑉᐸᑦ ᐅᐱᕐᖔᒥ (ᓇᑦᓯᐊᖃᓕᕐᑎᓪᓗᒍ ᐆᒃᑐᕐᓂᒃ) ᑐᑭᖃᕋᔭᕐᑐᖅ ᐃᒪᕐᔪᐊᖅ ᑕᕆᐅᖅ 
ᓂᓪᓕᓇᕐᓂᕐᓴᒻᒪᕆᐊᓗᒃ ᓯᑯᑐᖃᐅᓂᕐᓴᐃᑦ ᐊᑖᓂ, ᐊᒻᒪ ᐊᐅᓐᓂᑯᐃᑦ ᐊᐳᑏᑦ ᑭᓪᓚᖃᐅᕋᔭᕐᑐᑦ ᓯᑯᖏᑦ 
ᓵᓐᓂᕐᓴᐅᓪᓗᑎᒃ ᓯᑯᑦᑕᕐᑐᑦ ᐊᐅᑦ ᑕᕐᓗᑎᒃ (ᓇᖏᐊᕐᓇᕐᓂᕐᓴᐃᑦ, ᑭᓪᓚᒃᑯᑦ ᐊᖅᑯᑎᖃᕆᐊᖅ 
ᐃᒫᑐᐃᓐᓇᕆᐊᖃᕋᕕᑦ ᓯᑯᒃᑯᑦ, ᑭᓯᐊᓂ ᐊᑖᒍᑦ ᓯᑯᓪᓚᕆᐊᓗᖃᒥᔪᑦ ᐊᑎᒃᑲᓐᓂᐊᒍᑦ.

• ᒪᓪᓖᑦ - ᓯᑯ ᖁᐊᑦᓯᐊᕐᑐᐊᓘᑉᐸᑦ ᑕᓪᓗᕈᑎᐅᑉ ᑕᕆᐅᖓᓂ, ᐃᒪᖅ ᒪᓪᓕᕋᔭᕐᑐᖅ ᐊᖏᔫᑕᐅᖏᓐᓂᕐᓴᓂᒃ 
ᑲᖏᕐᓱᖓ, ᑕᐃᒪᓐᓇ ᓯᑯᐃᖅᓴᕋᐃᖏᓐᓂᕐᓴᐅᒐᔭᕐᓱᓂ ᐅᐱᕐᖔᒥ (ᓲᕐᓗ ᓯᑯᖃᓂᕐᓴᐅᒐᔭᕐᑐᖅ ᐊᑯᓂᐅᓂᕐᓴᖅ) 

• ᐃᒪᕐᒥ ᐱᕈᖅᑐᑦ - ᐃᒪᕐᒥ ᓄᓇᕋᐃᑦ ᐱᕈᓂᕐᓴᐅᓲᒍᒻᒪᑕ ᑐᕙᐃᑦᑐᓂ, ᐅᕝᕙᓘᓐᓃᑦ ᒪᓪᓕᖃᓂᕐᓴᓂ 
ᐊᖏᓂᕐᓴᓂᒃ (ᐱᕈᖅᐸᓪᓕᐊᓲᒍᓂᕐᓴᐃᑦ ᐃᒪᕐᒥ ᐊᐅᓚᓂᕐᓴᒥ) ᑕᒪᒃᑯᐊ ᐱᕈᖅᑐᑦ ᐃᒪᕐᒥ ᑲᓚᖏᑦ ᓯᑯᓄᑦ 
ᐊᓯᕈᐃᕙᑦᑐᑦ ᑕᑯᓪᓗᒋᑦ ᐊᒻᒪ ᐊᐅᓴᕋᐃᒍᑕᐅᒍᑕᐅᖃᓯᐅᑎᕙᑦᑐᑦ ᕿᓚᒥᐅᓂᕐᓴᖅ ᐳᑦᑕᓕᕐᐸᒻᒪᑕ ᓯᑯᓂᑦ 
ᐊᒻᒪ ᐃᒪᖃᓂᖓᑕ ᐃᖅᑲᖓᓃᓕᕐᓱᑎᒃ, ᑕᐃᒪᐃᒻᒪᑦ ᐊᐅᒍᑕᐅᑦᓴᐅᑎᒋᕙᑦᑐᑦ ᖄᖓᓂ ᓯᑰᑉ ᐊᒻᒪ ᓯᑰᑉ 
ᐊᐅᓯᒪᔫᑉ ᐃᖅᑲᖓᓃᒃᑲᒥᒃ 

ᖃᖓ ᑲᑎᒪᓚᐅᕐᓂᖏᑦ ᓄᕕᐱᕆ, 2007

                                11

http://www.straightupnorth.ca
http://www.straightupnorth.ca


- ᑕᑯᓪᓗᒋᑦ ᕿᖅᑯᐊᕈᔪᐃᑦ ᓯᑰᑉ ᐊᑖᓂ ᑕᑯᓪᓗᒋᑦ ᖃᐅᔨᒍᑕᐅᔪᓐᓇᕐᑐᑦ ᓵᓐᓂᖏᓐᓂᒃ ᐊᒻᒪ 
ᐊᑦᑕᕐᓇᕐᓂᖓᓂᒃ ᓯᑰᑉ, ᐊᒻᒪ ᑕᒪᒃᑯᐊ ᓴᖅᑭᔮᓲᖑᓂᕐᓴᐃᑦ ᐊᑦᑕᕐᓇᕐᑐᒋᔭᐅᒌᕐᑐᓂ (ᓲᕐᓗ ᑐᕙᐃᑦᑐᓂ, ᐊᒻᒪ 
ᐊᐅᑦᓴᕋᐃᓐᓂᖏᓐᓂ ᓯᑯᐃᑦ)  

- ᐃᒪᕐᒥ ᐱᕈᖅᑐᐃᑦ, ᐱᕈᖅᐸᒻᒪᑕ ᓯᑯᐃᑦ ᐊᑖᓂ ᐱᓗᐊᕐᑐᒥ ᐅᐱᕐᖔᒥ, ᓇᑦᓯᖃᓕᑐᐊᕐᒪᑦ ᐆᑦᑐᓂᒃ ᓯᑯᒥ  

• ᖃᖓᓕᒫᖅ ᖃᐅᔨᓴᕈᑕᐅᕙᑦᑐᑦ - ᐅᖃᐅᓯᕆᔭᐅᒡᒍᓚᐅᕐᐳᖅ ᐅᑭᐅᒃᑯᑦ ᓯᑯᐃᑦ ᖃᓄᐃᓐᓂᖏᑦ 
ᐊᑐᕐᑕᐅᕙᓚᐅᕐᑐᑦ ᖃᐅᔨᓴᕈᑕᐅᓪᓗᑎᒃ ᐅᐱᕐᖔᒥ ᓯᑯ ᖃᓄᐃᑦᑑᓂᐊᕐᒪᖔᑦ, ᓱᕐᓗ ᐃᒫᒃ: 
- ᓄᓐᓂᖅ, ᑐᑭᓕ ᑕᓪᓗᕈᑎᐅᑉ ᑕᕆᐅᕐᔪᐊᖓ ᖁᐊᑐᐊᕐᒪᑦ ᒪᓃᑦᑑᓪᓗᓂ, ᐊᒻᒪ ᑕᒪᕐᒥᓕᒫᑦᓯᐊᖅ 

ᑕᐃᒪᐃᓪᓗᓂ; ᑭᓯᐊᓂ, ᐊᓄᕆᑎᓪᓗᒍ ᖁᐊᕐᓂᕐᐸᑦ (ᓲᕐᓗ ᒪᓪᓕᕈᑕᐅᔪᐊᓘᓗᓂ ᐊᓄᕆᒃ), ᑕᒪᓐᓇ 
ᐊᒃᑐᐊᓂᖃᖅᑐᖅ ᖃᓄᖅ ᓯᑯ ᐊᒃᑐᐊᓂᖃᓂᐊᕐᒪᖔᑦ ᓄᓇᒧᑦ (ᓲᕐᓗ, ᐅᑭᐅᖑᓚᐅᕐᓯᒪᔪᒥ 2006/07,ᒥ 
ᓯᓈᖃᓚᐅᕐᓯᒪᒻᒪᑦ ᐃᒪᕐᒥᒃ ᓄᓇᓕᓐᓄᑦ ᖃᓂᑦᑐᒻᒪᕆᑯᓗᒻᒥᒃ ᐅᑭᐅᓕᒫᒥ, ᓴᓐᖏᔪᐊᓗᒻᒥᓪᓗ 
ᐊᓄᕆᓂᖓᓄᑦ ᓂᒋᖅᐸᓯᖓᑕ ᐃᓱᐊᓂ ᑕᓪᓗᕈᑎᐅᑉ ᑕᕆᐅᖓᑕ, ᒪᓪᓕᕐᑐᐊᓘᓚᐅᕐᓯᒪᒻᒪᑦ ᐊᒻᒪ ᓯᑯᓪᓗᓂ 
ᒪᓃᑦᑐᒻᒪᕆᐊᓗᒻᒥᒃ) 

- ᐅᑭᐅᒃᑯᑦ ᖃᐅᔨᓴᕈᑕᐅᔪᓐᓇᕐᒥᔪᑦ ᖃᓄᐃᑦᑑᓂᖓ ᐅᐱᕐᖔᖅ ᖃᓄᐃᑦᑑᒐᔭᕐᒪᖔᑦ (ᓲᕐᓗ ᓯᑯᓂᕐᓴᐅᑉᐸᑦ 
ᓂᒋᖓ, ᐊᒻᒪ ᓯᑯᖃᓯᐅᑎᓯᒪᓂᕐᓴᐅᑉᐸᑦ ᓄᓇᐅᑉ North,ᖓᓂ, ᐊᑯᓂᐅᓂᕐᓴᖅ ᓯᑰᒐᔭᕐᑐᖅ ᐅᐱᕐᖔᒥ)   

- ᑕᐃᒪᓕ ᓯᑯᑦᓯᐊᕐᓯᒪᔪᐊᓘᑉᐹᑦ ᖁᐊᑦᓯᐊᕐᓯᒪᔪᐊᓗᒻᒥᒃ ᐊᐳᑎᖃᖅᓯᐊᕐᓗᓂᓗ ᓯᑯ ᑎᓯᔪᒥᒃ 
ᐊᒃᑐᐃᓂᖃᖅᐳᖅ ᖃᓄᐃᓐᓂᕆᒐᔭᕐᑕᖓᓄᑦ ᓯᑰᑉ ᖁᐊᕐᐸᓪᓕᐊᓂᖓᑕ, ᑐᑭᖃᕐᒪᑦ ᐊᐳᑎᖃᑦᓯᐊᖏᑉᐸᑦ 
ᐊᐅᓴᕋᐃᓐᓂᕐᓴᐅᒐᔭᕐᑐᖅ ᓯᑯ ᐅᐱᕐᖔᒥ

ᓄᓇᓕᓐᓂ ᐊᑐᕐᑕᐅᔪᓐᓇᕐᑐᑦ ᖃᐅᔨᓴᕆᐊᖅ ᓯᑯᒥᒃ (ᓯᓈᓂᒃ) 
ᐅᖃᐅᓯᕆᔭᐅᖅᑳᓚᐅᕐᑎᓪᓗᒋᑦ ᐊᒻᒪ ᕿᒥᕐᕈᔭᐅᓚᐅᕐᑎᓪᓗᒋᑦ ᐅᑭᐅᕐᑕᕐᑐᒥ ᓯᑯᓕᕆᔪᑦ, Polar View Floe 

Edge Service ᑲᔪᓯᑎᑕᐅᓪᓗᑎᒃ ᒫᒃ ᑲᑉᕗᒧᑦ, Mark Kapfer ᐃᒪᐃᓘᓚᐅᕐᑐᒍᑦ: i) ᕿᒥᕐᕈᓪᓗᑕ ᐊᖏᔪᐊᓗᓐᓂᒃ 
ᐊᔾᔨᓕᐊᖑᓯᒪᔪᓂᒃ ᓄᓇᓐᖑᐊᓂᒃ ᑕᓪᓗᕈᑎᐅᑉ ᑕᕆᐅᖓᓂ ᓇᓗᓇᐃᔭᕐᑕᐅᓚᐅᕐᒪᑦ ᐃᒃᐱᒋᔭᐅᓂᕐᐸᐅᔪᒪᓪᓗᓂ 
ᖃᐅᔨᓴᕐᕕᐅᒋᐊᖅ ᐊᔾᔨᓕᐅᕆᓂᒃᑯᑦ ᐊᖏᔫᑎᓂᒃ ᒪᓕᓪᓗᒋᑦ ᐱᒻᒪᕆᐅᓂᖏᑦ ᐅᖓᓯᑦᑑᑕᐅᓂᖏᓐᓄᑦ ᐅᕝᕙᓘᓐᓃᑦ 
ᐊᑦᑕᕐᓇᕐᓂᖏᓐᑦᓄ; ii) ᐅᖃᐅᓯᖃᓚᐅᕐᑐᑦ ᖃᓄᖅ ᐊᔾᔨᓕᐊᖑᓯᒪᔪᑦ ᓄᓇᓕᓐᓂ ᐊᑐᕐᑕᐅᔪᓐᓇᕋᔭᕐᒪᖔᑕ; ᐊᒻᒪ, iii) 
ᐅᖃᐅᓯᖃᓚᐅᕐᑐᑦ ᐊᔾᔨᒌᑲᓴᓐᓂᖏᑦ ᓄᓇᓕᓐᓂ ᖃᐅᔨᓴᕐᑕᐅᓯᒪᔪᑦ ᐊᒻᒪ ᐊᔾᔨᓐᖑᐊᓕᐊᖑᓯᒪᔪᑎᒍᑦ.  

ᐊᔾᔨᓐᖑᐊᓕᐊᖑᓯᒪᔪᑦ ᓇᓗᓇᐃᔭᕐᑕᐅᓚᐅᕐᑐᑦ ᒪᓕᑦᓱᒋᑦ ᐱᒻᒪᕆᐅᑎᑕᐅᔪᑦ ᑕᒻᒫᕐᕕᐅᕙᑦᑐᑐᖃᐃᑦ, ᐊᒻᒪ 
ᐊᑐᕐᑕᐅᓗᐊᕐᐸᑦᑐᑦ ᐅᓪᓗᒥ, ᐊᒻᒪ ᐅᑯᐊ ᐱᖃᓯᐅᑎᓪᓗᒋᑦ:

ᓄᓇᑖᖅ (B) ᐃᖃᓗᓕᒃ (C) ᕿᑭᕐᑕᓐ (D) ᐆᒪᓇᕐᔪᐊᖅ (E)

• ᐊᑕᖏᕐᓱᒋᑦ ᑕᒪᕐᒥᒃ 
ᐅᑭᐊᒃᓵᒃᑯᑦ ᐊᒻᒪ 
ᐅᑭᐅᒃᑯᑦ ᐊᒻᒪ ᐅᑭᐅᒥ 
ᓯᑯ ᐊᑐᕐᑕᐅᕙᑦᑐᖅ/
ᐊᖅᑯᑎᒋᔭᐅᕙᑦᑐᑦ, 
ᓯᑯᕙᑦᑐᑦ ᐊᒻᒪ 
ᐊᐅᑉᐸᓪᓕᐊᕙᑦᑐᑦ 

• ᐊᑕᖏᕐᓗᒋᑦ ᐅᑭᐅᖁᑦ 
ᐊᒻᒪ ᐊᐅᔭᒥ ᓯᑯᐃᑦ ᐊᒻᒪ 
ᐅᒥᐊᒃᑯᓪᓗ 
ᐊᖅᑯᑎᒋᔭᐅᕙᑦᑐᑦ 

• ᐊᑕᖏᕐᓗᒋᑦ ᐅᑭᐅᒃᑯᑦ 
ᐊᑐᕐᑕᐅᓗᐊᕐᐸᑦᑐᑦ/
ᐊᖅᑯᑎᒋᔭᐅᓗᐊᕐᐸᑦᑐᑦ 

• ᐊᑕᖏᕐᓗᒋᑦ ᐊᐅᔭᒥ 
ᓯᑯᐃᑦ ᐊᒻᒪ ᐅᒥᐊᒃᑯᑦ 
ᐊᑐᕐᑕᐅᕙᑦᑐᑦ/
ᐊᖅᑯᑎᒋᔭᐅᓗᐊᕐᐸᑦᑐᑦ 
ᐊᒻᒪ ᓯᓚᑖᓃᑦᑯᑦ 
ᑕᓪᓗᕈᑎᐅᑉ ᑕᕆᐅᖓᑕ 


 ᓄᓇᓕᓐᓂ ᐃᓱᒪᕗᑦ ᐊᑐᖃᑦᑕᕈᒪᒋᐊᖅ ᓴᑕᓚᐃᒃᑯᑦ ᐊᔾᔨᓕᐊᖑᓯᒪᔪᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑕ ᓯᑯᖏᑕ 
ᖃᓄᐃᓐᓂᖏᓐᓂᒃ ᖃᐅᔨᓴᕈᑕᐅᓯᒪᔪᓂᒃ, ᐊᒻᒪ ᐊᑐᕈᓐᓇᕐᒥᒻᒪᑕ ᕿᓂᕐᑐᖃᕆᐊᖃᖅᑎᓪᓗᒍ ᐊᓯᐅᔪᓂᒃ. ᑕᒪᒃᑯᐊ 
ᐱᔾᔪᑎᒋᓪᓗᒋᑦ, ᑲᑎᒪᔪᑦ ᐅᖃᓚᐅᕐᑐᑦ ᑕᒪᒃᑯᐊ ᐊᔾᔨᓐᖑᐊᑦ ᐊᑑᑎᖃᓗᐊᓐᖑᐊᕋᔭᕐᑐᑦ ᕿᒥᕐᕈᒍᓐᓇᕐᓯᓂᒃᑯᑦ 
ᐊᑕᖏᕐᓗᒍ, ᐊᒻᒪ ᖃᕆᑕᐅᔭᒧᐊᕐᑕᐅᔪᓐᓇᕐᓂᐊᕐᒪᑕ (ᐅᕝᕙᓘᓐᓃᑦ “ᐊᖏᓪᓕᑎᒋᐊᕐᓯᒪᓗᒋᑦ”, “zoom into”) 
ᑕᑯᒋᐊᕈᑕᐅᔪᓐᓇᕐᓂᐊᕐᑎᓪᓗᒋᑦ ᑕᑯᔪᒪᓗᐊᖑᐊᕐᑕᖏᓐᓂᒃ ᐃᒻᒥᒃᑯᑦ. ᐱᔾᔪᑎᒋᓪᓗᒍ ᖃᓄᐃᓕᖓᓂᖓ ᐱᐅᓯᖓᑐᑦ 
ᑕᓪᓗᒍᑎᐅᑉ ᑕᕆᐅᖓᑕ, ᑭᓯᐊᓂᑦᑕᐅᖅ, ᐱᑐᐃᓐᓇᐅᖏᒻᒥᒻᒪᑦ ᐊᔾᔨᓕᐅᕋᓱᒋᐊᖓ ᐊᑕᖏᕐᓗᒍ ᐊᑕᐅᓯᐅᓕᖓᑎᓪᓗᒍ 
ᐅᕝᕙᓘᓐᓃᑦ ᒪᕐᕈᐃᓕᖓᑎᓪᓗᒋᑦ, ᑕᐃᒪᐃᒻᒪᑦ ᐅᖃᐅᓯᖃᓚᐅᕐᑐᑦ ᐊᔾᔨᓕᐅᕋᔭᕆᐊᖏᑦ ᐃᓛᒃᑰᕐᑎᕐᑐᓂᒃ 
ᐃᒃᐱᒋᔭᐅᓗᐊᖑᐊᕐᑐᓂᒃ ᐱᔾᔪᑎᒋᓪᓗᒍ ᑕᒪᒃᑯᐊ ᑐᑭᓯᒋᐊᕈᑏᑦ/ᐊᖏᓂᖏᑦ ᐊᔾᔨᓐᖑᐊᑦ ᐊᓯᔾᔨᕐᑕᐅᔪᓐᓇᖏᒻᒪᑕ.  

ᐊᖑᓇᓱᑦᑏᑦ ᐊᑲᐅᖏᓕᐅᕈᑎᖃᐳᑦ ᐊᑐᕆᐊᖅ 
ᑕᒪᒃᑯᓂᐊ ᓵᑕᓚᐃᒃᑯᑦ ᐊᔾᔨᖑᐊᓕᐊᖑᓯᒪᔪᓂᒃ ᐅᓇ 
ᐱᔾᔪᑎᒋᓪᓗᐊᕐᓱᒍ, ᓯᕗᓪᓕᕐᐹᒥ, ᑐᑭᓯᒋᐊᕈᑕᐅᔪᓐᓇᖏᒻᒪᑕ 
ᓯᑰᑉ ᐊᑖᓂ ᖃᓄᐃᑦᑑᒻᒪᖔᑦ (ᓲᕐᓗ ᐊᑦᑕᓇᕐᑐᒻᒪᕆᐊᓗᐃᑦ 
ᒪᓪᓕᕐᓂᖏᑦ ᓯᑯᐃᕈᑕᐅᕙᓪᓕᐊᔪᑦ ᐊᑖᒍᑦ, ᐱᓗᐊᕐᑐᒥᒃ 
ᓴᐅᔭᐅᓯᒪᔪᑦ ᐊᐳᒻᒧᑦ ᓯᑯᐃᑦ). ᐅᕝᕙᓘᓐᓃᑦ ᓯᑰᑉ ᐊᑖᓂ 
(ᑭᓪᓚᖃᐅᕐᓂᖏᑦ). ᒫᒃ ᐅᖃᓚᐅᕐᑑᒐᓗᐊᖅ ᐃᒪᓐᓇ, 
ᐊᔪᕐᓇᖏᓐᓂᕋᐃᓪᓗᓂ ᖃᐅᔨᓴᕆᐊᖅ ᓯᑰᑉ ᐊᑖᓂ 
ᐊᐅᑉᐸᓪᓕᐊᔪᒥᒃ ᓯᑯᒥᒃ, ᑭᓯᐊᓂᑦᑕᐅᖅ ᐃᒪᕐᔪᐊᑉ 
ᓂᓪᓕᓇᖏᓐᓂᕐᓴᐅᓕᕐᓂᖓᓄᑦ, 
ᕿᐅᒃᑲᖓᓂᕐᓴᒻᒪᕆᐅᓕᕐᓂᖓᑕᓗ ᖄᖓᑕ ᓯᑰᑉ 
(ᐊᔾᔨᓐᖑᐊᑎᒍᑦ ᕿᕐᓂᕐᓂᕐᓴᐅᒻᒪᑕ 
ᑕᑯᒃᓴᐅᑦᓯᐊᖏᓐᓂᕐᓴᐅᕙᑦᑐᑦ), ᐊᒻᒪ ᐃᓕᓐᓂᐊᕐᓂᒃᑯᑦ 
ᓯᑯᒥ ᑭᓪᓚᖃᐅᕐᑐᑦ ᓇᓃᓐᓂᖏᓐᓂᒃ ᑕᒪᒃᑯᐊ 
ᐊᑦᑕᕐᓇᕐᓂᖏᑦ ᓯᑯᐃᑦ ᐃᓗᐊᒍᑦ ᐊᐅᑉᐸᓪᓕᐊᔪᑦ 
ᓇᓗᓇᐃᔭᕐᑕᐅᒍᓐᓇᕐᑐᒋᓪᓗᒋᑦ. ᐅᖃᐅᓯᖃᓗᐊᓚᐅᕐᑐᑦ ᑲᑎᒪᔪᑦ ᐱᒻᒪᕆᐅᓂᕋᐃᓪᓗᑎᒃ ᐃᒃᐱᒍᓱᑦᓯᐊᕆᐊᖃᓂᕐᒥᒃ 
ᐃᓄᐃᑦ ᖃᐅᔨᒪᔭᖏᑦᑕᐅᖅ ᐱᖃᓯᐅᑎᔭᐅᒃᐸᑕ ᐅᓂᒃᑳᓕᑐᐊᕐᐸᑕ ᑐᑭᖏᓐᓂᒃ ᐊᔾᔨᓐᖑᐊᑦ ᐊᒻᒪ ᓇᓗᓇᐃᔭᐃᖏᐊᖅ 
ᐃᓛᒃᑰᕐᑎᕐᑐᓂᒃ, ᖃᐅᔨᒪᒌᕐᒪᑕᓕ ᐊᑦᑕᕐᓂᖏᓐᓂᒃ, ᑐᕙᐃᑦᑐᓂᓪᓗ ᒪᓪᓕᒃᑳᓗᓐᓂᒃ, ᐋᔪᕋᕐᓂᒃ, ᓯᓈᖏᓐᓂᓪᓗ 
ᓯᑯᐃᑦᑕᕐᑐᓂᒃ, ᐊᒻᒪ ᓯᑯᑦᑕᕐᑐᓂᒃ. ᑕᐃᒪᐃᒻᒪᑦ, ᑕᑎᒪᖃᑎᒌᒍᓐᓇᓚᐅᕋᓗᐊᕐᑎᓪᓗᒋᑦ ᓇᓗᓇᐃᔭᐃᒋᐊᓪᓚᑦᓱᑎᒃ 
ᓄᓇᓖᑦ ᐊᕕᒃᑐᕐᓯᒪᓂᖏᓐᓂ ᐃᒃᐱᒋᔭᐅᓗᐊᕐᑐᓂᒃ ᐊᒻᒪ ᐊᑐᕐᑕᐅᖏᓐᓇᐅᔭᕐᓂᖏᓐᓂᒃ ᐅᑭᐅᒃᑯᑦ, ᑕᓪᓗᕈᑎᐅᑉ 
ᑕᕆᐅᖓᓂ. ᐊᒻᒪᓗ, ᐃᒪᕐᓂᒃ/ᓯᓈᓂᒃ ᖃᐅᔨᓴᕐᓂᖅ ᐊᔾᔨᓕᐅᕐᓂᒃᑯᑦ, Floe Edge Service ᐅᖃᐅᓯᕆᔭᐅᓚᐅᕐᑐᖅ 
ᐃᑲᔪᕐᓂᕋᖅᓱᒍ, ᑭᓯᐊᓂ ᐅᖃᕆᐊᓪᓚᓚᐅᕐᑐᑦ ᐊᔾᔨᓐᖑᐊᑦ ᑭᖑᕝᕕᐅᑎᑎᑕᐅᔪᓐᓇᖏᓐᓂᖏᓐᓂᒃ ᐃᓄᐃᑦ 
ᖃᐅᔨᒪᓂᖏᓐᓄᑦ ᐊᒻᒪ ᐊᑐᕐᓯᒪᔭᖏᓐᓄᑦ ᐃᖏᕐᕋᕙᓐᓂᒃᑯᑦ, ᐊᖑᓇᓱᓐᓂᒃᑯᑦ, ᐊᒻᒪ ᐊᓐᓇᐅᒪᒍᓐᓇᕐᓂᒃᑯᑦ ᓯᑯᒃᑯᑦ 
ᑕᕆᐅᕐᒥ, ᑕᒪᒃᑯᐊ ᑐᑭᓯᒋᐊᕐᕕᒃᓴᐃᑦ ᐃᓚᒋᐊᕈᑎᒃᓴᐅᒻᒪᑕ ᑐᑭᐊᕐᓂᒃᑯᑦ ᓯᑯᓂᒃ, ᐅᕝᕙᓘᓐᓃᑦ ᖃᐅᔨᓴᕈᓐᓇᕐᓂᒃᑯᑦ 
ᐊᑯᓂᐅᔪᒧᑦ ᐊᓯᔾᔨᕐᐸᓪᓕᐊᔪᓂᒃ, ᑕᒪᒃᑯᐊᓕ ᐊᔾᔨᓐᖑᐊᑦ ᑐᑭᓯᒋᐊᕈᑕᐅᔪᓐᓇᖏᒻᒪᑕ ᓇᓃᓪᓚᕆᓐᓂᖏᓐᓂᒃ 
ᓇᖏᐊᕐᓇᖏᑦᑐᓂᒃ, ᐅᕝᕙᓘᓐᓃᑦ ᓯᑭᑑᒃᑯᑦ ᓇᐅᒃᑯᑦ ᓯᑯᒃᑯᑦ ᐃᖏᕐᕋᔪᒃᓴᐅᒻᒪᖔᑦᑕ. ᑕᐃᒪᐃᒻᒪᑦ ᑕᒪᓐᓇ 
ᐊᔾᔨᓐᖑᐊᓕᐅᕐᓂᖅ, Floe Edge Service ᐃᑲᔪᕈᓐᓇᕐᑐᖅ ᐃᓚᒋᐊᕈᑕᐅᑎᓪᓗᒋᑦ ᐊᒥᓱᓄᑦ ᐊᔾᔨᒌᖏᑦᑐᓄᑦ 
ᖃᐅᔨᓴᕈᑕᐅᕙᑦᑐᓄᑦ ᐊᒻᒪ ᑐᑭᓯᒋᐊᕐᕕᒃᓴᓄᑦ ᐊᑐᕐᑕᐅᕙᑦᑐᓄᑦ ᐸᕐᓇᐃᓂᐊᕐᑐᓄᑦ - ᐊᒻᒪ ᐊᑐᕐᑕᐅᓂᐊᕐᑐᓄᑦ - 
ᐊᐅᓪᓚᓚᖓᔪᓂᒃ ᐊᖅᑯᑎᖃᓗᑎᒃ ᓯᑯᒥᒃ.  

ᐃᑲᔪᒃᑲᓐᓂᕈᑎᒃᓴᐃᑦ ᑐᒃᓯᕋᖅᑕᐅᓂᖏᑦ

ᐊᒻᒪ ᑲᒪᒋᔭᖃᕋᓗᐊᕐᑎᓪᓗᒋᑦ ᐊᔾᔨᓐᖑᐊᓂᒃ (ᐊᑐᐃᓐᓇᖃᕆᐊᖃᓂᖓ ᖃᕆᑕᐅᔭᒃᑯᑦ, ᐅᕝᕙᓘᓐᓃᑦ 

ᑎᑎᕋᖅᓯᒪᔪᑎᒍᑦ ᕼᐊᒻᓚᒃᑯᑎᒍᑦ ᐊᒻᒪ ᐊᑭᓐᓇᒦᑦᑐᒃᓴᑎᒍᑦ ᐊᓪᓚᕕᓐᓂ), ᐅᖃᐅᓯᕆᔭᐅᒻᒪᕆᓚᐅᕐᑐᖅ ᖃᕆᑕᐅᔭᒃᑯᑦ 
ᓴᖅᑭᔮᕐᑐᒃᓴᓕᐅᖃᑦᑕᕈᒪᓪᓗᑎᒃ ᐊᔾᔨᓐᖑᐊᓂᒃ ᓯᓚᕐᔪᐊᒥ ᖃᐅᔨᓴᕈᑎᑎᒍᑦ, Global Positioning System (GPS) 
ᐊᒻᒪ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᔭᕆᐊᖃᒪᑕ ᑐᑭᓯᒋᐊᕐᕕᒃᓴᐃᑦ ᐃᖏᕐᕋᕙᑦᑐᓄᑦ. 

 ᑕᒪᒃᑯᓂᖓ ᖃᐅᔨᓴᕈᑎᓂᒃ ᐃᖏᕐᕋᓂᕐᒧᑦ, GPS,ᓂᒃ ᐊᑑᑎᓕᒻᒪᕆᐊᓘᒐᓗᐊᖅ ᖃᐅᔨᒪᔭᐅᔪᖅ, ᑭᓯᐊᓂ 
ᑕᒪᒃᑯᐊ ᑭᖑᕝᕕᐅᑎᒍᓐᓇᖏᒻᒪᑕ ᐊᒥᓱᐊᓗᓐᓂ ᐊᕐᕌᒍᒐᓴᓐᓂ ᐊᑐᕐᓯᒪᔭᖏᓐᓄᑦ ᐊᒻᒪ ᐊᓐᓇᐅᒪᒃᑲᐅᓂᖏᓐᓄᑦ ᐊᒻᒪ 
ᐱᓯᑎᒻᒪᕆᐅᓂᖏᓐᓄᑦ ᐊᓐᓇᐅᒪᒐᓱᐊᕐᓂᒃᑯᑦ ᐃᖏᕐᕋᕙᑦᑐᑦ. ᐊᑲᐅᖏᓕᐅᕈᑎᖃᑐᖃᐃᓐᓇᐅᔭᓲᒍᕗᖅ 
ᐊᑐᕐᑕᑐᐊᖃᕋᓱᑦᑐᓄᑦ ᑕᒪᒃᑯᓂᖓ ᐃᖏᕐᕋᓪᓗᑎᒃ ᓇᓗᓇᐃᒃᑯᑕᕐᓂᒃ, GPS,ᓂᒃ. ᑲᑎᒪᖃᑕᐅᔪᖅ ᐅᖃᓚᐅᕐᒪᑦ, 
ᐊᑦᑕᕐᓇᕐᓂᕋᖅᓱᒍ (ᓲᕐᓗ ᕙᑐᓖᕈᖅᑐᖃᖅᐸᑦ ᐅᕝᕙᓘᓐᓃᑦ ᓱᕈᓐᓂᕐᐸᑦ), ᐊᒻᒪ ᖃᐅᔨᒍᑕᐅᔪᓐᓇᕋᓂ ᓯᑯ 
ᖃᓄᐃᑦᑑᒻᒪᖔᑦ ᐊᖅᑯᑎᒋᔭᐃᑦ, ᐅᕝᕙᓘᓐᓃᑦ ᐊᐃᕕᒋᔭᐃᑦ. ᑕᐃᒪᐃᒻᒪᑦ, ᑭᒃᑯᑐᐃᓐᓇᐃᑦ ᐊᑐᕐᑕᑐᐊᖃᑐᐊᕋᒥᒃ 
ᑕᒻᒪᕇᒃᑯᑎᓂᒃ ᓇᖏᐊᕐᓇᕐᑐᒃᑰᓯᒍᓐᓇᕐᑐᑦ, ᐱᔾᔪᑎᒋᓪᓗᒍ ᐊᑐᐃᓐᓇᖃᕈᑕᐅᔪᓐᓇᖏᒻᒪᑦ ᑐᑭᓯᒋᐊᕐᕕᒃᓴᓂᒃ 
ᑭᓐᖒᒪᔭᓐᓂᒃ (ᓲᕐᓗ ᒪᒃᑯᑦᑐᑦ ᐃᖏᕐᕋᔪᑦ ᐊᑐᕐᓗᑎᒃ ᑕᒻᒪᕇᒃᑯᑎᓂᒃ, GPS,ᓂᒃ ᐃᖃᓗᓐᓂᑦ ᐸᓐᓂᕐᑑᒧᐊᕐᑐᑦ 
ᑎᑭᑳᓪᓚᓐᓂᕈᑎᒃ ᓯᓈᓄᑦ ᐊᑐᕐᓗᑎᒃ ᑕᒻᒪᕇᒃᑯᑎᑐᐊᓂᒃ, ᐊᒻᒪ ᐆᑦᑑᑎᒋᓗᒍ ᐅᓇ ᑭᓇᑐᐃᓐᓇᖅ ᐊᑐᕐᑕᑐᐊᖃᕈᓂ 

A) ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓯᑯᒥᒃ/ᓯᓈᓂᒃ 
ᖃᐅᔨᓴᕐᑎᓂᒃ; B) ᓄᓇᑖᖅ; C) ᐃᖃᓗᓕᒃ;  D) ᕿᑭᕐᑕᓐ; E) 
ᐆᒪᓇᕐᔪᐊᖅ.



ᑕᒻᒪᕇᒃᑯᑎᒥᒃ, ᐊᓯᐅᔪᓐᓇᕐᑐᖅ). ᐊᑑᑎᖃᑦᓯᐊᕐᑑᒐᓗᐊᖅ, ᑭᓯᐊᓂ ᐱᒻᒪᕆᐅᔪᕗᖅ ᑐᑭᓯᐊᒋᐊᖅ 
ᐊᑲᐅᖏᓕᐅᕈᑎᒋᔭᖏᓐᓂᒃ. 

ᐃᓱᒫᓗᒍᑎᖃᓚᐅᕐᒥᔪᑦ ᐊᔾᔨᓐᖑᐊᑦ ᓄᑕᐅᓕᕐᑎᑕᐅᖃᑦᑕᕆᐊᖃᓂᖏᓐᓂᒃ ᐊᑐᕐᑕᐅᒋᐊᓖᑦ, 
ᑭᖑᕙᕐᓯᒪᖃᑦᑕᕆᐊᖃᖏᒻᒪᑕ ᐃᑲᕐᕋᓂ 12,ᓂ ᓯᑯᐃᑦ ᕿᓚᒥᐊᓗᒃ ᐊᓯᔾᔨᕈᓐᓇᕐᒪᑕ. ᑕᐃᒪᐃᒻᒪᑦ, 
ᐃᓱᒪᒋᔭᖃᓗᐊᓚᐅᕐᑐᑦ ᖃᓄᕐᑑᕈᑎᒃᓴᓕᐅᕈᑕᐅᖁᔨᓪᓗᑎᒃ ᓱᓕᓂᕐᓴᓂᒃ ᑭᖑᕙᕐᓯᒪᖏᑦᑐᓂᒃ ᖃᐅᔨᓴᕈᑎᒃᓴᓂᒃ 
ᓯᓚᒧᑦ ᐊᒻᒪ ᓯᑯᓄᑦ ᑐᑭᓯᒋᐊᕐᕕᒃᓴᖃᓪᓗᒋᑦ ᐃᑲᔪᕐᓂᖃᕋᔭᕐᒪᑕ ᐸᕐᓇᐃᔪᓄᑦ ᐊᐅᓪᓚᕐᓂᐊᕐᓗᑎᒃ. 
ᓄᑕᐅᓕᕐᑎᑕᐅᕙᓪᓕᐊᓂᖏᑦ ᐊᒃᑐᐃᓂᖃᒥᒻᒪᑕ ᐊᑐᕐᑕᐅᖃᑦᑕᕐᓂᖏᓐᓂᒃ ᐊᔾᔨᓐᖑᐊᑦ ᖃᐅᔨᓴᕐᓂᒃᑯᑦ ᐊᒻᒪ 
ᐊᓯᐅᔪᖃᖅᑎᓪᓗᒍ ᕿᓂᕐᓂᒃᑯᑦ. ᐃᑲᔪᕐᓂᖃᕋᔭᕐᑐᑦ ᐊᑐᐃᓐᓇᖃᕈᓐᓇᕐᐸᑕ ᐃᓛᒃᑰᕐᑎᕐᑐᓂᒃ ᐊᔾᔨᓐᖑᐊᓂᒃ 
ᐊᔾᔨᒌᖏᑦᑐᓂᒃ ᐊᕐᕌᒎᑉ ᐃᓗᐊᓂ (ᓲᕐᓗ ᖃᖓᒃᑯᑦ ᐊᑐᕐᑕᐅᕙᓐᓂᖏᑦ), ᑭᓯᐊᓂ ᐱᔾᔪᑎᒋᓪᓗᒋᑦ 
ᐋᖅᑭᒃᓱᕐᑕᐅᕙᓪᓕᐊᓂᖏᑦ ᖃᕆᑕᐅᔭᑎᒍᑦ ᐊᒻᒪ ᓴᖅᑭᕋᖅᑕᐅᓇᓱᐊᕐᓂᖏᑦ, ᑲᔪᓯᖏᑐᐃᓐᓇᕆᐊᓕᒃ ᒪᓕᓪᓗᒋᑦ 
ᐅᑯᐊ Noetix operations.  ᑭᓯᐊᓂ, ᐊᓯᔾᔨᕐᑕᐅᔪᖃᕆᐊᖃᖅᐸᑦ ᓇᐅᒃᑯᑦ ᐊᑯᓂᐅᔪᒧᐊᖓᔪᓂᒃ, ᐱᒻᒪᕆᐅᕗᖅ 
ᓄᓇᓖᑦ ᐅᖃᐅᔾᔪᐃᒋᐊᖃᓂᖓ Noetix,ᑯᓐᓂᒃ ᑕᒪᑐᒪ ᒥᒃᓵᓄᑦ ᐊᑲᐅᖏᓕᐅᑕᐅᔫᑉ (ᐊᖅᑯᑎᖃᓗᑎᒃ ᐊᒻᓚᒃᑯᑦ 
ᐊᓪᓚᕕᖓᓂᒃ) ᐋᖅᑭᒃᓱᐃᕙᓪᓕᐊᖏᓐᓇᒍᓐᓇᖁᓪᓗᒋᑦ ᐊᑲᐅᓈᕐᓂᕐᓴᓄᑦ ᓄᓇᓖᑦ ᑭᓐᖒᒪᔭᖏᑦ ᒪᓕᓪᓗᒋᑦ 
ᐱᔪᓐᓇᕐᓂᓕᒫᖏᓐᓄᑦ. ᐊᒻᒪ ᑲᑎᒪᔪᑦ ᑲᑦᓱᖓᐃᓚᐅᕐᑐᑦ ᐅᖃᐅᓯᖃᕆᐊᖅ ᐊᑎᖏᓐᓂᒃ ᓇᖏᐊᕐᓇᕐᑐᑦ ᑖᒃᑯᓄᖓ 
ᐊᔾᔨᓕᐅᕆᕙᑦᑐᓄᑦ, Floe Edge Service,ᑯᓐᓄᑦ (ᓲᕐᓗ ᑐᕙᐃᑦᑐᐊᓗᓐᓂᒃ ᐅᐃᔮᕐᑐᓕᐊᓗᓐᓂᒃ ᐃᒪᕐᓂᒃ, 
ᓯᑯᓯᒪᖏᓪᓗᑎᒃ ᐊᐱᓯᒪᑐᐃᓐᓇᕆᐊᖃᖅᑐᓂᒃ ᐊᒻᒪ ᐃᒫᕐᕕᐅᔪᓐᓇᕐᑐᓂᒃ, ᓇᒃᑲᕕᐅᔪᓐᓇᕐᑐᓂᒃ). 

ᐱᒻᒪᕆᐅᓂᕋᖅᑕᐅᓚᐅᕐᐳᖅ ᐃᓱᒪᔪᖃᓕᕈᓂ ᓯᑯᐃᑦ ᒥᒃᓵᓄᑦ ᖃᕆᑕᐅᔭᒃᑯᑦ ᐱᓕᕆᐊᖑᔪᓂᒃ, 
ᑲᒪᒋᔭᑐᐊᖃᕈᓐᓇᖏᓚᑦ ᓯᓈᓂᒃ, ᐱᒻᒪᕆᐅᒻᒪᑦ ᕿᒥᕐᕈᒋᐊᖅ ᐊᑦᑕᕐᓇᕐᓂᖏᓐᓂᒃ ᒪᓪᓕᖃᐅᕐᑐᓂᒃ (ᒪᓪᓕᓂᒃ, 
ᑐᕙᐃᑦᑐᓂᒃ). ᐱᒻᒪᕆᐅᕗᖅ ᑕᒪᒃᑯᐊ ᐃᒃᐱᒋᔭᐅᖃᓯᐅᑎᒃᐸᑕ ᐊᔾᔨᓕᐅᕆᓂᒃᑯᑦ, ᐱᓗᐊᕐᑐᒥᒃ ᐊᑐᕐᑕᐅᔭᕆᐊᖃᒪᑕ 
ᒪᒃᑯᑦᑐᓄᑦ ᐆᒪᔪᕐᓯᐅᕐᐸᑦᑐᓄᑦ ᖃᐅᔨᒪᖏᑦᑐᓄᑦ ᒪᓪᓕᒃᑳᓗᓐᓂᒃ ᐅᕝᕙᓘᓐᓃᑦ ᒪᓪᓕᖃᐅᕐᑐᓂᒃ, ᐊᒻᒪ 
ᐅᖃᐅᓯᕆᔭᐅᖃᑦᑕᕐᐸᑕ ᐃᓕᓐᓂᐊᕐᕕᓐᓂ ᐊᑦᑕᕐᓇᕐᑐᑦ, ᐊᑐᕐᓗᑎᒃ ᐊᔾᔨᓕᐊᖑᓯᒪᔪᓂᒃ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᓯᓚᑐᓂᖏᓐᓂᒃ, ᐃᑲᔪᕐᓂᖃᕋᔭᕐᒪᑕ ᐃᓕᓴᐃᑎᓪᓗᒋᑦ ᓱᕈᓯᕐᓂᒃ ᐊᐱᖅᓱᖃᑦᑕᖏᑎᓪᓗᒋᑦ 
ᑕᒪᒃᑯᐊ ᒥᒃᓵᓄᑦ. ᐱᒻᒪᕆᐅᒋᕗᖅ ᐊᑐᐃᓐᓇᖃᕈᓐᓇᕆᐊᖅ ᑐᑭᓯᒋᐊᕐᕕᒃᓴᓂᒃ ᐸᐃᑉᐹᑎᒍᑦ ᑕᑯᒃᓴᐅᔪᓂᒃ 
ᐊᑐᕐᑕᐅᔪᓐᓇᕐᓂᐊᕐᑐᓂᒃ ᖃᕆᑕᐅᔭᖃᖏᑦᑐᓄᑦ, ᐊᒻᒪ ᑕᐃᒪᐃᒻᒪᑦ ᐱᓕᕆᖃᑎᖃᕈᓐᓇᕆᐊᖃᖅᑐᑦ ᕼᐊᒻᓚᒃᑯᓐᓂᒃ 
(ᑐᓐᖓᓱᒃᑎᑦᓯᔨᐅᒻᒪᑕ ᐃᑲᔪᕐᑎᐅᓪᓗᑎᒃ) ᐊᒻᒪ Noetix,ᑯᑦ (ᐃᑲᔪᕐᑎᐅᒻᒪᑕ ᓱᓇᕐᕈᑎᖃᑎᑦᓯᓂᒃᑯᑦ), ᐱᒻᒪᕆᐅᒻᒪᓪᓗ 
ᑕᒪᒃᑯᐊ ᓴᖅᑭᑎᑉᐸᑦᑕᖏᑦ ᑕᐃᒪᖓᓕᒫᖅ ᐋᖅᑭᒋᐊᕐᑕᐅᖃᑦᑕᕆᐊᖃᓂᖏᑦ ᒪᓕᓪᓗᒋᑦ ᓄᓇᓕᓐᓂ ᐅᖃᐅᓯᐅᓯᒪᔪᑦ, 
ᑭᐅᔾᔪᑕᐅᓯᒪᔪᑦ.

ᐃᒡᓗᓕᒻᒥ ᑲᑎᒪᓃᑦ

ᐊᔾᔨᓐᖑᐊᓂᒃ ᐊᑐᐃᓐᓇᖃᕈᒪᒍᕕᑦ, ᐋᖅᑭᒃᓯᓗᑎᑦ ᐅᕘᓇ ᑕᑯᒍᓐᓇᐅᑎᒃᓴᓐᓂᒃ:
www.noetix.ca/floeedge/ 

ᐅᕝᕙᓘᓐᓃᑦ ᑕᑯᒋᐊᕐᓗᒍ ᕼᐊᒻᓚᒃᑯᑦ ᐊᓪᓚᕕᖓᓂ ᐊᔾᔨᓐᖑᐊᖁᑎᖏᑦ ᐅᕘᓇ.

ᐃᒡᓗᓕᒻᒥ ᐃᑲᔪᓚᐅᕐᑐᑦ (ᐊᒻᓚᒃᑯᑦ ᑲᑎᒪᕕᖓ, ᓄᕕᐱᕆ 15, 2007) 
✦ ᑖᒻ ᐃᕈᔅ, (ᑲᑎᒪᑎᑦᓯᔨ//Noetix Research Inc.,ᑯᓐᓄᑦ) 
✦ ᑎᐅ ᐃᑯᒻᒪᖅ (ᑐᓵᔨ/ᓄᓇᓕᓐᓂ ᖃᐅᔨᓴᕐᑎ) 
✦ ᒪᐃᒃ ᐃᒪᕈᐃᑦᑐᖅ (ᕼᐊᒻᓚᒃᑯᓐᓄᑦ ᓄᓇᓕᕆᔨ) 
✦ ᑕᐃᕕᑦ ᐃᕐᖓᐅᑦ (ᐃᓄᑐᖃᖅ, ᐊᖑᓇᓱᑦᑎ)  
✦ ᒌᑕ ᓚᐃᑦᓗᕐ, (ᑲᑎᒪᑎᑦᓯᔨ/ᑲᕈᓪᑕᓐ ᓯᓚᑦᑐᕐᓴᕐᕕᐊᓂ ᖃᐅᔨᓴᕐᑎ)
✦ ᓖᕙᐃ ᖃᐅᓐᓇᖅ  (1/2 ᐅᓪᓘᑉ ᓇᑉᐸᖓᓂ, ᐊᓯᐅᔪᓂᒃ ᕿᓂᕐᑎ, 

ᐊᖑᓇᓱᑦᑎ) 
✦ ᐋᓐᑕᓂ ᖁᓐᓄᑦ (1/2 ᐅᓪᓘᑉ ᓇᑉᐸᖓᓂ, ᐃᓄᑐᖃᖅ, ᐊᖑᓇᓱᑦᑎ) 
✦ ᓯᑐᓂ ᐅᖓᓛᖅ (ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓄᓇᓕᓐᓂᒃ  

ᑐᓴᐅᒪᑎᑦᓯᔨ))

ᑐᓴᐅᒪᖃᑦᑕᐅᑎᓂᖅ ᓯᓚᐅᑉ/ᓯᑰᑉ ᖃᓄᐃᓐᓂᐃᓐᓂᒃ ᐱᔾᔪᑎᒋᓪᓗᒋᑦ

 ᐊᒻᒪ ᐊᑐᕈᓐᓇᕈᒪᔪᑦ ᐃᒪᕐᓄᑦ/ᓯᑯᓕᕆᓂᕐᒧᑦ ᐊᔾᔨᓐᖑᐊᓂᒃ, ᑭᓯᐊᓂ ᑕᒪᒃᑯᐊ ᖃᖓᑕᓲᒃᑯᑦ ᐊᔾᔨᓕᐊᖑᓯᒪᔪᑦ 
ᐊᒻᒪ ᐃᒪᓕᕆᓂᕐᒧᑦ/ᓯᑯᓕᕆᓂᕐᒧᑦ ᐊᔾᔨᓐᖑᐊᑦ ᐅᖃᐅᓯᕆᔭᐅᓚᐅᕐᒥᔪᑦ ᐊᑯᓂᓂᑕᐅᓗᐊᕐᓂᕋᖅᑕᐅᓪᓗᑎᒃ (5-10 
ᐊᕐᕋᒍᓄᑦ). ᓄᓇᓕᓐᓂ ᓈᓚᐅᑎ ᐊᑐᕐᑕᐅᒡᒍᕗᖅ ᑐᓴᐅᒪᑎᑦᓯᒍᑕᐅᓪᓗᓂ ᓯᑯᐃᑦ ᖃᓄᐃᓐᓂᖏᓐᓂᒃ ᐊᒻᒪ 
ᓇᖏᐊᕐᓇᕐᓂᖏᓐᓂᒃ, ᐊᒻᒪ ᑐᓵᕙᑦᑐᑦ ᑲᓇᑕᐅᑉ ᒐᕙᒪᒃᑯᖏᑕ ᓯᓚᓐᓂᐊᕐᑎᖏᓐᓂᒃ ᓯᓚᓕᕆᑎᓪᓗᒋᑦ. ᐊᖑᓇᓱᒃᑏᑦ 
ᐊᒻᒪ ᐃᓄᑐᖃᐃᑦ ᐃᒡᓗᓕᒻᒥ ᐱᓕᕆᖃᑎᖃᖃᑦᑕᕐᓯᒪᔪᑦ ᐊᕙᑎᓕᕆᔨᖏᑕ ᑲᓇᑕᐅᑉ ᐊᓪᓚᕕᐊᓂᒃ ᖃᕆᑕᐅᔭᒃᑯᑦ 
ᐱᔾᔪᑎᒋᓪᓗᒋᑦ ᐊᔾᔨᓐᖑᐊᖏᑦ ᓯᑯᐃᑦ ᖃᓄᐃᓐᓂᖏᑕ ᐅᕝᕙᓘᓐᓃᑦ ᖃᖓᑕᓲᒃᑯᑦ ᐊᔾᔨᓕᐊᖑᓯᒪᔪᓂᒃ 
ᕿᓂᕐᕕᒋᓪᓗᒋᑦ, ᐊᒻᒪ ᑲᓇᑕᐅᑉ ᓯᑯᓕᕆᔨᖏᑕ ᑎᑎᕋᖅᐸᓪᓕᐊᔭᖏᑦ ᐊᑐᕐᑕᐅᕙᒻᒥᔪᑦ. ᐊᑐᐃᓐᓇᖃᖃᑦᑕᕐᓯᒪᒻᒥᔪᑦ 
ᓄᓇᓐᖑᐊᓂᒃ, ᑭᓯᐊᓂ ᖃᖓᑕᓲᒃᑯᑦ ᐊᔾᔨᓕᐊᖑᓯᒪᔪᑦ ᐊᒻᒪ ᓯᑯᐃᑦ/ᐃᒪᐃᑦ ᐊᔾᔨᓐᖑᐊᖏᑦ ᓄᑕᐅᖏᓗᐊᕐᓯᒪᓚᐅᕐᑐᑦ 
(5-10,ᓄᑦ ᐊᕐᕌᒍᓄᑦ ᐊᑯᓂᓂᑕᐅᑎᒋᔪᑦ).

ᐱᒻᒪᕇᑦ ᓄᓇᓕᓐᓂ ᓯᑯᒥᒃ/ᓯᓚᒥᒃ ᖃᐅᔨᓴᕈᑎᖏᑦ
ᐊᒥᓲᒻᒪᑕ ᓄᓇᓕᓐᓂ ᐱᒻᒪᕇᑦ ᓯᓚᒧᑦ ᐊᒻᒪ ᓯᑯᒧᑦ ᖃᐅᔨᓴᐅᑎᖏᑦ ᐊᑐᕐᑕᐅᕙᑦᑐᑦ ᐊᖑᓇᓱᑦᑎᒻᒪᕆᓐᓄᑦ 

ᐊᒻᒪ ᓄᓇᓕᓐᓂ ᐃᓄᑐᖃᓄᑦ ᓇᒻᒥᓂᖅ ᓇᓚᐅᒃᓵᕐᓂᖏᓐᓄᑦ ᓯᓚᐅᑉ/ᓄᓇᐅᑉ/ᓯᑰᓪᓗ ᐊᓯᔾᔨᕐᑕᕐᓂᖏᓐᓂᒃ, 
ᓯᓚᑦᓯᐊᕙᐅᓂᐊᖏᑦᑐᒥᒃ, ᐅᕝᕙᓘᓐᓃᑦ ᐊᑦᑕᓇᕐᑕᐃᓕᒋᐊᖃᖅᑎᓪᓗᒋᑦ ᓯᑯᒃᑯᑦ. ᑕᒪᒃᑯᐊ ᑲᑎᒪᔾᔪᑕᐅᓯᒪᔪᑦ 
ᐱᓕᕆᖃᑎᒌᓐᓂᒃᑯᑦ, ᓄᓇᓕᓐᓂ ᓯᑯᓕᕆᓂᕐᒥᒃ ᖃᐅᔨᓴᕐᓂᖅ ᑐᓐᖓᕕᒋᓪᓗᒍ (ᑕᑯᒋᐊᕐᓗᒋᑦ ᐅᓂᒃᑳᕆᔭᐅᓯᒪᔪᑦ 
ᑐᓴᕈᑏᑦ ᐊᒻᒪ ᑎᑎᕋᖅᑕᐅᓯᒪᔪᑦ ᐅᕘᓇ www.straightupnorth.ca), ᑭᓯᐊᓂ ᑕᒪᒃᑯᓇᓂ ᑲᑎᒪᓂᐅᓚᐅᕐᑐᓂ 
ᖃᐅᔨᓴᕈᑎᒃᑲᓐᓃᑦ ᐊᓯᖏᑦ ᓇᓗᓇᐃᔭᕐᑕᐅᓚᐅᕐᑐᑦ, ᐅᑯᐊᖑᕗᑦ: 

• ᒪᓪᓖᑦ - ᑕᐃᒪᖓᓕᒫᖅ ᖃᐅᔨᒪᒋᐊᖃᖅᐳᑦ ᐃᖏᐅᓪᓕᕐᓂᒃ/ᒪᓪᓕᕐᓂᒃ ᓯᑰᑉ ᐊᑖᓃᑦᑐᓂᒃ 
- ᐃᖏᕐᕋᑲᑕᑦᓱᑎᒃ ᓯᑯᒃᑯᑦ Richards Bay,ᒥ ᐅᑭᐊᒃᓵᖑᓚᐅᕐᑐᒥ ᐊᕐᕌᓂ ᑲᑎᒪᖃᑕᐅᔪᑦ ᖃᐅᔨᓯᒪᔪᑦ ᓯᑯᐃᑦ 

ᐃᒻᒪᖃᑦᑕᓚᐅᕐᓂᖏᓐᓂᒃ ᐃᖏᕐᕋᑎᓪᓗᒋᑦ (ᐅᓪᓗᓴᐃᓐᓇᒥ ᓯᑯᓪᓚᕆᐅᔪᕕᓂᐅᒐᓗᐊᓂᒃ), ᐊᒻᒪ ᑭᖑᓂᐊᒍᑦ 
ᓯᑭᑑᖓ ᑭᕕᑦᓴᐅᑎᒋᓚᐅᕐᓯᒪᔪᖅ...ᐱᔾᔪᑕᐅᓪᓗᓯ ᓯᑰᑉ ᓵᓪᓕᕐᐸᓪᓕᐊᑎᑕᐅᓂᖓ ᐃᒪᐅᑉ ᐊᐅᓚᓂᖓᓄᑦ 
ᓯᑯᐃᑦ ᐊᑖᓂ  

- ᐊᖏᔫᑎᐊᓗᐃᑦ ᒪᓪᓖᑦ ᐊᒃᑐᐃᓂᖃᓗᐊᕐᐳᑦ ᓯᑯᐃᑦ ᖃᓄᐃᑦᑑᓂᖏᓐᓄᑦ ᐊᒻᒪ ᐃᖏᕐᕋᓗᓂ 
ᐊᑦᑕᕐᓇᕐᑕᐃᓕᓂᕐᒧᑦ ᐊᑯᓐᓂᖏᓐᓂ ᕿᑭᕐᑕᐃᑦ ᐃᒡᓗᓕᒻᒥ ᐊᒻᒪ ᓂᓪᓕᓇᕐᑐᒥ, ᐊ ᓚᐸᑐᐊᕐ ᓇᕈᒥ, 

Labrador Narrows (ᐊᒻᒪ ᐊᒥᓐᓂᕐᐹᓂ, ᐱᓗᐊᕐᑐᒥ ᐃᒃᑲᑦᑐᓂ, ᐊᓪᓛᑦ), ᐊᒻᒪ ᑕᖅᑭᑕᒫᑦ ᐊᒻᒪ ᑕᖅᑭᖅ 
ᐃᓗᐃᑦᑑᓕᑐᐊᕐᒪᑦ ᐱᓗᐊᕐᑐᒥ 

• ᓯᑯᐃᑦ ᐊᒡᒋᐱᓂᖏᑦ - ᓯᑯᐃᑦ ᑲᑎᑐᐊᕐᒪᑕ ᐃᕗᔪᐊᓘᓪᓗᑎᒃ (ᓯᖃᓪᓕᕐᓱᑎᒃ), ᓲᕐ ᐊᕐᕌᒍᑕᒫᒥ ᐊᒋᐅᐱᓲᒍᒻᒪᑕ 
(“ᓱᕋᑦᑎᕋᒥᒃ ᓂᐱᓕᐊᓘᓪᓗᑎᒃ) ᐃᒡᓗᓕᐅᑉ ᓴᓂᐊᓂ, ᐊᒻᒪ ᐱᒻᒪᕆᐊᓘᓲᖅ ᓇᓯᒡᕕᐅᔪᓐᓇᕐᓂᖓ ᓯᓈᖏᑕ 
ᖃᓄᐃᓐᓂᖏᓐᓂᒃ, ᓇᓄᕐᓂᓪᓗ, ᐅᕝᕙᓘᓐᓃᑦ ᐊᖅᑯᑎᑦᓯᐊᕙᐅᒻᒪᖔᑦ ᓯᑯ ᐃᖏᕐᕋᕕᒋᔭᕆᐊᖅ 

• ᐊᐳᑎ - ᐱᒻᒪᕆᐅᕗᖅ ᖃᐅᔨᓴᕈᑕᐅᒋᐊᖅ ᓇᖏᐊᕐᓇᑐᐃᓐᓇᕆᐊᓕᓐᓂᒃ, ᐱᓗᐊᕐᑐᒥᒃ ᓄᕗᔭᑎᓪᓗᒋ ᐊᒻᒪ 
ᖃᓐᓂᕋᑖᕐᓂᑰᑎᓪᓗᒍ ᓵᑦᑐᓄᑦ ᓯᑯᓄᑦ ᐅᑭᐊᒃᓵᒥ 
- ᐊᐳᑎ ᐊᑲᐅᖏᓕᐅᑕᐅᕙᑦᑑᒐᓗᐊᖅ ᑕᑯᒍᓐᓇᕆᐊᖅ ᓯᑯᒥᒃ ᐊᑖᓂ, ᑭᓯᐊᓂ ᖃᐅᔨᒪᓇᕐᑐᖅ 

ᓇᖏᐊᕐᓇᕈᓐᓇᕐᓂᖓ ᓯᓚᐅᑉ ᐅᖅᑰᓂᖓᑕ ᐊᓯᔾᔨᕐᐸᓪᓕᐊᓂᖓ ᐱᔾᔪᑕᐅᓪᓗᓂ (ᓄᕗᑕᑎᓪᓗᒍ 
ᐅᖅᑰᒐᓚᓪᓗᓂ, ᐊᒻᒪ ᐊᐳᑎᖃᕋᓗᐊᕐᓗᓂ ᖄᖓᒍᑦ ᓂᓪᓕᓇᐅᑎᒋᔭᖓᓂᒃ ᑭᓯᐊᓂ ᐊᑖᓂ ᓂᕈᒥᓐᓂᕐᓴᒥᑦ 
ᐃᒪᕐᒥᑦ ᐊᐅᑉᐸᓪᓕᐊᒍᓐᓇᕐᑐᖅ, ᑕᐃᔭᐅᔪᖅ ᐃᓄᑦᑎᑐᑦ ᐅᖁᕈᓯᖅᑐᖅ)

- ᓯᑰᑉ ᖁᐊᕐᐸᓪᓕᐊᓂᖓ ᐊᒃᑐᐊᒥᖃᖅᑐᒻᒪᕆᐅᕗᖅ ᖃᓄᑎᒋᖅ ᖃᓐᓂᕐᓂᖓᓄᑦ ᐊᒻᒪ ᖃᖓᒃᑯᑦ ᐅᑭᐊᒃᓵᒥ 
ᖃᓐᓂᕐᓂᖓᓄᑦ 

• ᑕᐃᒪᖓᓕᒫᖅ ᓯᑯ - ᖃᓄᑎᒋᖅ ᐊᑯᓂᓂᑕᓂᒃ ᓯᑯᖃᓂᖓ ᓯᕕᖓᓂᖏᓐᓂ ᖃᐅᔨᓴᕈᑕᐅᒡᒍᔪᖅ 
ᖃᓄᐃᑦᑑᒐᔭᕐᓂᖓᓂᒃ ᓯᑰᑉ (ᐊᒻᒪ ᐃᓂᓪᓚᖓᒐᔭᕐᓂᖓᓂᒃ) ᐅᑭᐅᒃᑯᑦ ᓯᓈᓂ (ᓲᕐᓗ ᓯᑯᐃᑦ 
ᖃᓕᕇᓕᕐᓯᒪᑉᐸᑕ ᓯᕕᖓᔪᓂ ᑐᓐᖓᕕᒋᔭᐅᓕᒨᓲᒍᒻᒪᑕ ᐊᔪᕐᓯᓯᒪᑎᓪᓗᒋᑦ, ᐊᒻᒪ ᐅᖓᓯᓐᓂᕐᓴᒧᑦ 
ᓯᓈᖃᕈᑕᐅᓲᒍᓪᓗᑎᒃ, ᓯᑯᖃᖏᓐᓂᕐᓴᐅᓪᓗᑎᒃ ᖄᖏᒍᑦ ᐊᒻᒪ ᓯᓈ ᓯᑯᐃᕐᓴᕋᐃᓐᓂᕐᓴᐅᓪᓗᓂ ᐊᒻᒪ 
ᐅᖓᓯᑦᑐᐊᓗᒻᒧᐊᖓᖏᓐᓂᕐᓴᐅᓪᓗᓂ ᐃᒡᓗᓕᒻᒥᑦ) 
- ᐊᐅᔭᒃᑯᑦ ᐊᐅᓚᐃᓐᓇᖏᑉᐸᑦ ᐃᒪᖅ ᐅᕝᕙᓘᓐᓃᑦ ᓯᑯᖃᐃᓐᓇᐅᔭᖏᑉᐸᑦ ᐃᒪᖅ 

ᐊᖅᑯᓇᕐᓂᕐᓴᒻᒪᕆᐅᒐᔭᕐᑐᖅ, ᐊᒻᒪ ᒪᓪᓕᕐᓂᕐᓴᐅᑎᓪᓗᒍ ᐅᒥᐊᕐᑐᕆᐊᖅ ᐊᕐᔪᕐᓇᕐᓂᕐᓴᐅᖓᔭᕐᑐᖅ 
- ᑎᓂᓐᖓᑎᓪᓗᒍ ᓯᑯᐃᑦ ᐳᑦᑕᔪᑦ ᓇᒧᑐᐃᓐᓇᖅ ᐃᒃᑲᕆᓲᑦ, ᐊᒻᒪ ᐅᓕᓐᖓᑎᓪᓗᒍ ᑲᑎᓲᒍᓂᕐᓴᐅᓪᓗᑎᒃ 

ᐊᒥᓲᓂᕐᓴᐅᓪᓗᑎᒃ (ᓲᕐᓗ ᓯᑯᒃᑯᑦ ᐊᔪᕐᓯᕕᐅᑐᐃᓐᓇᕆᐊᖃᖅᓱᑎᒃ, ᐅᒥᐊᕐᑐᕐᓗᓂ ᐃᕗᕕᐅᓗᓂ) 
- ᑭᓇᑐᐃᓐᓇᖅ ᐊᔪᕐᓯᒃᐸᑦ ᓯᑯᒃᑯᑦ ᐃᖏᕐᕋᔪᒥ ᐅᑭᐅᒃᑯᑦ, ᐱᒻᒪᕆᐅᕗᖅ ᐃᖏᕐᕋᔪᒧᑦ ᓯᑯᒧᐊᕈᓐᓇᕆᐊᖅ 

ᐅᖓᓯᓐᓂᕐᓴᒧᑦ (ᓯᑯᓕᐊᓘᑎᓪᓗᒍ ᒪᓃᑦᑐᒥᒃ), ᐱᔾᔪᑎᒋᓪᓗᒍ ᓯᑯᕙᓪᓕᐊᔪᖅ ᓯᓈᖏᓐᓂ ᓯᑯᐃᑦ 
ᓵᑦᑐᑯᓘᒐᔭᕐᒪᑕ, ᐊᒻᒪ ᕿᑎᖓᓃᒋᐊᕐᓗᑎᑦ ᐃᔾᔪᓂᕐᐹᖓᓂ ᓄᓇᐅᑉ ᓯᒡᔭᖓᓄᐊᑦ 
ᓴᕐᕙᐅᑎᑕᐅᓂᕐᓴᐅᓲᒍᒻᒪᑕ ᒪᓪᓕᕐᓄᑦ ᓴᓂᕋᔭᐅᑉ ᓯᒡᔭᖓᓄᑦ 

• ᐊᓄᕆ - ᐊᓄᕆᐅᑉ ᓇᑭᓐᖔᕐᓂᖓ ᐊᒻᒪ ᓴᓐᖏᓂᖓ ᐱᒻᒪᕆᐅᕗᖅ ᖃᐅᔨᓴᕈᑕᐅᒋᐊᖅ ᖃᖓᒃᑯᑦ 
ᓯᑯᐃᓛᕐᓂᖓᓄᑦ ᖃᖓᒃᑯᑐᐃᓐᓇᖅ 
- ᐃᓚᖏᑦ ᖃᓂᓐᓂᕐᓴᐃᑦ ᓄᓇᓕᓐᓄᑦ ᖃᐅᔨᓴᕈᑕᐅᕙᑦᑐᑦ ᐊᓯᖏᑦ ᐅᖓᓯᓐᓂᕐᓴᐃᑦ 

ᖃᓄᐃᑦᑐᑐᐃᓐᓇᕆᐊᖃᒪᖔᑕ (ᓲᕐᓗ ᓯᑯᐃᑐᐃᓐᓇᕆᐊᖃᓂᖅ, ᐅᐱᕐᖔᒥ ᓯᑯᐃᕐᐸᓪᓕᐊᑦᓴᐅᑎᒋᓂᖅ, 
ᐱᔾᔪᑕᐅᓗᓂ ᒪᓪᓕᖃᓗᐊᕐᓂᖅ, ᐃᖏᕐᕋᕕᒃᓴᐅᖏᓐᓂᖓᓗ ᓯᑯᖃᓗᐊᕐᓂᖓᓄᑦ ᓯᓈᑕ, ᐊᓯᖏᓪᓗ)

ᓄᓇᓕᓐᓂ ᐊᑐᕐᑕᐅᔪᓐᓇᕐᑐᑦ ᖃᐅᔨᓴᕆᐊᖅ ᓯᑯᒥᒃ (ᓯᓈᓂᒃ) 
ᐅᖃᐅᓯᕆᔭᐅᖅᑳᓚᐅᕐᑎᓪᓗᒋᑦ ᐊᒻᒪ ᕿᒥᕐᕈᔭᐅᓚᐅᕐᑎᓪᓗᒋᑦ ᐅᑭᐅᕐᑕᕐᑐᒥ ᓯᑯᓕᕆᔪᑦ, Polar View Floe 

Edge Service ᑲᔪᓯᑎᑕᐅᓪᓗᑎᒃ ᑎᒻ ᕈᔅᒧᑦ, Tim Hirose ᐃᒪᐃᓘᓚᐅᕐᑐᒍᑦ: i) ᕿᒥᕐᕈᓪᓗᑕ ᐊᖏᔪᐊᓗᓐᓂᒃ 
ᐊᔾᔨᓕᐊᖑᓯᒪᔪᓂᒃ ᓄᓇᓐᖑᐊᖓ ᓴᓂᕋᔭᐅᑉ ᓇᓗᓇᐃᔭᕐᑕᐅᓚᐅᕐᒪᑦ ᐃᒃᐱᒋᔭᐅᓂᕐᐸᐅᔪᒪᓪᓗᓂ ᖃᐅᔨᓴᕐᕕᐅᒋᐊᖅ 
ᐊᔾᔨᓕᐅᕆᓂᒃᑯᑦ ᐊᖏᔫᑎᓂᒃ ᒪᓕᓪᓗᒋᑦ ᐱᒻᒪᕆᐅᓂᖏᑦ ᐅᖓᓯᑦᑑᑕᐅᓂᖏᓐᓄᑦ ᐅᕝᕙᓘᓐᓃᑦ 
ᐊᑦᑕᕐᓇᕐᓂᖏᓐᑦᓄ; ii) ᐅᖃᐅᓯᖃᓚᐅᕐᑐᑦ ᖃᓄᖅ ᐊᔾᔨᓕᐊᖑᓯᒪᔪᑦ ᓄᓇᓕᓐᓂ ᐊᑐᕐᑕᐅᔪᓐᓇᕋᔭᕐᒪᖔᑕ; ᐊᒻᒪ, iii) 
ᐅᖃᐅᓯᖃᓚᐅᕐᑐᑦ ᐊᔾᔨᒌᑲᓴᓐᓂᖏᑦ ᓄᓇᓕᓐᓂ ᖃᐅᔨᓴᕐᑕᐅᓯᒪᔪᑦ ᐊᒻᒪ ᐊᔾᔨᓐᖑᐊᓕᐊᖑᓯᒪᔪᑎᒍᑦ.  

ᐊᔾᔨᓐᖑᐊᓕᐊᖑᓯᒪᔪᑦ ᓇᓗᓇᐃᔭᕐᑕᐅᓚᐅᕐᑐᑦ ᑭᓯᐊᓂ ᐊᑐᕐᑕᐅᓗᐊᕐᐸᓐᓂᖏᑦ, ᐊᒻᒪ ᐅᑯᐊ 
ᐱᖃᓯᐅᑎᓪᓗᒋᑦ:

ᐊᒡᒍ (B) ᓴᓪᓕᐊᕈᓯᖅ (C) ᐃᑭᖅ (D) ᓴᓪᓕᖅ (E)

• ᐊᑕᖏᕐᓗᒋᑦ ᐅᑭᐊᒃᓵᒥ, 
ᐅᑭᐅᒥ, ᐊᒻᒪ ᐅᐱᕐᖔᒥ 
ᐊᑐᕐᑕᐅᕙᑦᑐᑦ ᐊᒻᒪ 
ᐊᖅᑯᑎᒋᔭᐅᕙᑦᑐᑦ, Gulf of 
Boothia,ᒥ ᓯᑯᖃᓂᖓ, ᐊᒻᒪ 
ᓯᑯᖃᐃᓐᓇᕐᓂᖏᑦ 
ᖃᓄᐃᓪᓗᐊᕐᑐᒥᒃ 
(ᐊᖅᑯᓵᓲᒍᒻᒪᑕ Labrador 
Narrows,ᒥᑦ  Fury,ᒧᑦ ᐊᒻ  
Hecla Strait,ᒧᑦ (Ikiq) 

• ᐊᑕᖏᕐᓗᒋᑦ ᐅᑭᐅᒃᑯᑦ 
ᓯᑯᒃᑯᑦ ᐊᑐᕐᑕᐅᕙᑦᑐᑦ/
ᐊᖅᑯᑎᒋᔭᐅᕙᑦᑐᑦ, 
ᓯᑯᖃᐃᓐᓇᓲᒍᓂᖓ 
ᐃᖏᕐᕋᔪᓂᒃ Labrador 
Narrows,ᑯᑦ

• ᐊᑕᖏᕐᓗᒋᑦ ᑕᐃᒪᖓᓕᒫᑦ 
ᓯᑯᖃᖅᐸᑦᑐᑦ ᐊᒻᒪ ᐅᒥᐊᒃᑯᑦ/
ᐃᖏᕐᕋᔪᓄᓪᓗ 
ᐊᖅᑯᑎᒋᔭᐅᕙᑦᑐᑦ, 
ᖃᓄᐃᓕᖓᓂᖏᑦ ᓯᓈᑉ ᐊᒻᒪ 
ᓯᑯᕙᓪᓕᐊᔪᑦ ᓯᓈᓂ, 
ᐊᖅᑭᑎᑦᓯᐊᕙᐃᑦ ᒪᓂᖅᑲᐃᑦ. 
ᐅᑯᓚᓂ Gifford Fiord and 
Murray Maxwell Bay, ᐊᒻᒪ 
ᐊᖅᑯᑎᒃ Melville Peninsula,ᒧᑦ 
ᐊᐅᔭᒥ ᐊᖅᑯᑎᒋᔭᐅᕙᓪᓕᐊᔪᖅ

• ᐊᑕᖏᕐᓗᒋᑦ ᐅᑭᐅᒃᑯᑦ ᐊᒻᒪ 
ᐊᐅᔭᒃᑯᑦ ᓯᑯᐃᑦ ᐊᒻᒪ 
ᐊᖅᑯᑎᒋᔭᐅᕙᑦᑐᑦ 
ᐅᒥᐊᒃᑯᑦ/ᐃᖏᕐᕋᔪᓄᓪᓗ, 
ᖃᐅᔨᓴᕐᓂᖅ ᓯᑯᐃᑦ 
ᐊᐅᓚᓂᖏᓐᓂᒃ, Rowley 
Island,ᒥ Steensby Inlet,ᒥᓗ




 ᓄᓇᓕᓐᓂ ᐊᑐᕈᒪᕗᑦ ᐊᔾᔨᓐᖑᐊᓂᒃ 
ᖃᐅᔨᓴᕈᑕᐅᓯᒪᔪᓂᒃ ᐊᕕᒃᑐᕐᓯᒪᓂᖏᑎᒍᑦ ᓯᑯᐃᑦ 
ᖃᓄᐃᑦᑑᓂᖏᓐᓂᒃ, ᐱᓗᐊᕐᑐᒥᒃ ᐊᑐᕐᑕᐅᔪᓐᓇᕐᒪᑕ 
(ᐃᖏᕐᕋᔪᖃᓂᐊᕐᑎᓪᓗᒍ) ᓯᑯᓂᒃ ᖃᐅᔨᓴᕈᑕᐅᓗᑎᒃ 
ᖃᓄᐃᑦᑑᓂᖏᓐᓂᒃ ᐅᕝᕙᓘᓐᓃᑦ ᓇᐅᒃᑯᑦ ᓯᑯᒃᑯᑦ 
ᐃᖏᕐᕋᔪᒃᓴᐅᓂᖏᓐᓂᒃ, ᓲᕐᓗ ᐅᑯᓂᖓ: 

• ᒪᓃᓐᓂᖏᓐᓂᒃ ᐅᕝᕙᓘᓐᓃᑦ ᒪᓂᖅᑲᐅᓂᖏᓐᓂᒃ  
ᓯᑯᐃᑦ

• ᓯᑯᓂᒃ ᑲᑎᑎᕐᓯᒪᔪᐊᓗᓐᓂᒃ (ᐃᕗᓯᒪᔪᓂᒃ) 

• ᐊᖅᑯᑎᒥᒃ, ᓯᑯᖃᓗᐊᕐᓂᖏᓐᓂᒃ, ᐊᒻᒪ ᖃᓄᖅ 
ᐊᖏᓂᖏᓐᓂᒃ ᓯᑯᐃᑦ ᐊᐅᓚᔪᑦ (ᐅᕝᕙᓘᓐᓃᑦ 
ᓯᑯᑐᖃᐃᑦ) 

• ᖃᓄᐃᑦᑑᓂᖏᓐᓂᒃ ᐅᖓᓯᑦᑐᐊᓘᒐᓗᐊᑦ 
ᐅᕝᕙᓘᓐᓃᑦ, ᐱᖓᓐᓇᖓᓂᑦ ᐅᕝᕙᓘᓐᓃᑦ ᑲᓇᖕᓇᖓᓂ  

• ᖃᓄᐃᑦᑑᓂᖏᓐᓂᒃ ᓯᓈᖏᑕ, ᐊᒻᒪ ᐋᔪᕋᖃᒪᖔᑦ ᓯᑯᒃᑯᑦ, ᖃᓄᖅ ᓱᒃᑲᑎᒋᔪᒥᒃ ᐊᐅᓚᓂᖃᒪᖔᑕ ᓯᑯᐃᑦ 
ᓯᓈᓄᑦ 

• ᖃᐅᔨᒪᒍᑕᐅᔪᑦ ᐅᐱᕐᖔᒥ ᓯᑯᐃᑦᓴᐅᑎᒋᓂᐊᕐᓂᖓᓂᒃ
ᐊᖑᓇᓱᒃᑏᑦ ᓯᓚᑐᔪᒻᒪᕆᐊᓗᐃᑦ ᑐᑭᓯᐊᓂᕐᒥᒍᑦ ᐊᔾᔨᓕᐊᖑᓯᒪᔪᑎᒍᑦ, ᐱᓗᐊᕐᑐᒥᒃ ᐊᓄᕆᓲᒍᓂᖓᓂᒃ ᓇᐅᒃᑯᑦ 
ᐅᕝᕙᓘᓐᓃᑦ ᖃᓄᖅ ᓯᑯ ᐊᐱᕙᓪᓕᐊᓲᒍᒻᒪᖔᑦ. ᑭᓯᐊᓂ, ᐊᒥᓱᓂᒃ ᐊᐱᖅᑯᑎᒃᓴᖃᓚᐅᕆᕗᖅ ᐊᔾᔨᓐᖑᐊᓕᐊᖑᓯᒪᔪᑦ  
ᐊᔪᕈᑎᖃᓂᖏᓐᓂᒃ ᐅᑯᓂᖓ: i) ᑕᑯᒍᓐᓇᕆᐊᖅ ᐊᑖᓯ ᐊᐳᑎᐅᑉ; ii) ᓇᓗᓇᐃᔭᐃᒋᐊᖅ ᓯᑰᑉ 
ᐋᔪᕋᖃᑦᐸᓪᓕᐊᓂᖓᓂᒃ, ᓱᕋᑦᑎᕐᐸᓪᓕᐊᓂᖓᓂ; iii) ᓇᓗᓇᐃᔭᐃᒋᐊᖅ ᓇᖏᐊᕐᓇᕐᑐᓂᒃ ᓯᑯᓂᒃ ᐊᐱᔭᐅᓯᒪᔪᓂᒃ 
(ᓲᕐᓗ ᓯᑰᑉ ᐊᑖᓂ ᓵᓪᓕᑎᕐᑕᐅᕙᓪᓕᐊᔪᓂᒃ ᒪᓪᓕᕐᒧᑦ); ᐊᒻᒪ iv) ᐊᔾᔨᒌᖏᓐᓂᖏᓐᓂᒃ ᓯᑯᐃᑦ 
ᓯᑯᓯᒪᑦᓯᐊᕐᓂᖏᓐᓂᒃ/ᐃᔾᔪᓂᖏᓐᓂᒃ. 


 ᑲᑎᒪᔪᓂ ᐃᑲᔪᕐᓯᒪᔪᑦ ᐃᒪᓚᐅᕐᑐᑦ ᐊᑐᐃᓐᓇᖃᕆᐊᖃᕋᓱᒋᓪᓗᑎᒃ ᓵᑕᓚᐃᒃᑯᑦ ᐊᔾᔨᓐᖑᐊᓕᐊᖑᓯᒪᔪᓂᒃ, 
ᐱᓗᐊᕐᑐᒥᒃ ᐊᖅᑯᑎᒋᔭᐅᓗᐊᕐᐸᑦᑐᑦ ᐊᒻᒪ ᐱᒻᒪᕆᐅᑎᑕᐅᔪᑦ ᐊᖑᓇᓱᒡᕖᑦ, ᐃᑲᔪᕐᓂᖃᒻᒪᕆᒃᑲᔭᕐᒪᑕ ᐃᓄᓐᓄᑦ 
ᖃᐅᔨᒪᓂᕐᓴᐅᖃᑦᑕᕋᔭᕐᒪᑕ ᓯᑯᐃᑦ ᖃᓄᐃᑦᑑᓂᖏᓐᓂᒃ ᓯᕗᓂᐊᓂ ᐊᐅᓪᓚᓚᐅᕐᓇᑎᒃ, ᐊᒻᒪ ᐊᓪᓛᑦ 
ᐊᖅᑯᑎᒋᔪᒪᔭᒥᓂᒃ ᓂᕈᐊᖁᓐᓇᕐᓂᕐᓴᐅᓗᑎᒃ. ᐊᖑᓇᓱᒃᑏᑦ ᓯᑯᒧᐊᕆᐊᖃᓲᒍᒻᒪᑕ ᖃᐅᔨᓴᕐᓱᑎᒃ ᖃᓄᐃᑦᑑᒻᒪᖔᑦ, 
ᑕᐃᒪᐃᒻᒪᑦ ᑕᒪᒃᑯᐊ ᐊᔾᔨᓐᖑᐊᑦ ᐃᑲᔪᕐᐸᒻᒥᔪᑦ ᐃᓚᖓᒍᑦ. ᐊᑐᐃᓐᓇᖃᕈᓐᓇᕐᐸᑕ ᐊᔾᔨᓐᖑᐊᓂᒃ ᐃᑲᔪᕐᑐᖅ 
ᐃᓱᒫᓗᑦᑐᖃᖅᑎᓪᓗᒍ ᕿᓂᕈᓐᓇᕆᐊᖃᓂᕐᒥᒃ ᐊᓯᐅᔪᖃᖅᑎᓪᓗᒍ, ᐊᒻᒪ ᐃᑲᔪᕐᓱᓂ ᖃᐅᔨᓴᕆᐊᖅ 

A) ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓯᑯᒥᒃ/ᓯᓈᓂᒃ 
ᖃᐅᔨᓴᕐᑎᓂᒃ; B) ᐊᒡᒍ; C) ᓴᓪᓕᐊᕈᓯᖅ;  D) ᐃᑭᖅ; E) ᓴᓪᓕᖅ 



ᓴᖅᑭᑕᐅᓚᐅᖏᓐᓂᖏᓐᓂ ᕿᓂᕈᓯᐅᒐᔭᕐᑐᖅ, ᐊᒻᒪ ᓇᓚᐅᒃᓵᑦᓯᐊᕈᓐᓇᕐᓂᕐᓴᐅᒐᔭᕐᒪᑕ ᐊᓯᐅᔪᖃᖅᑎᓪᓗᒍ 
ᐅᕝᕙᓘᓐᓃᑦ ᐊᔪᕐᓯᓯᒪᔪᖃᖅᑎᓪᓗᒍ. ᐊᒻᒪᓗᒋᐊᒃᑲᓐᓂᖅ, ᑕᒪᒃᑯᐊ ᐊᔾᔨᓐᖑᐊᑦ ᐊᕐᕌᒍᒐᔭᓐᓂ ᖃᕆᑕᐅᔭᒃᑯᑦ 
ᐃᓕᐅᖅᑲᕐᑕᐅᓯᒪᔪᑦ ᐃᓕᑕᕆᔭᐅᖃᑦᑕᕐᓯᒪᒻᒪᑕ ᐊᑑᑎᖃᓕᕐᓂᖏᑦ ᖃᐅᔨᓴᕐᓂᒃᑯᑦ ᓯᑯᐃᑦ ᐊᓯᔾᔨᕐᑕᕐᓂᖏᓐᓂᒃ 
ᐊᕐᕌᒍᓂ ᐊᔾᔨᒌᖏᑦᑐᓂ. ᑭᓯᐊᓂᑦᑕᐅᖅ, ᐅᖃᐅᓯᖃᓚᐅᕆᕿᕗᑦ ᑕᒪᒃᑯᐊ ᐊᔾᔨᓐᖑᐊᑦ ᐃᒃᐱᒍᓱᒍᑕᐅᖏᓗᐊᕐᓂᖏᓐᓂᒃ  
ᐃᓚᖏᓐᓂᒃ (ᓲᕐᓗ ᐊᔪᕈᑎᖃᓂᖏᑦ) ᖃᐅᔨᒐᓱᐊᕈᑕᐅᒋᐊᖅ ᓯᑯ ᖃᓄᖅ ᐃᔾᔪᑎᒋᒻᒪᖔᑦ ᐱᓱᕕᐅᔪᓐᓇᕐᓂᐊᕐᓗᓂ 
ᐅᕝᕙᓘᓐᓃᑦ ᐊᖅᑯᕕᐅᓂᐊᕐᓗᓂ. ᑲᑎᒪᔪᑦ ᐊᒻᒪ ᑲᑎᒪᑎᑦᓯᔪᑦ ᑕᒪᕐᒥᒃ, ᐅᖃᕆᐊᒃᑲᓐᓂᖃᑦᑕᓚᐅᕐᑐᑦ ᑕᒪᒃᑯᐊ 
ᐊᔾᔨᓐᖑᐊᓕᐊᖑᓯᒪᔪᑦ ᑭᖑᕝᕕᐅᑎᒍᓐᓇᖏᓐᓂᖏᓐᓂᒃ ᐊᑐᕆᐊᖏᑦ ᓯᑯᒦᓪᓗᓂ, ᑕᑯᓪᓚᑦᑖᕐᓗᑎᓪᓕ 
ᕿᒥᕐᕈᖁᒍᓐᓇᓲᒍᒻᒪᑕ ᐊᒻᒪ ᐊᑐᕐᓱᑎᒃ ᐅᓈᕐᒥᓂᒃ ᖃᐅᔨᓴᓲᑦ ᓇᖏᐊᕐᓇᕐᑐᖃᒪᖔᑦ ᐊᒻᒪ ᓯᑰᑉ ᖃᓄᖅ 
ᐃᔾᔪᑎᒋᓂᖏᓐᓂᒃ. ᑕᒪᒃᑯᐊ ᓵᑕᓚᐃᒃᑯᑦ ᐊᔾᔨᓕᐊᖑᓯᒪᔪᑦ ᐃᓚᒋᐊᕈᑎᑐᐃᓐᓇᐅᒻᒪᑕ ᐃᑲᔪᕆᐊᒃᑲᓐᓂᕈᑕᐅᓪᓗᑎᒃ 
ᐊᕐᕌᒍᒐᓵᓗᓐᓂ ᐆᒪᔪᕐᓯᐅᕐᑏᑦ ᖃᐅᔨᓴᕈᓯᖏᓐᓄᑦ ᓯᑯᓂᒃ ᐊᒥᓱᒻᒪᕆᐊᓗᓐᓄᑦ ᑐᕌᖓᔪᓂᒃ ᐊᒃᑐᐊᖃᑎᒌᑦᑐᓂᒃ 
ᖃᐅᔨᓴᕈᓯᕐᓂᒃ.

ᐃᑲᔪᒃᑲᓐᓂᕈᑎᒃᓴᐃᑦ ᑐᒃᓯᕋᖅᑕᐅᔪᑦ 
ᐃᒃᐱᒍᓱᓐᓂᖃᑦᓯᐊᕋᓗᐊᕐᓱᑎᒃ ᐊᑐᕈᓐᓇᕆᐊᖅ ᓯᓈᓂᒃ ᖃᐅᔨᓴᕈᓯᐅᔪᓂᒃ, Floe Edge Service,ᓂᒃ 

ᐊᑐᐃᓐᓇᖃᑦᓴᐅᑎᒋᖃᑦᑕᕈᒪᓪᓗᑎᒃ ᐊᒻᒪ ᓱᓕᔪᓂᒃ ᐊᔾᔨᓐᖑᐊᖁᑎᖃᖃᑦᑕᕈᒪᓪᓗᑎᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ  
ᓯᑯᐃᑦ ᖃᓄᐃᓐᓂᖏᓐᓂᒃ, ᓱᓕᑦᑕᐅᖅ ᐊᒥᓱᓂᒃ ᐊᐱᖅᑯᑎᖃᓚᐅᕐᒥᒻᒪᑕ ᐱᔾᔪᑎᖃᖅᑐᓂᒃ ᐊᔾᔨᓐᖑᐊᑦ ᖃᓄᑎᒋᖅ 
ᐊᑐᕐᑕᐅᔪᓐᓇᕐᓂᖏᓐᓂᒃ, ᓱᓕᒍᓐᓇᕐᓂᖏᓐᓂᒃ, ᑕᑯᒃᓴᐅᓂᖏᓐᓂᒃ, ᐊᒻᒪ ᖃᖓᒃᑯᑦ ᐊᔾᔨᓕᐊᕆᔭᐅᖃᑦᑕᕐᓂᖏᓐᓂᒃ. 
ᑲᑎᒪᑎᓪᓗᒋᑦ ᐅᖃᐅᓯᖃᓗᐊᓚᐅᕐᑐᑦ ᐊᔪᕈᑕᐅᔪᓐᓇᕐᑐᓂᒃ, ᑐᓗᕐᑕᐅᑕᐅᔪᓐᓇᕐᑐᑦ ᐃᓕᑕᕆᔭᐅᓪᓗᑎᒃ. 
ᐊᐱᕐᓱᕐᑐᖃᓚᐅᕐᑐᖅ “ᐊᖏᓪᓕᒋᐊᕐᑕᐅᔪᓐᓇᕐᒪᖔᑕ” ᐊᔾᔨᓕᐊᖑᓯᒪᔪᑦ, ᑕᑯᒋᐊᒃᑲᓐᓂᕈᓐᓇᕈᒪᓪᓗᑎᒃ ᐃᓗᐊᓃᑦᑐᓂᒃ, 
ᐱᔾᔪᑎᒋᓪᓗᒍ ᑕᑯᒋᐊᓪᓚᒍᓐᓇᕐᒪᑕ ᐊᖏᓪᓕᑎᕐᓗᒋᑦ ᑭᓯᐊᓂ ᐊᖏᓪᓕᑎᕆᒍᑎᒋᔭᖏᑦ ᑐᑭᖃᕈᓐᓇᐃᓕᑎᑦᓯᓲᒍᒻᒪᑕ 
ᐊᖏᓗᐊᓕᑐᐊᕐᒪᑕ (ᓲᕐᓗ, ᑕᑯᒃᓴᐅᓂᕐᓴᐅᓕᕈᓐᓇᕐᒪᑕ ᒥᑭᔫᑎᑯᓗᐃᑦ ᑭᑉᐹᕆᑦᑐᐃᑦ ᐊᓯᖏᓐᓂᑦ 
ᑕᑯᔭᐅᓇᓱᐊᕐᑐᓂᑦ). ᑭᓯᐊᓂᑦᑕᐅᖅ, ᐊᔾᔨᓐᖑᐊᑦ ᐱᐅᓂᕐᓴᐅᔪᓐᓇᕐᓱᑎᒃ ᑕᐃᒪᐃᖏᑦᑐᑦ ᐱᔾᔪᑎᒋᓪᓗᒍ 
ᐊᖏᓪᓕᑎᕆᒍᑎ, ᑕᒪᒃᑯᐊ ᖃᕆᑕᐅᔭᒃᑰᕐᑐᑦ ᐊᒥᓱᕈᑎᑦᓯᒍᑏᑦ ᐱᐅᓂᕐᓴᒻᒪᕆᐅᔪᓐᓇᕐᑐᑦ ᑕᑯᒃᓴᐅᑦᓯᐊᕐᑐᓂᒃ 
ᓄᐃᑦᓯᓂᕐᓴᐅᓲᒍᒻᒪᑕᓕ ᑕᐃᒃᑯᓇᖓᑐᖃᖅ ᐊᑯᓂᓂᑕᓂᑦ ᐃᒪᓕᓐᓂᒃ ᐊᒥᐊᕐᒥᒃ ᐊᒥᓱᕈᕐᑎᑦᓯᒍᑎᓂᑦ. ᐊᒻᒪ 
ᐊᑲᐅᖏᓕᐅᕈᑎᖃᖅᑐᑦ ᐸᐃᑉᐹᑉ ᐊᖏᓂᖏᑕ ᓈᒻᒪᖏᓐᓂᖏᓐᓂᒃ, ᑖᓐᓇᓗ ᐊᑐᕈᓐᓇᐃᕈᓐᓇᕋᓂ, ᐊᒻᒪ ᑭᓯᐊᓂ 
ᑕᒪᒃᑯᐊ ᓴᖅᑭᑎᕋᖅᑕᐅᔪᑦ ᐊᔪᐃᓐᓇᕈᑕᐅᓯᒪᔪᑦ ᐊᒥᓱᕈᕐᑎᑕᐅᔪᓐᓇᕐᓯᒍᒪᓪᓗᑎᒃ ᐊᒻᒪ ᐊᑐᐊᒐᕐᓂᖁᓪᓗᒋᑦ 
ᑎᑎᕋᕕᑐᐃᓐᓇᒃᑯᑦ. ᐅᖃᖅᑐᖃᓚᐅᕐᑐᖅ ᐊᑐᐃᓐᓇᖃᖃᑦᑕᕈᒪᓂᕐᒥᒃ ᐊᔾᔨᓐᖑᐊᓕᐊᕆᓯᒪᔪᓂᒃ ᐊᑐᕐᓗᑎᒃ ᐅᓪᓗᒥ 
ᑕᒻᒪᒃᑯᑎᓄᐊᖓᔪᓂᒃ, GPS. 

ᐊᐱᖅᑯᑎᖃᓚᐅᕐᑐᑦ ᓱᓕᒋᐊᖃᓂᖏᓐᓂᒃ ᐊᔾᔨᓐᖑᐊᓕᐊᖑᕙᑦᑐᑦ ᐊᑐᕐᑕᐅᓂᐊᕐᑎᓪᓗᒋᑦ ᐃᖏᕐᕋᕙᑦᑐᓄᑦ, 
ᐊᒻᒪ ᑕᐃᒫᑦᓴᐃᓐᓇᖅ ᐊᑑᑎᖃᖅᑐᒃᓴᐅᓂᖏᑦ ᑕᒻᒪᕇᒃᑯᑎᓄᑦ, GPS.  ᑕᒪᒃᑯᐊ ᐅᔾᔨᖑᐊᓕᐊᖑᓯᒪᔪᑦ 
ᐊᔪᕈᑕᐅᓂᕐᓴᐅᒻᒪᑕ ᐅᕝᕙᓘᓐᓃᑦ ᓱᓕᖏᓐᓂᕐᓴᐅᒻᒪᑕ ᑕᒻᒪᕇᒃᑯᑎᓂᑦ, GPS.  ᐱᔾᔪᑎᒋᓪᓗᒋᑦ ᓴᓐᖏᓂᖏᑦ 
(ᐊᖏᓂᖏᑦ) ᐊᔾᔨᓐᖑᐊᑦ (100m ᐊᖏᔫᑕᐅᓗᐊᑐᑦ, pixels) ᐊᖏᓂᖃᕆᐊᖃᕋᔭᕐᑐᑦ 300m,ᓂᒃ 
ᑕᑯᒃᓴᐅᑦᓯᐊᕐᓂᐊᕐᐸᑕ ᓱᓇᐅᓂᖏᑦ ᐊᔾᔨᓐᖑᐊᑦ ᐃᓗᐊᓃᑦᑐᑦ. ᑕᐃᒪᐃᒻᒪᑦ, ᐅᖃᕆᐊᓪᓚᖃᑦᑕᓚᐅᕐᑐᑦ ᑕᒪᒃᑯᐊ 
ᐊᔾᔨᓐᖑᐊᑦ ᐊᑐᕐᑕᐅᔪᑑᕆᐊᖃᖏᓐᓂᖏᓐᓂᒃ, ᐃᑲᔪᕈᑕᐅᒐᓗᐊᕐᓗᑎᒃ ᑭᒃᑯᑐᐃᓐᓇᐃᑦ ᖃᐅᔨᒪᓂᖏᓐᓄᑦ ᐊᒻᒪ 
ᐊᑐᕐᓯᒪᔭᖏᓐᓄᑦ, ᑭᓯᐊᓂ ᑭᖑᕝᕕᐅᑎᒍᑕᐅᔪᒃᓴᐅᖏᑦᑐᑦ ᐆᒪᔪᕐᓯᐅᕐᑐᓄᑦ/ᐃᖏᕐᕋᕙᑦᑐᓄᑦ. ᐊᔾᔨᓐᖑᐊᑦ 
ᑕᑯᒍᓐᓇᐅᑕᐅᒻᒪᑕ ᓯᑯᐃᑦ ᖃᓄᐃᑦᑑᓂᖏᓐᓂᒃ, ᑭᓯᐊᓂ ᐃᑲᔪᕈᑕᐅᔪᓐᓇᑦᓯᐊᕐᑐᑦ ᕿᒥᕐᕈᒍᓐᓇᕆᐊᖅ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᓯᑯᐃᑦ ᖃᓄᐃᑦᑑᓂᖏᓐᓂᒃ ᐊᐅᓪᓚᕐᑐᖃᓚᐅᖏᑎᓪᓗᒍ. ᐊᒻᒪ, ᐃᑲᔪᕈᓐᓇᕐᑐᑦ 
ᖃᐅᔨᒋᐊᕈᑕᐅᒋᐊᖅ ᓯᑯᐃᑦ ᖃᓄᐃᑦᑑᓂᖏᓐᓂᒃ, ᖃᐅᔨᓴᕐᑕᐅᔪᓐᓇᖏᑦᑐᓂᒃ ᑕᒻᒪᕇᒃᑯᑎᑎᒍᑦ, GPS. ᓲᕐᓗ ᓄᕕᐱᕆ 
11,ᒥ ᐱᕐᓯᕐᑐᐊᓘᑎᓪᓗᒍ ᐊᑐᕐᑕᐅᓚᐅᕐᓯᒪᔪᑦ, ᐊᔾᔨᓐᖑᐊᑦ “ᑕᑯᒍᓐᓇᐅᑕᐅᓚᐅᕐᒪᑕ” ᐊᓄᕆᐊᓗᒻᒥᒃ ᐊᒻᒪ ᓇᐅᒃᑯᑦ 
ᓯᑯᐃᕐᐸᓪᓕᐊᒐᔭᕐᓂᖓᓂᒃ ᐃᒡᓗᓕᐅᑉ ᓴᓂᐊᓂ, ᐊᒻᒪ ᓇᐅᒃᑯᑦ ᓯᑯᐃᑦ ᐃᖏᕐᕋᒻᒪᖔᑕ. ᑕᕝᕙ ᐊᑑᑎᖃᕐᓂᖏᑦ 
ᓵᑕᓚᐃᒃᑯᑦ ᐊᔾᔨᓕᐊᖑᓯᒪᔪᑦ, ᐊᔾᔨᓕᐅᕆᒍᓐᓇᕐᒪᑕ ᑖᕐᓂᖏᓐᓂᒃ, ᓯᓚᑦᓯᐊᕙᐅᖏᒃᑲᓗᐊᕐᐸᑦ ᐅᕝᕙᓘᓐᓃᑦ 
ᓄᕗᔭᒃᑲᓗᐊᕐᐸᑦ ᓯᓚ, ᐊᔾᔨᓕᐅᕆᔪᑕᐅᔪᓐᓇᕐᒪᑦ ᑕᑯᒃᓴᐅᑦᓯᐊᖏᑦᑑᒐᓗᐊᓂᒃ ᖃᐅᔨᒪᖏᒃᑲᓗᐊᕐᑎᓪᓗᒍ.

ᐱᔾᔪᑕᐅᓗᐊᕐᑐᑦ ᓱᓇᐅᓂᖏᑦ 


 ᐊᔾᔨᒌᖏᑦᑐᑦ ᐃᒃᐱᒋᔭᐅᓗᐊᕐᑐᑦ ᐅᖃᐅᓯᕆᔭᐅᓚᐅᕐᐳᑦ ᑕᒪᐃᓐᓂ ᓄᓇᓕᓐᓂ ᑲᑎᒪᑎᑦᓯᓂᒃᑯᑦ.

ᐊᑕᖏᕐᓯᓂᒃᑯᑦ-ᐅᓪᓗᒥᒧᐊᖓᓕᕐᑐᓂᒃ, ᐊᒻᒪ ᐃᓕᖅᑯᓯᑎᒍᑦ ᑐᓴᐅᒪᐅᑎᓂᖅ ᐊᒻᒪ ᑕᐅᖅᓰᖃᑎᒌᓐᓂᒃ 
ᖃᐅᔨᒪᔭᑐᖃᓂᒃ/ᓯᓚᑐᓂᕐᓂᒃ 

ᐅᖃᐅᓯᖃᓚᐅᕐᐳᑦ ᐱᒻᒪᕆᐅᓂᖏᓐᓂᒃ ᑐᓴᐅᒪᖃᑎᒌᒋᐊᖃᓂᐅᑉ ᓯᓚ ᐊᒻᒪ ᓯᑯᐃᑦ ᖃᓄᐃᑦᑑᓂᖏᑕ 
ᒥᒃᓵᓄᑦ, ᓄᓇᓕᓐᓂ ᖃᐅᔨᒪᓂᕆᔭᐅᔪᑦ ᐃᓕᓐᓂᐊᕐᑕᐅᔭᕆᐊᖃᒪᑕ ᒪᒃᑯᓐᓂᕐᓴᓄᑦ ᐃᓄᓐᓄᑦ. ᓄᓇᓕᓐᓂ 
ᐃᒃᐱᒋᔭᖃᒻᒪᕆᒃᑲᓗᐊᕐᑎᓪᓗᒋᑦ ᐊᑐᕈᓐᓇᕆᐊᖅ ᖃᕆᐊᑕᐅᔭᓂᒃ - ᓲᕐᓗ ᓵᑕᓚᐃᒃᑯᑦ ᐊᔾᔨᓐᖑᐊᓕᐊᖑᓯᒪᔪᓂᒃ ᐊᒻᒪ 
ᓯᓚᐅᑉ ᖃᓄᐃᓐᓂᖓᓄᑦ ᑐᑭᓯᒋᐊᕐᕕᒃᓴᓂᒃ - ᓴᖅᑭᑕᐅᖁᓪᓗᒋᓪᓗ ᓄᓇᓕᓐᓂ ᖃᐅᔨᓴᕈᓯᖏᑦ ᓯᑯᐃᑦ 
ᓇᖏᐊᕐᓇᖏᓐᓂᖏᓐᓂᒃ, ᑭᓯᐊᓂᑦᑕᐅᖅ ᐊᖑᓇᓱᑦᑎᒻᒪᕇᑦ ᐅᖃᐅᔾᔪᐃᓯᒪᔪᑦ ᐊᑐᕐᑕᐅᔭᑐᐊᖃᖁᔨᖓᑎᒃ 
ᖃᕆᑕᐅᔭᒃᑰᕐᑐᓂᒃ, ᐊᒻᒪ ᐃᓱᒪᓚᐅᕐᑐᑦ ᒪᒃᑯᑦᑐᑦ ᐃᓕᓴᕐᑕᐅᒋᐊᖃᒻᒪᕆᑦᑐᕆᓪᓗᒋᑦ ᐃᓄᐃᑦ ᖃᐅᔨᓴᓯᖏᓐᓂᒃ ᐊᒻᒪ 
ᓇᓚᐅᒃᓵᓂᕐᒧᑦ ᐱᖅᑯᓯᑐᖃᖏᓐᓂᒃ. ᐊᑲᐅᖏᓕᐅᕈᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᐃᓐᓂᒃ ᓇᓗᓇᐃᕐᓯᒍᓐᓇᕆᐊᖅ 
ᐅᖃᐅᓯᕆᔭᐅᓚᐅᕐᑐᑦ, ᐅᖃᖅᓱᑎᒃ ᐃᓄᑐᖃᐃᑦ ᑐᖁᕙᓪᓕᐊᑎᓪᓗᒋᑦ ᐃᓕᓴᐃᔨᒃᓴᖃᑦᓯᐊᕈᓐᓇᐃᕐᐸᓪᓕᐊᒻᒪᑦ 
ᖃᐅᔨᒪᔭᑐᖃᐃᑦ ᒥᒃᓵᓄᑦ (ᐊᒻᒪ ᐃᓄᑦᑎᑐᑦ ᖃᐅᔨᓴᕈᓰᑦ/ᓇᓚᐅᒃᓵᕈᓰᑦ ᐊᑐᕐᑕᐅᓗᐊᕐᐸᒍᓐᓇᐃᕐᓂᖏᓐᓂᒃ), 
ᑕᐃᒪᐃᒻᒪᑦ ᑲᑎᒪᔾᔪᑎᖃᖃᑦᑕᕆᐊᖃᖅᐳᑦ ᑕᒪᒃᑯᓂᖓ ᐱᔾᔪᑕᐅᔪᓂᒃ ᐊᒻᒪ ᐋᖅᑭᒃᓱᐃᕙᓪᓕᐊᓗᑎᒃ ᖃᓄᖅ ᒪᒃᑯᑦᑐᑦ  
ᐃᓚᐅᖃᑦᑕᕈᓐᓇᕋᔭᕐᒪᖔᑕ ᐱᓕᕆᖃᑕᐅᓂᒃᑯᑦ ᐊᒻᒪ ᐃᓕᓐᓂᐊᕐᓂᒃᑯᑦ ᑕᒪᒃᑯᓂᖓ ᖃᐅᔨᒪᔭᑐᖃᓂᒃ 
ᐃᓕᓐᓂᐊᕐᐸᓪᓕᐊᓂᕐᒥᒍᑦ. ᐱᒻᒪᕆᐊᓘᕗᖅ ᑕᒪᒃᑯᐊ ᑲᑎᒪᖃᑕᐅᖃᑦᑕᓚᐅᕐᑐᑦ ᑲᑎᒪᑎᓪᓗᒋᑦ ᐃᓕᓴᐃᖃᑦᑕᕋᔭᕐᐸᑕ 
ᓄᓇᖃᖅᑲᑎᒥᓂᒃ ᐊᒻᒪ ᒪᒃᑯᑦᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓴᓄᑦ, ᐊᒻᒪ ᐊᑐᑐᐃᓐᓇᖏᓪᓗᑎᒃ ᖃᓪᓗᓈᑦ 
ᐱᖅᑯᓯᖏᓐᓂᒃ (ᖃᓪᓗᓈᑦ ᓄᓇᖓᓂᕐᒥᐅᑦ ᓲᕐᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑐᑦ ᐊᒻᒪ ᖃᐅᔨᓴᕐᑎᐅᔪᑦ) ᑕᒪᒃᑯᐊ 
ᒥᒃᓵᓄᑦ ᐊᐱᕐᓱᕐᐸᓪᓗᑎᒃ ᑕᒪᒃᑯᐊ ᒥᒃᓵᓄᑦ. 

ᐸᓐᓂᕐᑑᒥ ᐅᖃᐅᓯᖃᓗᐊᓚᐅᕐᐳᑦ ᐱᒻᒪᕆᐅᓂᖓ ᐅᓪᓗᒥᐅᓕᕐᑐᖅ-ᑭᖑᓂᐅᓕᕐᑐᒥᓗ 
ᑐᓴᐅᒪᖃᑦᑕᐅᑎᒌᒋᐊᖃᓂᖅ. ᐃᓚᖏᑦ ᐃᓐᓇᕈᖅᐸᓪᓕᐊᔪᑦ ᐊᖑᓇᓱᑦᑏᑦ ᐅᖃᓚᐅᕐᑐᑦ 
ᐆᒪᔪᕐᓯᐅᖃᑦᑕᕐᓯᒪᒐᓗᐊᕐᓱᑎᒃ, ᖃᐅᔨᒪᖏᓐᓂᕐᓴᐅᓂᕋᖅᓱᑎᒃ ᐃᓄᑐᖃᓂᒃ ᑲᑎᒪᖃᑕᐅᔪᓂᑦ. ᑭᓯᐊᓂᑦᑕᐅᖅ, 
ᐅᖃᐅᓯᖃᓚᐅᕐᑐᑦ ᐃᓕᓐᓂᐊᕈᓐᓇᕐᓂᕋᐃᓪᓗᑎᒃ ᐊᐃᖅᓱᖃᑦᑕᕈᑎᒃ ᐊᐱᖅᑯᑎᑦᓯᐊᕙᓐᓂᒃ. ᐆᒪᔪᕐᓯᐅᕐᑏᑦ 
ᐱᐅᓯᖃᓲᒍᒻᒪᑕ ᖃᐅᔨᒪᔨᐊᓘᔪᕆᕆᒐᑎᒃ ᐊᒻᒪ ᐅᖃᐅᓯᖃᑐᐃᓐᓇᕐᓂᐅᔭᖏᒻᒪᑕ ᑐᑭᓯᐊᓂᕐᒥᓂᒃ 
ᐊᐱᕐᓱᕐᑕᐅᖏᓪᓗᑎᒃ. ᐊᒥᓱᑦ ᒪᒃᑯᑦᑐᑦ ᐊᐱᕐᓱᕐᐸᖏᒻᒪᑕ, ᑕᒪᓐᓇ ᐊᕐᓱᕈᕐᓇᕐᐸᒻᒪᑦ ᒪᒃᑯᑦᑐᓄᑦ ᐅᖃᐅᓯᖃᕈᓐᓇᕆᐊᖅ 
ᐱᒻᒪᕆᐅᒐᓗᐊᓂᒃ. ᐃᓄᑐᖃᐃᑦ ᐃᓚᖓ ᐅᖃᓚᐅᕐᒪᑦ, ᐱᕈᖅᐸᓪᓕᐊᓕᕐᑎᓪᓗᒋᒎᖅ ᐱᓐᖑᐊᕐᐸᓚᐅᕐᒪᑕ ᐱᕈᖅᓴᕐᓱᑎᒃ 
ᐊᒻᒪ ᐃᓕᓐᓂᐊᖏᓐᓇᕐᓱᑎᒃ ᓯᕗᓂᒃᓴᒥ ᐊᑐᕋᔭᕐᑕᒥᑕ ᒥᒃᓵᓄᑦ. ᐃᓕᓐᓂᐊᕐᐸᓚᐅᕐᑐᑦ ᖃᓄᖅ ᐊᓐᓇᐅᒪᔪᒃᓴᐅᒋᐊᖅ 
ᐅᓪᓗᑕᒫᑦ ᐊᒻᒪ ᖃᓄᖅ ᐊᑐᕐᑐᒃᓴᐅᒋᐊᖅ ᓄᓇᒥᒃ, ᐆᒪᔪᓂᒃ, ᓯᓚᒥᒃ, ᓯᑯᓂᒃ, ᖃᖓᓕᒫᒃᑯᑦ, ᐊᓯᖏᓐᓂᓪᓗ. 
ᐱᓐᖑᐊᕐᐸᓚᐅᕐᑐᑦ, ᖃᐅᔨᓴᕆᐊᖅ, ᐱᒋᐅᕐᓴᕐᓱᑎᒃ, ᐊᒻᒪ ᐃᓚᐅᓪᓚᑦᑖᕐᓱᑎᒃ ᐅᓪᓗᑕᒫᑦ ᐱᓕᕆᖃᑕᐅᓪᓗᑎᒃ 
ᐸᕐᓇᐃᓪᓗᑎᒃ ᓯᕗᓂᒃᓴᒧᑦ. ᑕᐃᒪᐃᒻᒪᑦ, ᐅᓪᓗᑕᒫᑦ ᐃᓕᓐᓂᐊᕐᐸᓚᐅᕐᑐᒍᑦ, ᐊᒻᒪ ᐅᓪᓗᒥᓕ ᐃᓕᓐᓂᐊᕐᐸᓕᕐᑎᓪᓗᒋᑦ 
ᐃᓕᓐᓂᐊᕐᕕᓐᓂ ᐃᓕᓐᓂᐊᕆᐊᓪᓚᒋᐊᖃᖅᑐᑦ ᒪᒃᑯᑦᑐᑦ ᖃᐅᔨᒪᖁᓪᓗᒋᑦ ᐊᓐᓇᐅᒪᒍᓐᓇᕆᐊᖅ ᐊᐅᓪᓚᕐᓯᒪᓗᑎᒃ, 
ᐱᓗᐊᕐᑐᒥ ᐅᓪᓗᒥᐅᓕᕐᑐᖅ ᖃᓄᐃᑦᑑᓕᕐᑐᑦ ᒪᓕᓪᓗᒋᑦ. 

ᑲᑎᒪᔪᓂ ᐃᑲᔪᓚᐅᕐᑐᑦ ᐅᖃᐅᓯᖃᓚᐅᕆᕗᑦ ᐅᖃᐅᓯᖃᖃᑦᑕᕐᓯᒪᓂᕐᒥᓂᒃ ᖃᐅᔨᒪᓂᕐᒥᑕ ᐊᕐᕌᒍᒐᓵᓗᓐᓂ 
ᒥᒃᓵᓄᑦ ᑕᒪᒃᑯᓄᖓ ᖃᐅᔨᓴᕐᑎᒻᒪᕆᓐᓄᑦ. ᐊᓪᓛᑦ ᐃᓚᖏᑦ, ᑕᐅᖅᓰᖃᑎᖃᕈᒪᐃᕐᓯᒪᔪᑦ ᖃᐅᔨᒪᔭᒥᑕ ᒥᒃᓵᓄᑦ 
ᒐᕙᒪᐃᑦ ᖃᐅᔨᓴᕐᑎᖏᓐᓂᒃ ᐱᔾᔪᑎᒋᓪᓗᒍ ᐊᑯᓂᐊᓗᒃ ᑐᓂᐅᖅᑲᑲᑦᑕᕐᓯᒪᔭᖏᑦ ᑐᑭᓯᖏᐊᕐᕕᒃᓴᐃᑦ 
ᐊᑐᕐᓂᕐᓗᒃᑕᐅᑐᐃᓐᓇᖃᑦᑕᕐᓯᒪᔪᕆᓪᓗᒋᑦ, ᐊᒻᒪ ᑕᐃᒪᐃᒻᒪᑦ ᑐᑭᓯᒋᐊᕐᕕᒃᓴᓂᒃ ᑐᓂᓯᒍᒪᓲᒍᖏᓐᓂᕐᓴᐅᓕᕐᑐᑦ. 
ᑕᐃᒪᐃᒻᒪᑦ, ᑐᑭᓯᒋᐊᕐᕕᒃᓴᓂᒃ ᑕᒪᒃᑯᓂᖓ ᑭᓯᐊᓂ ᐅᖃᐅᓯᖃᖅᐸᑦᑐᑦ ᑕᐅᖅᓰᖃᓯᐅᑎᓂᒃᑯᑦ 
ᐃᑲᔪᕈᑕᐅᓂᐊᕐᑐᒋᑐᐊᕋᒥᐅᒃ ᓄᓇᓕᓐᓄᑦ, ᐊᒻᒪ ᐃᑲᔪᕈᖁᑕᐅᓂᐊᕐᑐᒋᒍᓂᐅᒃ ᒪᒃᑯᑦᑐᓄᑦ. ᑕᐃᒪᐃᒻᒪᑦ 
ᐱᔾᔪᑎᖃᓗᐊᑐᐊᕐᒪᑕᓗ ᐆᒪᔪᓂᒃ ᐃᒃᐱᒋᔭᐅᓗᐊᕐᑐᓂᒃ. ᑭᓯᐊᓂᑦᑕᐅᖅ, ᐅᖃᐅᓯᖃᖅᑎᓪᓗᒋᑦ ᓯᑯᓂᒃ/ᓯᓈᓂᒃ 
ᖃᐅᔨᓴᕈᑎᓂᒃ, Floe Edge Service, ᐊᒻᒪ ᐱᓕᕆᐊᕆᔭᐅᕙᓪᓕᐊᓂᖓᓂᒃ ᓯᑯᓕᕆᓂᕐᒧᑦ ᖃᐅᔨᓴᓂᒃᑯᑦ 
ᐃᑲᔪᕐᑐᒋᔭᐅᕗᖅ ᓄᓇᓕᓐᓄᑦ, ᐱᓗᐊᕐᑐᒥᒃ ᑲᑎᒪᔪᑦ ᐅᖃᐅᓯᖃᕈᒪᓚᐅᕐᒪᑕ ᖃᐅᔨᒪᔭᑐᖃᒥᓂᒃ ᐊᒻᒪ 

ᑕᐅᖅᓰᖃᑦᑕᐅᑎᒋᔭᐅᖃᓪᓗᓂᒋᑦ ᖃᐅᔨᒪᔭᓂ ᐊᑐᕐᑕᐅᔪᓐᓇᕐᓯᑎᓪᓗᒋᑦ ᓄᓇᓕᓐᓂ. ᐃᓄᑐᖃᒥᒃ ᐅᖃᖅᑐᖃᓚᐅᕐᒪᑦ, 
ᖃᐅᔨᒪᔭᑐᖃᓂ ᐃᓱᒪᒥᐅᑕᕆᓂᕋᖅᓱᒋᑦ ᐊᒻᒪ ᑎᑎᕋᖅᑕᐅᒃᐸᑕ ᑐᑭᓯᒋᐊᕈᓐᓇᐅᑕᐅᓂᖏᑦ 
ᐊᑐᕐᑐᒻᒪᕆᐅᒐᔭᕐᓂᕋᖅᓱᒋᑦ! ᑲᒪᓇᓚᐅᕐᐳᖅ ᖃᐅᔨᓴᕐᑎᐅᔪᑦ, ᐊᐱᖅᓱᕐᑕᐅᑐᐊᕋᖃᒥᒃ ᑕᒪᒃᑯᓂᖓ 
(ᐃᓛᓐᓂᒃᑯᑦ...ᑐᑭᖃᖅᑰᔨᖏᒃᑲᓗᐊᕐᑎᓪᓗᒋᑦ) ᐊᐱᖅᑯᑏᑦ, ᑭᒃᑯᑐᐃᓐᓇᐃᑦ ᑭᐅᔪᓐᓇᕐᓂᕐᓴᐅᔪᕆᓪᓗᒋᑦ ᓄᓇᓕᓐᓂ 
ᖃᐅᔨᓴᕐᑎᓂᑦ (ᑲᑎᒪᑎᑦᓯᔨᐅᒍᑎᒃ/ᑐᓵᔨᐅᒍᑎᓪᓗ ᑲᑎᒪᔪᓂ) ᐊᐱᖅᓱᕐᑕᐅᓗᑎᒃ ᑖᒃᑯᓂᖓᑦᓴᐃᓐᓇᖅ, 
ᓂᕆᐅᒋᔭᐅᓂᖃᖅᐸᒻᒪᑕ ᖃᐅᔨᒪᓂᕐᓴᐅᔪᕆᒋᐊᖏᑦ ᑕᒪᐃᓐᓂᒃ. ᐅᒡᒍᓇᕐᑑᒐᓗᐊᖅ, ᓱᒃᑲᓂᕐᓴᐅᒐᔭᕐᑐᕕᓂᐅᒻᒪᑕ 
ᑲᒪᒋᔭᐅᕙᓪᓕᐊᓂᖏᑦ ᐊᒻᒪ ᓴᖅᑭᑎᕋᖅᑕᐅᓂᖏᑦ ᓱᒃᑲᓂᕐᓴᒃᑯᑦ ᐊᒻᒪ ᐊᑕᖏᕐᓯᓂᕐᓴᐅᓗᑎᒃ 
ᐱᓕᕆᖃᑎᒋᑦᓯᐊᕈᑕᐅᓂᕐᓴᐅᓐᓂᕐᐸᑕ ᓯᓚᑦᑐᕐᓴᕐᕕᒻᒥ ᖃᐅᔨᓴᕐᑎ ᐊᑐᐃᓐᓇᐅᑎᓐᓇᒍ -ᓲᕐᓗ ᖃᓄᖅ 
ᑲᔪᓯᖏᓐᓇᕈᓐᓇᕐᓂᕋᔭᕐᒪᖔᑕ ᐊᒻᒪ ᓄᓇᓕᓐᓂ ᓇᒻᒥᓂᕆᓗᒍ ᑲᔪᓯᑎᑕᐅᓐᓂᕐᐸᑦ ᖃᐅᔨᓴᕐᓂᖅ. 

ᓯᑯ “ᓇᒻᒥᓂᖅ ᐱᐅᓯᖃᖅᐳᖅ”
ᓯᑯ (ᐊᓯᖏᓪᓗ ᐊᒥᓱᑦ ᐊᕙᑎᒦᖃᓯᐅᑎᔪᑦ) ᓇᓗᓇᐃᔭᖅᑕᐅᓚᐅᕐᐳᑦ ᖃᐅᔨᒪᔭᐅᖏᓗᐊᕐᓂᕋᖅᑕᐅᓪᓗᑎᒃ, 

ᐅᖃᐅᓯᕆᔭᐅᓪᓗᑎᒃ “ᓇᒻᒥᓂᖅ ᐱᐅᓯᖃᓂᖏᓐᓂᒃ.” ᒪᓕᑦᓱᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓯᑯ 
ᐃᒃᐱᒋᔭᐅᑦᓯᐊᓲᒍᕗᖅ ᐃᒻᒥᓂᒃ ᐱᖁᓯᖃᓂᖓ. ᑕᐃᒪᐃᒻᒪᑦ, ᖃᓄᓕᒫᑦᓯᐊᖅ ᖃᐅᔨᓴᕐᑕᐅᒐᓗᐊᕈᓯ ᓯᑯ, ᐅᕝᕙᓘᓐᓃᑦ 
ᐃᓕᓐᓂᐊᕐᑕᐅᒐᓗᐊᕈᖁᓂ, ᐅᖃᐅᓯᕆᔭᐅᓗᐊᓚᐅᕐᑐᖅ ᐃᒡᓗᓕᒻᒥ ᐆᒪᔪᕐᓯᐅᕐᑎᓄᑦ ᐊᒻᒪ ᐃᓄᑐᖃᓄᑦ ᓯᑰᑉ ᐃᒻᒥᒃᑯᑦ  
ᐱᐅᓯᖃᓂᖓ ᐊᒻᒪ ᖃᐅᔨᒪᔭᐅᓂᖓ ᐊᓯᔾᔨᕐᑕᕐᓂᖓᑕ (ᓲᕐᓗ ᓯᑯᐃᕈᓐᓇᕐᒪᑦ ᖃᖓᒃᑯᑐᐃᓐᓇᑦᓯᐊᖅ 
ᓯᓚᖅᑭᖅᑐᒻᒪᕆᐅᒐᓗᐊᕐᐸᑦ ᓯᑯᐃᕐᓂᐅᔭᕐᑑᔮᖏᓪᓗᓂ...ᓱᕋᑦᑎᕈᓐᓇᕐᑐᖅ ᖃᖓᒃᑯᑐᐃᓐᓇᑦᓯᐊᖅ ᐱᐅᓯᕐᓱᕋᒥ 
ᐃᒻᒥᒃᑯᑦ). ᑕᐃᒪ ᐊᑕᐅᓯᖅ ᐆᑦᑑᑎᐅᔪᓐᓇᕐᑐᖅ ᐊᑐᕐᑕᐅᓯᒪᔪᖅ ᓯᑯᒃᑯᑦ Gulf of Boothia,ᐊᑉ ᑕᕆᐅᖓᓂ, 
ᐊᓄᕆᔪᐊᓘᒐᓗᐊᕐᑎᓪᓗᒍ ᓴᓐᖏᔪᐊᓗᒻᒥᒃ NW,ᒥᑦ ᐊᒻᒪ ᒪᓪᓕᕐᕈᓐᓇᐃᕐᐸᓪᓕᐊᒐᓗᐊᕐᐸᑦ, ᓯᑯ ᓱᓕ 
ᐃᖏᕐᕋᒍᓐᓇᕐᑐᖅ (ᐊᓄᕆᒧᑦ ᒪᓪᓕᕐᒧᓪᓗ ᐊᑕᐅᓚᑕᐅᓗᓂ). ᑕᐃᒪᐃᒻᒪᑦ ᓇᒻᒥᓂᖅ ᐱᐅᖅᑯᓯᖃᓂᕋᖅᑕᐅᓲᑦ. ᐊᒻᒪ, 
ᑭᓐᖓᕐᓂ ᐃᓄᑐᖃᐃᑦ ᐅᖃᐅᓯᖃᓚᐅᕐᑐᑦ ᐱᖃᓗᔭᐃᑦ ᓲᕐᓗ ᐃᒻᒥᒃᑰᑦ ᐃᓅᓂᖏᓐᓂᒃ, ᐅᖃᐅᓯᕆᓪᓗᒋᑦ ᐆᒪᔪᑦ ᓲᕐᓗ 
ᐱᖃᓗᔭᕐᓂ ᐆᒪᔪᖃᖏᒻᒪᑦ. ᑕᐃᒪᐃᒻᒪᑦ ᑭᖑᓂᕐᒥ, ᐊᕕᖓᕐᓂᒃ ᐱᖃᓗᔭᕐᓄᐊᕐᓯᕙᓚᐅᕐᑐᑦ ᐃᕐᓯᓵᕆᓪᓗᑎᒃ. 

ᖃᕆᑕᐅᔭᒃᑰᕐᑐᑎᒍᑦ ᐱᓇᐃᓗᑕᐃᑦ 
ᓄᓇᓖᑦ ᐱᖓᓱᑦ ᑕᒪᕐᒥᒃ ᐃᒃᐱᒋᔭᖃᖅᑐᒻᒪᕆᐅᓚᐅᕐᐳᑦ ᐊᑐᐃᓐᓇᖃᕈᓐᓇᕐᓯᒍᒪᒋᐊᖅ ᐊᔾᔨᓕᐊᖑᓯᒪᔪᓂᒃ 

ᐅᕝᕙᓘᓐᓃᑦ ᓴᖅᑭᓯᒪᔭᖏᓐᓂᒃ ᓯᑯᓐᓂᐊᕐᑏᑦ, Floe Edge Service ᐊᑐᐃᓐᓇᕈᖅᑎᓪᓗᒋᑦ ᑕᒻᒪᕇᒃᑯᑎᒃᑯᑦ, GPS.  
ᑕᐃᒪ ᐱᑐᐃᓐᓇᐅᖏᒍᑕᐅᓚᐅᕐᑐᖅ ᑕᒻᒪᕇᒃᑯᑏᑦ ᐱᔪᓐᓇᕐᓂᖃᖏᓗᐊᕐᓂᖏᑦ ᐃᓕᐅᖅᑲᕕᐅᒋᐊᖅ ᐊᖏᔫᑎᓂᒃ 
ᐊᔾᔨᓐᖑᐊᓂᒃ ᓴᑕᓚᐃᒃᑯᑦ ᐊᔾᔨᓕᐊᖑᓯᒪᔪᓂᒃ. ᒫᓐᓇᒥ, ᑕᒪᒃᑯᐊ ᐊᔪᕐᓇᕐᑑᔮᕐᑑᑦ ᐋᖅᑭᒋᐊᖏᒃᑦ; ᑭᓯᐊᓂ, 
ᐊᔪᕐᓇᕋᔭᖅᑰᖏᑦᑐᖅ ᓴᖅᑭᑎᑦᓯᒋᐊᖅ ᐊᔾᔨᖏᓐᓂᒃ ᓯᓈᑦ ᑭᓪᓕᓕᐅᕐᓯᒪᓂᖏᑎᒍᑦ (ᓄᓇᓐᖑᐊᓕᐅᕐᓂᒃᑯᑦ) 
ᖃᕆᑕᐅᔭᕐᓄᑦ ᐃᓕᐅᖅᑲᕐᑕᐅᔪᓐᓇᕋᔭᕐᑎᓪᓗᒋᑦ ᑕᒻᒪᕇᒃᑯᑎᓄᑦ, GPS ᐊᑐᕐᑕᐅᒍᓐᓇᕐᓂᐊᕐᓗᑎᒃ ᐊᐅᓪᓚᕐᐸᑦᑐᓄᑦ. 
ᑕᒪᒃᑯᐊ ᐋᖅᑭᒃᓱᕐᑕᐅᓯᒪᓂᖏᑦ ᐊᒃᑐᐊᓂᖃᕋᔭᕐᑐᑦ ᖃᓄᐃᑦᑐᓂᒃ ᐊᑐᕋᔭᕐᓂᖏᓐᓄᑦ ᐊᒻᒪ 
ᖃᓄᐃᓘᕈᑕᐅᔪᓐᓇᕐᓂᖏᓐᓄᑦ ᑕᒻᒪᕇᒃᑯᑏᑦ, GPS. ᐊᒻᒪ ᐃᑲᔪᕐᓂᖃᕋᔭᖅᑰᕆᕗᖅ ᐃᓄᑦᑎᑐᑦ ᐊᑎᖏᑦ 
ᓴᖅᑭᔮᕐᑎᑕᐅᔪᓐᓇᕋᔭᕐᐸᑕ ᑕᒻᒪᕇᒃᑯᑎᑎᒍᑦ, GPS, ᑕᑭᓂᖏᑦ ᐊᕙᒻᒧᑦ/ᑐᑭᒧᑦ ᓄᐃᑕᓗᑎᒃ (ᐃᖏᕐᕋᕙᑦᑐᓄᑦ 
ᐅᕝᕙᓘᓐᓃᑦ ᕿᓂᕆᐊᖃᖅᐸᑦᑐᓄᑦ ᐊᓯᐅᔪᓂᒃ ᐱᔾᔪᑎᒋᓗᒋᑦ), ᐊᒻᒪ ᓯᑯᐃᑦᖃᓄᐃᑦᑑᓂᖏᓐᓂᒃ/
ᓇᖏᐊᕐᓇᕐᓂᖏᓐᓂᒃ/ᐊᖅᑯᑎᐅᔪᓐᓇᕐᑐᓂᓪᓗ ᑎᑎᕋᕈᑕᐅᕙᓪᓗᑎᒃ ᒪᓕᓪᓗᒋᑦ ᐊᖑᓇᓱᒃᑏᑦ ᐊᒻᒪ ᐃᓄᑐᖃᐃᑦ 
ᖃᐅᔨᒪᔭᑐᖃᖏᑦ ᑕᒪᐃᓐᓂ ᓄᓇᓕᓐᓂ (ᓚᐃᑦᓗᕐ ᐱᓕᕆᖃᑎᖃᓚᐅᕐᓂᖓᒍᑦ ᐊᒻᒪ ᐅᓪᓗᒥ ᓱᓕ 
ᐱᓕᕆᖃᑎᖃᓂᖓᒍᑦ ᓯᑯᓂᒃ ᐊᔾᔨᓕᐅᕆᓂᒃᑯᑦ ᓄᓇᓕᓐᓂᒃ), ᐊᒻᒪ ᓯᓈᓂᒃ ᐊᔾᔨᓕᐊᖑᓯᒪᔪᓂᒃ ᑐᑭᓕᐅᕆᓂᕐᒧᑦ. 
ᑕᐃᒪᑦᑕᐅᖅ ᐃᓱᒪᒋᔭᐅᔪᒃᓴᐅᕗᑦ ᐊᑐᕐᐸᑦᑐᓄᑦ ᐊᔾᔨᓕᐊᖑᓯᒪᔪᓂᒃ ᑕᒻᒪᕇᒃᑯᑎᑎᒍᑦ, GPS, ᑭᓇᑐᐃᓐᓇᖅ ᓄᓇᓖᑦ 
ᐊᓯᐊᓄᐊᕐᐸᑦ, ᓄᑖᓂᒃ ᐊᔾᔨᓐᖑᐊᓂ ᑐᓂᓯᔭᐅᔾᔮᖏᒻᒪᑦ ᐊᑭᓖᖏᓪᓗᓂ ᐊᑭᑐᔪᐊᓗᓐᓂᒃ ᑲᑎᕐᓱᕐᑕᐅᓯᒪᔪᓂᒃ 
ᓴᑕᓚᐃᒃᑯᑦ ᐅᖄᓚᐅᑎᑎᒍᑦ. 

ᑕᐃᒪᑦᑕᐅᖅ ᐃᓱᒫᓗᒍᑎᒋᔭᐅᓪᓗᓂ ᐅᖃᐅᓯᕆᔭᐅᒡᒍᓚᐅᕐᑐᖅ ᓴᖅᑭᔮᕐᑎᑕᐅᕙᓐᓂᖏᑦ ᓯᑯᓐᓂᐊᕐᑏᑦ/
ᓯᓈᓂᐊᕐᑏᑦ, Floe Edge Service ᐊᔾᔨᓕᐊᕆᓯᒪᔭᖏᑕ.  ᐊᖑᓇᓱᒃᑎᓕᒫᑲᓴᐃᑦ ᐅᖃᓚᐅᕐᑐᑦ ᐅᓪᓗᑕᒫᑦ 
ᑐᓴᕐᑎᑕᐅᖃᑦᑕᕐᐸᑕ ᐃᑲᔪᕋᔭᕐᓂᕋᖅᓱᒍ, ᐱᔾᔪᑎᒋᓪᓗᒍ ᓯᑯᐃᑦ ᐊᓯᔾᔨᕈᓐᓇᕐᒪᑕ ᐃᑲᕐᕋᐃᓐᓇᕐᓂ. ᑭᓯᐊᓂᑦᑕᐅᖅ, 
ᐅᖃᐅᑎᔭᐅᓚᐅᕐᑐᑦ ᐃᖅᑲᓇᐃᔭᕐᑎᖓᓄᑦ Noetix,ᑯᑦ ᕿᓄᕕᐅᓂᕐᐸᐅᓲᖑᓂᕋᖅᓱᑎᒃ (ᐊᓯᔾᔨᕐᑕᕐᓂᖏᓂ ᐊᒻᒪ 
ᐊᐅᔭᐅᑎᓪᓗᒍ) ᐱᓇᓱᐊᕈᓯᖅ ᐱᖓᓱᕕᓪᓗᒍ ᓯᑕᒪᕕᓪᓗᒍᓘᓐᓃᑦ (3 – 4), ᐊᕐᕌᒎᓪᓗ ᐃᓗᐊᓂ (ᐅᑭᐅᒥ 

ᐱᓗᐊᕐᑐᒥ), ᐊᔾᔨᓐᖑᐊᑦ ᓄᑕᐅᓕᕐᑎᑕᐅᒋᐊᓲᒍᒻᒪᑕ ᐊᑕᐅᓯᕕᑐᐃᓐᓇᓱᒍ ᐱᓇᓱᐊᕈᓯᐅᑉ ᐃᓗᐊᓂ ᐅᕝᕙᓘᓐᓃᑦ 
ᐊᑕᐅᓯᕕᑦᓱᑎᒃ ᐱᓇᓱᐊᕈᓰᒃ ᒪᕐᕉᒃ ᓈᑐᐊᕐᒪᑎᒃ. ᑕᒪᓐᓇ ᐊᑲᐅᖏᑦᑐᒻᒪᕆᐅᓂᕋᑦᑕᐅᓯᒪᔪᑦ ᐊᖑᓇᓱᑦᑎᓄᑦ 
ᐱᓗᐊᕐᑐᒥᒃ, ᑭᓯᐊᓂᑦᑕᐅᖅ Noetix,ᑯᑦ ᑐᓂᓯᖃᑦᑕᕆᐊᖃᓂᐊᕐᑐᑦ ᑐᑭᓯᒋᐊᕐᕕᒃᓴᓂᒃ ᒪᓕᓪᓗᑎᒃ ᑲᓇᑕᒥ 
ᓯᑯᓕᕆᔨᒃᑯᑦ ᑎᓕᓯᓯᒪᓂᖓ. ᑭᓯᐊᓂ, ᑕᒪᕐᒥᒃ ᓄᑖᑦ ᐊᔾᔨᓐᖑᐊᑦ ᓴᖅᑭᓐᓂᕐᐸᑕ ᓯᓈᓕᕆᔨᓂᑦ, Floe Edge 
Service,ᑯᓐᓂᑦ  ᓴᖅᑭᔮᕐᑎᑕᐅᔭᕆᐊᖃᓲᑦ ᐃᑲᕋᐃᑦ ᐊᒥᓲᖏᑦᑐᑦ ᓈᓚᐅᕐᑎᓐᓇᒋᑦ.  

ᐊᒥᓱᐊᓗᐃᑦ ᐊᐱᖅᑯᑏᑦ ᓴᖅᑭᓚᐅᕐᐳᑦ ᐱᔾᔪᑎᖃᖅᑐᑦ ᐱᔪᓐᓇᕐᓂᖏᓐᓂᒃ/ᐊᔪᖏᓐᓂᖏᓐᓂᒃ ᓴᑕᓚᐃᒃᑯᑦ 
ᐊᔾᔨᓕᐊᖑᕙᑦᑐᑦ, ᐊᒻᒪ ᓱᓇᓪᓚᕆᓐᓂᒃ “ᑕᑯᒍᑕᐅᔪᓐᓇᕐᓂᖏᑦ” ᐅᕝᕙᓘᓐᓃᑦ “ᕿᒥᕐᕈᒍᑕᐅᔪᓐᓇᕐᓂᖏᑦ 
ᐃᓗᐊᓃᑦᑐᓂᒃ.” ᑕᒪᒃᑯᐊ ᐅᖃᐅᓯᕆᔭᑦᓯᐊᕈᓐᓇᕐᓂᕐᐸᐅᓚᐅᕐᑐᑦ ᑲᑎᒪᓂᒃᑯᑦ, ᑭᓯᐊᓂ ᐅᓂᒃᑳᕐᓯᒪᑦᓯᐊᕐᓱᑎᒃ 
ᓇᐃᓪᓕᒋᐊᕐᓯᒪᔪᑦ ᐃᑲᔪᕈᑎᒃᓴᐃᑦ ᐊᔾᔨᓐᖑᐊᑦ ᐋᖅᑭᒃᓱᕐᑕᐅᓯᒪᓚᐅᕆᕗᑦ Noetix,ᑯᓐᓄᑦ (ᐊᒻᒪ 
ᐃᓚᒋᔭᐅᖃᓯᐅᑎᓯᒪᔪᑦ ᐅᑯᓇᓂ ᐅᖃᓂᒫᒐᕐᓂ ᐅᐃᒍᐊᕈᓯᕐᒥ, Appendix B,ᒥ). ᐊᒻᒪ, ᑖᒃᑯᐊ   Noetix,ᑯᑦ 
ᐋᖅᑭᒃᓱᐃᔪᑦ ᖃᕆᑕᐅᔭᒃᑯᑦ ᐃᓕᓴᐃᖑᑎᒃᓴᓂᒃ ᐃᑲᔪᒃᑲᓐᓂᕈᑕᐅᓂᐊᕐᓗᑎᒃ ᐊᒻᒪ ᑕᑯᒃᓴᐅᑎᑦᓯᓪᓗᑎᒃ 
ᐊᔾᔨᓐᖑᐊᓕᐅᕈᓯᕐᓂᒃ ᐃᑲᔪᕈᑕᐅᔪᓂᒃ ᑐᑭᓯᒋᐊᒃᑲᓐᓂᕈᓐᓇᕐᓂᕐᒧᑦ ᐊᒥᐊᖃᖏᒃᑐᓂᒃ ᐊᔾᔨᓐᖑᐊᓕᐊᖑᓯᒪᔪᓂᒃ 
ᓵᑕᓚᐃᒃᑯᑦ ᖃᖓᒃᑯᑐᐃᓐᓇᖅ ᓯᑯᐃᑦ ᐊᓯᔾᔨᕐᑕᕐᓂᖏᑕ ᒥᒃᓵᓄᑦ.  ᐃᓕᓐᓂᐊᒃᑲᓐᓂᕐᐸᑕ ᐃᑲᔪᕐᓂᖃᕋᔭᕐᒪᑦ 
ᐊᑲᐅᒋᔭᐅᓂᕐᓴᐅᒐᔭᕐᒪᑦ ᐊᒻᒪ ᑐᑭᓯᐊᓂᕐᓴᐅᒐᔭᕐᒪᑕ ᐊᔾᔨᓐᖑᐊᑦ ᑐᑭᖏᓐᓂᒃ. ᑭᓯᐊᓂ, ᑕᒪᓐᓇ ᐃᓕᓴᐃᒋᐊᖃᓂᖅ 
ᐱᓇᐃᓗᑕᖃᕈᑕᐃᖏᓐᓇᐅᔭᕐᑐᖅ ᐃᖅᑲᓇᐃᔭᕐᑎᖃᖏᓗᐊᕐᓂᖏᓐᓄᑦ ᕼᐊᒻᓚᒃᑯᑦ ᐊᒻᒪ ᐃᓕᓐᓂᐊᕈᓐᓇᕐᓂᒃᑯᑦ 
ᐅᖓᓯᑦᑐᒥᑦ (ᖃᕆᑕᐅᔭᒃᑯᑦ). 

ᑕᐃᒪᑦᑕᐅᖅ ᑐᒃᓯᕋᖅᑕᐅᖏᓐᓇᐅᔭᓚᐅᕐᑐᖅ “ᐊᖏᓪᓕᒋᐊᕈᓐᓇᕐᑐᓂᒃ” ᐊᔾᔨᓐᖑᐊᓕᐅᕈᓐᓇᕈᒪᓂᖅ. 
ᐊᖑᓇᓱᒃᑎᓕᒫᑲᓴᐃᑦ ᐊᒻᒪ ᐃᓄᑐᖃᐃᑦ ᑕᒪᕐᒥᒃ ᑕᑯᒋᐊᕈᓐᓇᕈᒪᔪᒻᒪᑕ ᒥᑭᔫᑕᐅᓂᕐᓴᓂᒃ ᓯᑯᐃᑦ ᒥᒃᓵᓄᑦ 
ᑐᑭᓯᒋᐊᕈᑎᓂᒃ. ᑕᒪᒃᑯᑎᒍᓇ ᐊᐱᖅᑯᑎᑎᒍᑦ ᓇᓗᓇᐃᕐᓯᓚᐅᕐᑐᑦ ᕼᐊᒻᓚᒃᑯᑦ ᐊᒥᓱᕐᕈᕐᑎᑦᓯᔾᔪᑎᖏᑦ 
ᓈᒻᒪᖏᓗᐊᕐᓂᖏᓐᓂᒃ ᐊᔾᔨᓐᖑᐊᓄᑦ ᐊᒻᒪ ᑕᑯᒃᓴᐅᑎᑦᓯᖏᓗᐊᕐᓂᖏᓐᓂᒃ ᑎᑎᕋᖅᕕᒃᓴᑐᐃᓐᓇᒃᑯᑦ 
ᓴᖅᑭᑎᕆᓂᒃᑯᑦ. ᐊᔾᔨᓐᖑᐊᖅ ᓴᖅᑭᑕᐅᕙᑦᑐᑦ ᓴᖅᑭᑕᒃᓴᒫᖑᒻᒪᑕ ᑎᑎᕋᕐᕕᒃᓴᑐᐃᓐᓇᒃᑯᑦ, ᐊᒻᒪ ᐃᓚᖏᑦ 
ᑕᑯᒃᓴᐅᒍᓐᓇᐃᕐᐸᑦᓱᑎᒃ ᐊᔾᔨᒃᑯᐊᒃᑯᑦ. ᐊᖏᔫᑏᑦ ᐊᑭᓐᓇᒦᑦᑐᒃᓴᐃᑦ ᐊᔾᔨᓐᖑᐊᑦ ᐊᑐᕐᑕᐅᔪᒪᓂᕐᓴᐅᖃᑦᑕᕐᓯᒪᔪᑦ, 
ᑭᓯᐊᓂ ᐊᑐᐃᓐᓇᐅᖏᒻᒥᔪᑦ ᓄᓇᓕᓐᓄᑦ. ᑕᒪᒃᑯᐊ ᐊᑲᐅᖏᒍᑕᐅᔪᑦ ᐱᔾᔪᑕᐅᓪᓗᑎᒃ, ᐊᑕᐅᓯᕐᒥᒃ 
ᐃᑲᔪᕆᐊᕈᑎᖃᓚᐅᕐᑑᒐᓗᐊᑦ ᑕᒪᑐᒧᖓ ᑮᓇᐅᔭᐃᑦ ᐊᖏᕐᑕᐅᓪᓗᑎᒃ ᓂᐅᕕᕈᑎᒃᓴᐃᑦ ᖃᕆᑕᐅᔭᒃᑯᑦ 
ᐊᒥᓱᕈᕐᑎᑦᓯᔾᔪᑎᒃᓴᒥᒃ ᐊᔾᔨᓐᖑᐊᓂᒃ ᑕᒪᐃᓐᓄᑦ ᕼᐊᒻᓚᒃᑯᑦ ᐊᓪᓚᕕᖏᓐᓄᑦ, ᐱᐅᓂᕐᐹᓂᒃ 
ᐊᒥᓱᕈᖅᑎᑦᓯᔪᓐᓇᖁᓪᓗᒋᑦ ᐊᔾᔨᓐᖑᐊᓂᒃ. ᓇᓗᓇᐃᔭᕐᑕᐅᓯᒪᔪᑦ ᓇᓪᓕᐊᖑᒻᒪᖔᑕ ᐃᒃᐱᒋᔭᐅᓂᕐᓴᐅᒋᐊᓖᑦ 
ᐊᔾᔨᓐᖑᐊᑦ ᓴᖅᑭᑎᑕᐅᕙᑦᑐᑦ, ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᔾᔨᓐᖑᐊᑦ. ᑕᐃᒪ ᑲᒪᓇᓚᐅᕐᑐᖅ ᐊᑕᐅᓯᖅ 
ᖃᓄᕐᑑᕈᑕᐅᔪᓐᓇᕐᑐᖅ ᓴᖅᑭᑕᐅᓚᐅᕐᑐᖅ ᑕᒪᒃᑯᐊ ᐊᔾᔨᓐᖑᐊᖅ ᐊᑐᐃᓐᓇᕈᖅᑎᑕᐅᖃᑦᑕᖁᔭᐅᓂᖏᑦ 
ᑕᑯᒃᓴᐅᑎᑕᐅᓗᑎᒃ ᓄᓇᓕᓐᓂ ᑕᓚᕕᓴᒃᑯᑦ ᑕᑯᒃᓴᐅᑦᓯᐊᕐᓂᕐᓴᐅᖃᑦᑕᕋᔭᕐᒪᑕ (ᑭᓯᐊᓂ 
ᐱᓯᒪᑦᓯᒪᐃᓐᓇᕈᓐᓇᕋᔭᖏᑕᖏᑦ ᐊᒥᓱᕈᖅᑎᑦᓯᒍᓐᓇᖏᓪᓗᑎᓪᓘᓐᓃᑦ). ᐊᒻᒪ Noetix,ᑯᑦ ᐅᓪᓗᒥ ᐋᖅᑭᒃᓱᐃᔪᑦ 
ᐊᖏᓪᓕᑎᕆᔪᓐᓇᕋᔭᕐᓂᕐᒥᒃ ᐊᔾᔨᓐᖑᐊᓂᒃ ᐊᒻᒪ ᐱᓕᕆᔾᔪᓯᐅᒐᔭᕐᑐᓂᒃ ᐊᑐᐃᓐᓇᕈᖅᑎᑦᓯᒍᓐᓇᕐᓂᕐᒧᑦ 
ᐊᔾᔨᓐᖑᐊᓂᒃ. ᑭᓯᐊᓂᑦᑕᐅᖅ, ᑕᒪᒃᑯᐊ ᐊᔾᔨᓐᖑᐊᑦ ᐊᒥᓱᕈᖅᑎᑦᓯᔪᑎᑎᒍᑦ ᓴᖅᑭᑕᐅᓂᖏᑦ 
ᐊᑲᐅᖏᓕᐅᕆᑎᖃᐃᓐᓇᐅᔭᓚᖓᔪᑦ ᐱᔾᔪᑎᒋᓪᓗᒋᑦ ᑕᑯᒃᓴᐅᒍᓐᓇᕐᓂᖏᑦ ᐊᔾᔨᓕᐅᕈᑎᑎᒍᑦ, ᓴᓐᖏᓂᖃᒪᑕ 
100m,ᑐᐃᓐᓇᕐᓂᒃ ᐊᑐᕐᑕᐅᕙᑦᑐᒥᒃ CIS,ᑯᓐᓄᑦ ᐊᒻᒪ CIS,ᑯᑦ ᐊᑐᐃᓐᓇᕈᖅᑎᑦᓯᕙᒻᒪᑕ ᐊᔾᔨᓐᖑᐊᓕᒫᓂᒃ 
Noetix,ᑯᑦ ᐋᖅᑭᒃᓱᕐᓯᒪᔭᖏᓐᓂᒃ ᓴᖅᑭᖃᑦᑕᕐᑕᖏᓐᓄᑦ ᓯᓈᓕᕆᔩᑦ, Floe Edge Service,ᑯᑦ ᐱᓕᕆᐊᕆᔭᖏᑎᒍᑦ. 

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃᓴᓕᐅᕐᓂᕐᒧᑦ ᐱᓕᕆᕕᒃᓴᖃᕆᐊᖃᓂᖅ ᓄᓇᓕᓐᓂ, ᐊᒻᒪ ᐊᒥᓱᓂ ᓄᓇᓕᓐᓂ 
ᑲᓇᑕᐅᑉ ᐅᑭᐅᕐᑕᕐᑐᐊᓂ, ᑐᓗᕐᑕᐅᑎᖃᖅᐳᖅ. ᑕᐃᒪᐃᒃᑲᓗᐊᕐᑎᓪᓗᒍ, ᑖᒃᑯᐊ ᓯᑯᓕᕆᔩᑦ, Floe Edge Service 
ᐱᓕᕆᐊᕆᓯᒪᔭᖏᑦ ᐋᖅᑭᒃᓱᕐᑕᐅᓯᒪᕗᑦ ᐊᑐᕐᓱᑎᒃ ᖃᕆᑕᐅᔭᓂᒃ ᐊᑐᐃᓐᓇᐅᔪᓂᒃ, ᖃᕆᑕᐅᔭᒃᑰᕈᑎᓂᒃ, ᐊᒻᒪ 
ᓱᒃᑲᔪᒃᑰᕈᑎᓂᒃ ᐊᑐᐃᓐᓇᑐᐊᕐᓂᒃ). ᐃᒃᐱᒋᔭᖃᖅᐳᑦ ᐊᑐᕐᓂᕐᓴᐅᖃᑦᑕᕈᒪᓕᕆᐊᖅ ᖃᕆᑕᐅᔭᒃᑯᑦ ᐱᓕᕆᓂᕐᒥᒃ, 
ᑭᓯᐊᓂ ᐃᓱᒫᓗᒍᑎᖃᖅᑐᑦ ᓄᓇᓕᓐᓂ ᐊᑐᐃᓐᓇᖃᐃᓐᓇᕈᓐᓇᕋᖃᔭᖏᓐᓂᖏᓐᓂᒃ ᐱᓕᕆᒍᑎᒃᓴᓂᒃ 
ᖃᕆᑕᐅᔭᒃᑯᑦ. ᓯᓚᐅᑉ ᐃᒃᑮᓇᕐᓂᐊᓗᖓ ᐊᒻᒪ ᐅᖓᓯᑦᑕᕇᑦᑐᑕᐅᓂᖏᓐᓄᑦ ᐊᑲᐅᖏᓕᐅᕈᑎᖃᖅᐳᖅ 
ᓱᓇᕐᕈᑎᖃᑦᓯᐊᕐᓂᒃᑯᑦ (ᓲᕐᓗ ᑕᒻᒪᕐᔭᐃᒃᑯᑎᓂᒃ), ᐊᒻᒪ ᓱᓇᕐᕈᑎᖃᕋᓱᐊᕆᐊᖅ, ᑕᐃᒪᐃᒻᒪᑦ ᐱᓇᐃᓗᑕᖃᐃᓐᓇᐅᔭᕐᑐᑦ 
ᕙᑐᕇᕈᕐᐸᓐᓂᕐᒥᒃ ᐊᒻᒪ ᐃᓂᒃᓴᖃᖏᓗᐊᖃᑦᑕᕐᓂᖏᓐᓄᑦ ᑐᖅᑯᑐᐃᕖᑦ ᑐᑭᓯᒋᐊᕈᑎᒃᓴᓂᒃ. 

ᐅᖃᖅᑐᖃᕆᐊᓪᓚᖃᑦᑕᓚᐅᕐᐳᖅ ᓄᓇᓕᓐᓂ ᑕᒪᐃᓐᓂ, ᑕᒪᒃᑯᐊ ᓄᑖᑦ ᖃᕆᑕᐅᔭᒃᑯᑦ 
ᐃᑲᔪᕈᑕᐅᔪᓐᓇᕐᑑᒐᓗᐊᑦ ᑕᒪᕐᒥᒃ, ᑭᓯᐊᓂ ᑭᖑᕝᕕᐅᑎᒍᓐᓇᖏᑦᑐᑦ ᐃᓕᖅᑯᓯᖏᑎᒍᑦ ᖃᐅᔨᒪᔭᖏᓐᓄᑦ, 

ᐃᖏᕐᕋᓂᒃᑯᑦ ᓇᓗᓇᐃᒃᑯᑕᐃᓐᓄᑦ, ᐊᒻᒪ ᐊᓐᓇᐅᒪᒍᓯᖏᓐᓄᑦ, ᐱᔾᔪᑎᒋᓪᓗᒍ ᖃᕆᑕᐅᔭᒃᑰᕐᑐᐃᑦ ᑖᒃᑯᑑᓗᑎᒃ 
ᓇᓗᓇᐃᕐᓯᒍᓐᓇᖏᒻᒪᑕ ᓇᖏᐊᕐᓇᖏᑦᑐᓂᒃ ᐃᖏᕐᕋᓗᓂ ᐅᕝᕙᓘᓐᓃᑦ ᐃᑲᔪᖏᑦᑐᑦ ᐊᓯᐅᓯᒪᓗᓂ. ᑕᐃᒪᐃᒻᒪᑦ, 
ᑕᒪᒃᑯᐊ ᐊᐅᓪᓚᕐᐸᑦᑐᑦ ᐊᒻᒪ ᐊᖑᓇᓱᒃᐸᑦᑐᑦ ᓯᑯᒃᑯᑦ ᑕᐃᒪᖓᑦ, ᐊᒻᒪ ᖃᐅᔨᒪᓂᕐᓴᐃᑦ ᓯᑯᐃᑦ ᖃᓄᐃᑦᑑᒻᒪᖔᑕ 
ᒥᒃᓵᓄᑦ, ᐊᔾᔨᒌᖏᑦᑐᓂᓪᓗ, ᐊᒻᒪ ᓯᓚᐅᑉ ᐊᓯᔾᔨᕐᑕᕐᓂᖓᓂᒃ ᑐᑭᓯᑎᑦᓯᒍᓐᓇᕐᓂᕐᐸᐅᒻᒪᑕ ᐊᔾᔨᓐᖑᐊᓂᒃ ᐊᑐᕐᓗᑎᒃ. 

ᑭᓯᐊᓂ, ᑖᒃᑯᓴᐃᓐᓇᐃᑦ ᐊᑐᕆᐊᖃᖏᑦᑑᒐᓗᐊᓪᓕ ᐊᔾᔨᓐᖑᐊᓂᒃ, ᐊᒻᒪ ᒪᒃᑯᓐᓂᕐᓴᐅᓪᓗᑎᒃ ᐅᕝᕙᓘᓐᓃᑦ 
ᐆᒪᔪᕐᓯᐅᖃᑦᑕᒃᓯᒪᔪᒻᒪᕇᑦ ᐊᑐᖃᑦᑕᕐᒥᔪᑦ ᖃᕆᑕᐅᔭᒃᑰᕐᑐᓂᒃ (ᐃᓛᓐᓂᒃᑯᑦ ᐱᔮᖅᑯᑕᐅᖏᑦᑐᒥᒃ ᐊᑐᕐᐸᒻᒥᔪᑦ). 
ᑕᐃᒪᐃᒻᒪᑦ ᐅᖃᐅᓯᖃᒃᑲᓐᓂᑐᐃᓐᓇᓕᕐᑐᒍᑦ ᐅᓪᓗᒥᐅᓕᕐᑐᖅ-ᑕᐃᑦᓱᒪᓂᓗ ᑐᓴᐅᒪᖃᑎᒌᒋᐊᖃᓂᕐᒥᒃ, ᐊᒻᒪ 

ᓄᓇᓕᐅᔪᑦ ᐊᑲᐅᓈᕐᑐᒥᒃ ᓇᓂᓯᒋᐊᖃᓂᖓᓂᒃ ᑕᒪᑐᒧᖓ ᐋᖅᑭᒋᐊᕈᑕᐅᒐᔭᕐᑐᒥᒃ.

ᐊᑐᓕᖁᔨᕗᖔᓕᐊᕆᔭᐅᓯᒪᔪᑦ


 ᐊᒥᓱᓂᒃ ᐊᑐᓕᖁᔨᕗᖔᕈᑎᓕᐅᓚᐅᕐᑐᑦ  ᓄᓇᓕᓐᓂ ᑲᑎᒪᑲᑕᑦᑎᓪᓗᒋᑦ ᐋᖅᑭᒋᐊᕈᑎᒃᓴᓂᒃ  
ᐱᓇᐃᓗᑕᐅᔪᓄᑦ, ᐃᓱᒫᓘᑕᐅᔪᓄᑦ, ᐊᒻᒪ ᐃᒃᐱᒋᓚᐅᕐᑕᖏᓐᓄᑦ ᓄᓇᓕᓐᓂ ᐊᖑᓇᓱᒃᑏᑦ ᐃᓄᑐᖃᐃᓪᓗ, 
ᖃᐅᔨᓴᕐᑎᒻᒪᕇᑦ, Noetix,ᑯᑦ ᐃᖅᑲᓇᐃᔭᕐᑎᖏᑦ, ᐅᑯᓂᖓ:

1. ᓄᐃᑕᑦᓯᐊᕐᑐᓂᒃ ᓴᖅᑭᑎᕆᖃᑦᑕᕈᓐᓇᕐᓂᖅ ᑭᓐᖒᒪᔭᐅᕗᖅ ScanSAR,ᑯᑦ ᐊᔾᔨᓕᐊᕆᕙᑦᑕᖏᑎᒍᑦ 
(ᓴᖅᑭᑉᐸᓪᓕᐊᔪᑦ ᓄᐃᑦᓯᐊᖃᑦᑕᖁᓪᓗᒋᑦ ᐊᒻᒪ ᑕᑯᑦᓴᐅᑦᓯᐊᖁᓪᓗᒋᑦ)

2. ᐊᓯᔾᔨᕐᑕᕐᑐᑦ ᐊᔾᔨᓐᖑᐊᑦ ᐊᑐᕐᑕᐅᔪᓐᓇᖃᑦᑕᕋᔭᕐᒪᑕ ᑕᑯᑦᓴᐅᑦᓯᐊᕐᓂᕐᓴᐅᑎᓪᓗᒋᑦ (ᐊᑐᕈᓐᓇᕐᓗᑎᒃ 
ᑕᐃᔭᐅᔪᓂᒃ Standard ᐊᒻᒪ Fine beam modes)

3. ᐊᔾᔨᓐᖑᐊᑦ ᑲᓚᖏᑦ ᐊᑐᕐᓂᖃᑦᓯᐊᕋᔭᕐᑐᑦ ᐊᔾᔨᓐᖑᐊᓂᒃ ᐅᓂᒃᑳᕈᓐᓇᕐᓂᒃᑯᑦ 
4. ᐊᕐᓱᕈᕈᑎᖃᕆᐊᓪᓚᒋᐊᖃᖅᐳᑦ ᓱᓕᔪᓂᒃ ᐊᒻᒪ ᑐᑭᖃᑦᓯᐊᕐᑐᓂᒃ ᓴᖅᑭᑎᑦᓯᖃᑦᑕᕆᐊᖅ ᑐᑭᖏᓐᓂᒃ ᓯᓚᐅᑉ 

ᐊᒻᒪ ᓯᑯᐃᑦ ᖃᓄᐃᓐᓂᖏᑕ ᐅᖃᐅᓯᕐᓂᒃ ᐊᑐᑦᓯᐊᕐᓗᑎᒃ ᐃᓄᑦᑎᑐᑦ ᑐᑭᓯᐊᓂᕐᓗᒃᑕᐅᖁᓇᒋᑦ ᐊᒻᒪ 
ᑐᑭᓯᐊᑦᓯᐊᕐᑕᐅᖁᓪᓗᒋᑦ 

5. ᓄᑖᑦ ᖃᓄᕐᑑᕈᑎᒃᓴᐃᑦ ᖃᕆᑕᐅᔭᒃᑯᑦ ᐊᑐᖔᕆᐊᒥᒃ ᕿᒥᕐᕈᔭᐅᔪᒃᓴᐅᕗᑦ (ᓲᕐᓗ ᐊᑐᐃᓐᓇᖃᕈᓐᓇᕐᓯᓂᖅ 
ᓯᑯᐃᑦ/ᓯᓈᑦ ᒥᒃᓵᓄᐊᖓᔪᓂᒃ “ᖃᕆᑕᐅᔭᒃᑯᑦ” ᐊᑐᕐᓗᑎᒃ ᑕᒻᒪᕇᒃᑯᑎᓂᒃ, GPS)

6. ᓴᖅᑭᓴᕋᐃᓐᓂᕐᓴᐅᒋᐊᖃᓂᖏᑦ ᐊᔾᔨᓐᖑᐊᑦ ᑭᓐᖒᒪᔭᐅᕗᑦ 
7. ᒪᕐᕈᐃᓕᖓᔪᒃᑯᑦ-ᑐᓴᐅᒪᐅᑎᒍᓐᓇᕐᓂᖓ ᓄᓇᓕᓐᓂ ᓯᓈᓐᓂᐊᕐᑎᒃᑯᑦ, Floe Edge Service (ᕼᐊᒻᓚᖓᑕ 

ᐊᓪᓚᕕᐊ ᑭᓐᖓᕐᓂ, ᐸᓐᓂᕐᑑᒥ, ᐊᒻᒪ ᐃᒡᓗᓕᒻᒥ) ᐋᖅᑭᒋᐊᕆᐊᖃᖅᐳᖅ ᑖᒃᑯᐊ ᐃᖅᑲᓇᐃᔭᕐᑎᖏᑦ 
Noetix,ᑯᑦ ᐋᖅᑭᒃᓱᐃᕙᓪᓕᐊᖏᓐᓇᖁᓪᓗᒋᑦ ᐊᔾᔨᓐᖑᐊᓂᒃ ᑭᓐᖒᒪᔭᐅᓂᖏᑦ ᒪᓕᓪᓗᒋᑦ ᓄᓇᓕᐅᔪᑦ  

8. ᓄᓇᓕᓐᓂ ᖃᐅᔨᓴᕈᓯᐅᔪᑦ ᓯᑯᐃᑦ ᖃᓄᐃᑦᑑᓂᖏᓐᓂᒃ ᓂᐱᓕᐅᕐᑕᐅᔭᕆᐊᖃᖅᐳᑦ ᑐᓂᔭᐅᓂᐊᕐᓗᑎᒃ 
Noetix,ᑯᑦ ᐃᖅᑲᓇᐃᔭᕐᑎᖏᓐᓄᑦ ᐊᒻᒪ ᖃᐅᔨᓴᕐᑎᓄᑦ ᓴᖅᑭᑕᐅᔪᒃᓴᐅᑎᓪᓗᒋᑦ, ᐱᐅᓯᒋᐊᕈᑕᐅᓂᐊᕐᑎᓪᓗᒋᑦ 
ᐊᔾᔨᓐᖑᐊᓂᒃ ᑐᑭᓕᐅᕆᕙᓐᓂᕐᒧᑦ, ᐊᒻᒪ ᓄᓇᓕᐅᔪᑦ ᐱᐅᓂᕐᓴᓂᒃ ᓱᓕᔪᓂᒃ ᐊᑐᐃᓐᓇᖃᖃᑦᑕᖁᓪᓗᒋᑦ 
ᓄᓇᓕᐅᔪᑦ, ᐊᒻᒪ ᖃᐅᔨᓴᕐᓗᑎᒃ ᐱᒻᒪᕆᐅᔪᓂᒃ ᖃᐅᔨᓴᕈᑕᐅᕙᑦᑐᓂᒃ ᖃᖓᓕᒫᖅ ᐊᒻᒪ ᐊᓯᖏᓐᓂᒃ (ᓲᕐᓗ 
i) ᐊᑭᓕᕐᑕᐅᓪᓗᓂ ᓯᑯᒥᒃ ᖃᐅᔨᓴᕐᑎ ᓂᐱᓕᐅᕋᔭᕐᑐᖅ - ᐅᕝᕙᓘᓐᓃᑦ ᑐᓴᒪᑎᑦᓯᒐᔭᕐᑐᖅ ᖃᐅᔨᒪᔭᐅᒥᓂᒃ 
ᓄᓇᓕᓐᓂ ᖃᐅᔨᓴᕐᑎᒧᑦ - ᐅᔾᔨᕆᓯᒪᔭᒥᓂᒃ ᑎᑎᕋᓗᓂ ᓯᑯᐃᑦ ᒥᒃᓵᓄᑦ ᖃᐅᔨᓯᒪᔭᒥᓂᒃ ᐃᖏᕐᕋᓗᓂ 
ᐊᑐᕐᓗᓂ ᑕᒻᒪᕇᒃᑯᑎᓂᒃ, GPS ᐊᒻᒪ ᐊᔾᔨᓐᖑᐊᓂᒃ ᖃᕆᑕᐅᔭᒃᑯᑦ; ii) ᐊᑭᓕᕐᑐᕐᑕᐅᒐᑎᒃ ᐃᑲᔪᕐᑎᐅᔪᑦ 
ᑐᓴᐅᒪᔭᒥᓂᒃ ᐅᕝᕙᓘᓐᓃᑦ ᕼᐊᒻᓚᒃᑯᑦ ᑐᓴᐅᒪᔭᖏᓐᓂᒃ ᑐᓂᓯᕙᓐᓂᖏᑎᒍᑦ ᐃᖅᑲᓇᐃᔭᕐᑎᖏᓐᓄᑦ 
Noetix,ᑯᑦ; ᐊᒻᒪ/ᐅᕝᕙᓘᓐᓃᑦ, iii) ᐋᖅᑭᒃᓯᓂᒃᑯᑦ ᓄᓇᓕᓐᓂ ᓯᑯᓕᕆᓂᕐᒧᑦ ᐱᓕᕆᕆᐊᖑᒐᔭᕐᑐᓂᒃ 
ᐱᖃᓯᐅᑎᓗᒋᑦ ᓯᑯ, ᐊᐳᑦ, ᐊᒻᒪ ᓯᓚᐅᑉ ᐅᖅᑰᓂᖓᓂᒃ/ᓂᓪᓕᓇᕐᓂᖓᓂᒃ ᖃᐅᔨᓴᕐᓂᖅ ᐊᕌᒍᑕᒫᑦ ᖃᖓᒃᑯᑦ  
ᑕᐃᔭᐅᓯᒪᔫᑉ ᐃᓗᐊᓂ. 

9. ᓄᓇᓕᓐᓂ ᐋᖅᑭᒃᓱᕐᑕᐅᓯᒪᔪᓂᒃ ᐊᒻᒪ ᐊᐅᓚᑕᐅᔪᓂᒃ ᐱᔭᒃᓴᖃᓗᑎᒃ/ᐱᓕᕆᐊᖃᓗᑎᒃ 
ᐃᑲᔪᕈᑕᐅᔪᓐᓇᕋᔭᕐᑐᓂᒃ ᐊᕐᕌᒍᖃᑎᒌᖏᑦᑐᓄᑦ ᐃᓕᓴᐃᓂᒃᑯᑦ ᖃᐅᔨᒪᔭᑐᖃᓂᒃ, ᐊᐅᓪᓚᕐᓯᒪᒍᓯᕐᓂᒃ, ᐊᒻᒪ 
ᐊᓐᓇᐅᒪᒋᐊᖃᓂᕐᒥᒃ ᐊᑦᑕᕐᓇᖏᑦᑐᒃᑯᑦ ᓯᑯᒃᑯᑦ 

10.ᐃᓕᓐᓂᐊᕆᐊᓪᓚᒍᓐᓇᕐᓗᑎᒃ ᐊᒻᒪ ᐃᓕᓐᓂᐊᖏᓐᓇᕈᓐᓇᕐᓗᑎᒃ ᓄᓇᖑᐊᑦ/ᓯᑯᐃᑦ/ᐃᒪᐃᑦ 
ᐊᔾᔨᓐᖑᐊᖏᓐᓂᒃ ᑐᑭᓯᐊᕙᓪᓕᐊᒋᐊᖅ

11.ᖃᐅᔨᓴᕐᑏᑦ/ᓱᖅᑯᐃᔭᐃᔩᑦ ᐊᒻᒪ ᐃᖅᑲᓇᐃᔭᕐᑎᖏᑦ Noetix,ᑯᑦᐃᓕᓐᓂᐊᖏᓐᓇᕆᐊᖃᖅᐳᑦ ᓯᑯᐃᑦ ᒥᒃᓵᓄᑦ  
ᐊᑕᖏᕐᓯᑦᓯᐊᕐᓗᑎᒃ ᐊᒃᑐᐊᖃᑎᒌᑦᑐᓕᒫᓂᒃ ᐃᒃᐱᒋᔭᕆᐊᖃᒪᑕ ᑕᒪᕐᒥᒃ ᐊᒃᑐᐊᖃᑎᒌᓐᓂᖏᑦ ᐊᕙᑎᐅᑉ, 
ᐃᓄᐃᑦ, ᐊᒻᒪ ᐆᒪᔪᑦ  

12.ᐊᑯᓂᐅᔪᒧᑦ ᑐᕌᖓᔪᓂᒃ ᑮᓇᐅᔭᖃᕆᐊᖃᖅᑐᑦ ᐊᑐᕋᔭᕐᑐᓂᒃ ᓯᑯᓕᕆᔨᓄᑦ/ᐊᔾᔨᓐᖑᐊᓕᐅᕐᑎᓄᑦ, Floe 
Edge Service ᓴᖅᑭᑎᕆᖏᓐᓇᕈᓐᓇᖁᓪᓗᒋᑦ ᐊᔾᔨᓐᖑᐊᓂᒃ ᐋᖅᑭᒃᓱᕐᑕᐅᕙᓪᓕᐊᔪᓂᒃ ᐊᒻᒪ 
ᐋᖅᑭᒋᐊᕆᐊᓕᓐᓂᒃ ᐋᖅᑭᒃᓱᐃᓗᑎᒃ (ᐊᑲᐅᓂᕐᐹᖅ ᐊᐅᓚᒍᑎᒃᓴᖃᓪᓚᑦᑖᕐᐸᑕ ᑮᓇᐅᔭᓂᒃ ᒐᕙᒪᒃᑯᓐᓂᑦ 
ᐅᕝᕙᓘᓐᓃᑦ ᓄᓇᑖᕐᓯᒪᓂᒃᑯᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᕐᓯᐅᑎᒥᓂᒃ ᑮᓇᐅᔭᓂᒃ ᐸᕐᓇᐃᓂᖏᒍᑦ)

ᐅᐃᒍᐊᕈᓯᖅ A: ᑲᑎᒪᔾᔪᑏᑦ ᐃᓕᓐᓂᐊᕐᑎᓪᓗᒋᑦ 

ᐅᓪᓛᒃᑯᑦ
ᕿᒥᕐᕈᓂᖅ ᐅᐊᑦᓯᐊᕈ ᓄᓇᓕᓐᓂ ᖃᐅᔨᓴᕐᑕᐅᓐᓂᓚᐅᕐᑐᓂᑦ ᓯᑰᑉ (ᑐᕙᐅᑉ) ᖃᓄᐃᓐᓂᖓᓂᒃ (9ᒥᒃ ᐅᓪᓛᒃᑯᑦ – 10:15ᒧᑦ ᐅᓪᓛᒃᑯᑦ)

• ᑐᑭᒧᐊᒃᑎᑦᓯᔩᑦ ᑲᑎᒪᔭᖅᑐᖃᑕᐅᓯᒪᔪᓪᓗ ᖃᐅᔨᒃᑲᖃᑦᑕᐅᑎᓂᖏᑦ
• ᐅᓂᒃᑳᕆᔭᐅᑲᐃᓐᓇᕐᓂᖏᑦ ᓯᑰᑉ ᓯᓈᓕᕆᔨᒃᑯᖏᑦ 
• ᓄᓇᖅᑲᑎᒌᑦ ᐅᖃᓪᓚᒃᑎᑕᐅᓂᖏᑦ ᒫᓐᓇ ᐊᑐᖅᐸᓐᓂᖏᓐᓂᒃ ᐊᔾᔨᓂᒃ ᕿᒥᕐᕈᐊᕈᑎᓂᒃ  ᖃᖓᑦᑕᖅᑎᑕᐅᓯᒪᔪᑎᒍᑦ 

ᐅᕝᕙᓘᓐᓃᑦ ᓯᓚᓐᓂᐊᕐᑎᒃᑯᑦ ᓯᓚᓐᓂᐊᕈᑎᒋᕙᓪᓕᐊᔭᖏᓐᓂᒃ    
• ᐅᖃᐅᓯᕆᔭᐅᓗᑎᒃ ᐃᓕᓐᓂᐊᕐᓯᓐᓈᑦ ᑲᑎᒪᓂᖏᓐᓂ ᑐᕌᕈᒪᔭᖏᑦ:

o ᕿᒥᕐᕈᓂᖅ/ᐋᖅᑭᒋᐊᕆᓂᕐᓗ ᖃᐅᔨᓴᕐᑕᐅᖃᑦᑕᓚᐅᕐᑐᓂᒃ
o ᓇᓗᓇᐃᖅᓯᓂᖅ ᓄᓇᓖᑦ ᓯᕗᓪᓕᐅᑎᒍᒪᔭᖏᓐᓂᒃ ᐱᔾᔪᑎᒋᓪᓗᒍ ᓯᑰᑉ ᓯᓈᓕᕆᔨᒃᑯᖏᑦᑕ ᖃᐅᔨᒋᐊᕐᕕᖓᑦ, 

ᖃᓄᐃᑦᑐᓂᒃ ᓯᑯᒥᑦ (ᑐᕙᒥᑦ)ᐊᔾᔨᓕᐊᖑᕙᓪᓕᐊᔪᓂᒃ ᕿᒥᕐᕈᓛᖑᕙᒻᒪᖔᑕ, ᐊᒻᒪ ᓇᐅᒃᑯᑦ ᐊᔾᔨᓕᐅᕆᔾᔪᓯᖏᑦ 
ᐋᖅᑭᒋᐊᕐᕕᖃᕐᐸᑦ ᓄᓇᓖᑦ ᕿᒥᕐᕈᒍᒪᓂᕐᓴᖏᑦ ᒪᓕᓪᓗᒋᑦ    

• ᕿᒥᕐᕈᓂᖅ ᐅᐊᑦᓯᐊᕈ ᑲᑎᖅᓱᖅᑕᐅᓂᑯᓂᒃ ᓯᑰᑉ (ᑐᕙᐅᑉ) ᐅᖃᖅᑕᐅᔾᔪᓯᑐᖃᖏᓐᓂᒃ ᑐᑭᑐᖃᖏᓐᓂᓪᓗ, 
ᖁᐊᖅᐸᓪᓕᐊᔾᔪᓯᖓᓂᒃ, ᐊᔾᔨᒌᖏᑦᑐᓪᓗ ᖁᐊᖅᐸᓪᓕᐊᓚᕿᔾᔪᑏᑦ, ᐊᒻᒪ ᐊᐅᑉᐸᓪᓕᐊᔾᔪᓯᖓᑕ ᐱᐅᓯᖓ   

• ᕿᒥᕐᕈᔭᐅᓂᖏᑦ ᐅᐊᑦᓯᐊᕈ ᓄᓇᓐᖑᐊᓕᐊᖑᖃᑦᑕᓚᐅᕐᑐᑦ ᓯᑰᑉ ᖃᓄᐃᓐᓂᖓᓂᒃ ᐊᔾᔨᓕᐅᕐᓯᒪᓪᓗᑎᒃ ᐊᒻᒪ ᓄᓇᖅᑲᑎᒌᑦ 
ᖃᓂᒋᔭᒥᒍᑦ ᐊᖅᑯᑎᖃᖅᐸᓐᓂᖏᑦ   

ᖁᐊᖅᐸᓪᓕᐊᔾᔪᓯᓂᒃ ᕿᒥᕐᕈᓂᖅ ᑲᑎᖅᓱᐃᓂᕐᓗ ᐅᖃᐅᓯᕐᑕᖏᓐᓂᒃ (10:30ᒥᒃ ᐅᓪᓛᒃᑯᑦ – 12:00ᒧᑦ)
• ᐅᑭᐊᒃᓵᒃᑯᑦ ᓯᑯᓴᕙᓪᓕᐊᓕᕋᐃᒻᒪᑦ:

o ᕿᒥᕐᕈᓂᖅ ᒫᓐᓇ ᐊᑐᐃᓐᓇᐅᔪᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᓕᐊᒥᓂᕐᓂᑦ   
o ᓈᓚᐅᑎᒃᑯᑦ (ᑐᓴᐅᑎᒃᑯᑦ) ᐃᓄᐃᑦ ᑭᓱᒥᒃ ᐃᖅᑯᓪᓕᐅᑎᖃᓲᖑᕙᑦ  ᖃᐅᔨᒪᔭᐅᖁᓗᐊᕐᑕᖏᓐᓂᒃ?   
o ᖃᓄᖅ ᐃᓄᐃᑦ ᐅᔾᔨᕈᓱᒋᐊᓲᖑᕙᑦ ᓯᑯ ᐊᑐᕋᑦᓴᐅᓕᕐᒪᖔᑦ?   
o ᖁᐊᖅᐸᓪᓕᐊᔾᔪᓰᑦ – ᐃᓚᒋᐊᕐᓗᒋᑦ/ᐋᖅᑭᒋᐊᕐᓗᒋᓪᓘᓐᓃᑦ ᐅᐊᑦᓯᐊᕈ ᐱᓕᕆᐊᖑᓚᐅᕐᑐᑦ 
o ᓯᓚ ᖃᓄᐃᓕᕐᑎᓪᓗᒍ ᖁᐊᖅᐸᓪᓕᐊᓲᖑᒻᒪᖔᑦ ᐅᑭᐅᒃᑯᓪᓗ ᖃᓄᐃᑉᐸᓪᓕᐊᕙᒻᒪᖔᑦ
o ᐊᖅᑯᑎᓪᓗᐊᑕᐅᕙᒃᑐᑦ/ᑭᓱᒧᑦ/ᖃᓄᕐᓗ ᐃᖏᕐᕋᕙᒻᒪᖔᑕ ᖁᐊᖅᐸᓪᓕᐊᓂᖓ ᒪᓕᓪᓗᒍ  
o ᖃᐅᔨᒪᔾᔪᑎᓪᓗᐊᑕᑦ, ᓯᑰᑉ ᑕᐅᒃᑐᖓ, ᐊᖅᑯᑏᑦ, ᐊᓯᖏᓪᓗ ᖁᐊᖅᐸᓪᓕᐊᓂᖓ ᒪᓕᓪᓗᒍ  
o ᖃᖓᑦᑕᖅᑎᑕᐅᓯᒪᔪᑎᒎᑦ ᐊᔾᔨᓂᒃ ᕿᒥᕐᕈᐊᕈᑏᑦ ᐊᑑᑎᖃᕋᔭᖅᐹᑦ ᖁᐊᖅᐸᓪᓕᐊᓂᖓᓂ, ᐊᒻᒪ ᑭᓱᒥᒃ ᓂᕆᐅᑉᐱᓯ 

ᐊᔾᔨᓐᖑᐊᑎᒍᑦ ᕿᒥᕐᕈᐊᕈᒥᓇᕐᑐᓂᒃ?   
o ᐊᓯᔾᔨᐸᓪᓕᐊᓯᒪᓕᕐᐹ ᓯᓚ/ᓯᓚᓐᓂᐊᕈᑏᑦ/ᐅᓪᓗᕐᓯᐅᑎᑎᒍᓪᓘ ᐊᓯᔾᔨᕐᓯᒪᓕᖅᐹ, ᐊᒻᒪ ᐃᓄᐃᑦ 

ᖃᓄᐃᓕᐅᖅᐸᓪᓕᐊᖃᓯᐅᑎᓯᒪᕙᑦ ᒪᓕᒃᑐᒍ ᐊᓯᔾᔨᐸᓪᓕᐊᔪᖅ?

ᐅᓪᓗᒃᑯᑦ
ᕿᒥᕐᕈᓂᖅ ᐊᐅᑉᐸᓪᓕᐊᔾᔪᓯᒥᑦ ᓯᑯᐃᖅᐸᓪᓕᔾᔪᓯᒥᓪᓗ (1:00ᒥᒃ ᐅᓪᓗᒃᑯᑦ – 2:45ᒧᑦ ᐅᓐᓄᓴᒃᑯᑦ)

• ᓯᑯ ᐊᐅᑉᐸᓪᓕᐊᓕᕋᐃᒻᒪᑦ ᐅᐱᕐᖔᒃᑯᑦ:
o ᑕᑉᐹᓃᒃᑐᑦ ᓯᑯᓕᕆᔪᑦ ᐅᖃᐅᓯᐅᒃᑲᓐᓂᕐᓗᑎᒃ, ᑭᓯᐊᓂ ᐊᐅᑉᐸᓪᓕᐊᖔᕐᑎᓪᓗᒍ ᐊᐅᔭᐅᓂᖓᓂᓗ  

ᐋᖅᑭᒃᓱᐃᓂᖅ ᓄᓇᖅᑲᑎᒌᓄᑦ ᓯᑯᒥᒃ/ᓯᓚᒥᑦ ᖃᐅᔨᓴᕈᑎᐅᓂᐊᕐᑐᓂᑦ (3:00ᒥᒃ ᐅᓐᓄᓴᒃᑯᑦ – 5:00ᒧᑦ ᐅᓐᓄᓴᒃᑯᑦ)
• ᕿᒥᕐᕈᓂᖅ ᐃᓕᓐᓂᐊᕐᓯᓐᓈᑦ ᑲᑎᒪᓂᕐᒥᒃ ᑐᕌᒐᒃᓴᓂᒃ
• ᐅᖃᐅᓯᐅᓂᖏᑦ ᓄᓇᖅᑲᑎᒌᓄᑦ ᓯᑯᒥᒃ/ᓯᓚᒥᑦ ᖃᐅᔨᓴᕈᑎᐅᓂᐊᕐᑐᓂᑦ ᓯᑯᓕᕆᓂᑦᑎᓐᓂ ᐊᕐᕌᒎᓂᐊᕐᑐᒥ  
• ᐅᖃᐅᓯᐅᓂᖓ ᓯᑰᑉ ᓯᓈᓕᕆᔨᒃᑯᖏᓐᓄᑦ ᕿᒥᕐᕈᐊᕈᑏᑦ ᐊᕐᕌᒎᓂᐊᕐᑐᒥ ᐊᑐᖅᑕᐅᓂᐊᕐᓂᖓ   
• ᐅᖃᐅᓯᐅᓂᖓ ᓯᕗᓂᒃᑎᓐᓂ ᐱᓕᕆᐊᒃᓴᐅᔪᒥᓇᖅᑐᑦ ᑐᕌᒐᒃᓴᖏᑦ, ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒌᒃᑲᓐᓂᕐᓂᖅ

ᐅᐃᒍᐊᕈᓯᖅ B: ᑐᑭᓯᐊᓂᖅ Noetix Research Floe Edge Service,ᑯᓐᓂᒃ
(ᖃᓪᓗᓈᑎᑐᑦ, ᐃᓄᑦᑎᑐᓪᓗ ᑭᖑᓂᐊᒍᑦ)

ᒪᕐᕈᓐᓂᒃ ᐊᔾᔨᒌᖏᑦᑑᓐᓂᒃ ᐊᔾᔨᓕᐅᕈᓰᓂᒃ ᓯᑯᓕᕆᔨᓄᑦ/ᐊᔾᔨᓐᖑᐊᓕᐅᕐᑎᓄᑦ, Floe Edge Service,ᑯᑦ 
ᐊᑐᕐᐸᑦᑐᑦ ᓴᖅᑭᑎᕆᓪᓗᑎᒃ. ᑖᒃᑯᐊ ᑕᐃᔭᐅᔪᑦ SAR (synthetic aperture radar) ᐊᔾᔨᓐᖑᐊᑦ, ᕿᕐᓂᕐᑐᒥᑦ ᖃᑯᕐᑐᒥᓪᓗ 
ᑭᓯᐊᓂ ᐊᒥᐊᓖᑦ, ᐊᒻᒪ ᑕᐃᔭᐅᔪᑦ optical imagery, ᑲᓚᓕᓐᓂᒃ (ᐊᒥᐊᓕᓐᓂᒃ) ᐊᔾᔨᓕᐅᕈᑏᑦ ᐊᑐᐃᓐᓇᐅᑐᐊᕐᒪᑕ 
ᐊᑐᕐᐸᑦᑕᖏᑦ. ᐅᑯᐊ Noetix Research Inc. Floe Edge Service (www.noetix.ca/floeedge/) ᐊᑐᕐᐸᑦᑐᑦ ᐅᑯᓂᖓ, SAR 
ᐊᔾᔨᓕᐅᕈᑎᖏᓐᓂᒃ. ᑖᒃᑯᐊᓗ ᑲᓇᑕᒥ ᓯᑯᓕᕆᔨᒃᑯᑦ, Canadian Ice Service, ᓯᓈᓕᕆᔨᑯᓐᓄᑦ ᑐᓂᔭᐅᖃᑦᑕᕐᑐᓂᒃ 
ᑐᓂᔭᐅᕙᒻᒥᔪᑦ ᐊᔾᔨᓐᖑᐊᓂᒃ ᑕᒪᐃᓐᓂᑲᓴᒃ, ᐊᑐᕐᑕᐅᒋᐊᖃᒪᑕ ᐅᑯᓄᖓ Canada’s RADARSAT-1 ᓵᑕᓚᐃᒃᑯᑦ 
ᖃᐅᔨᓴᕈᑕᐅᑎᓪᓗᒋ5 ᐅᒥᐊᕐᔪᐊᑉ ᐊᖅᑯᑎᒋᕙᑦᑕᖏᓐᓂᒃ ᑕᐃᒪᖓᓕᒫᖅ. ᑖᒃᑯᐊ ᐊᔾᔨᓐᖑᐊᑦ SAR imagery 
ᐊᐅᓪᓚᕐᑎᑕᐅᕙᑦᑐᑦ Noetix,ᑯᓐᓄᑦ ᐅᓂᒃᑳᕆᔭᐅᓂᐊᕐᑎᓪᓗᒋᑦ (ᑐᑭᓕᐅᕐᑕᐅᓂᐊᕐᑎᓪᓗᒋᑦ) ᓇᐅᒃᑯᑦ ᓯᓈᖃᒪᖔᑦ ᐊᒻᒪ 
ᓯᓈᖃᐃᓐᓇᐅᔭᕐᑐᑦ ᐃᓚᒋᐊᕈᑕᐅᓗᑎᒃ ᐊᒻᒪ ᐊᑐᐃᓐᓇᕈᖅᑎᑕᐅᕙᑦᑐᑦ ᓯᑯᓕᕆᔨᓄᑦ/ᓯᓈᓐᓂᐊᕐᑎᓄᑦ. ᑖᒃᑯᐊ ᐊᔾᔨᓐᖑᐊᑦ 
SAR Imagery ᑐᓂᔭᐅᕙᒻᒥᔪᑦ European ENVISAT ASAR,ᑯᑦ ᓵᑕᓚᐃᖓᑎᒍᑦ ᐊᐅᓪᓚᕐᑎᑕᐅᓂᐊᕐᑎᓪᓗᒋᑦ  
RADARSAT-1,ᑯᓐᓄᑦ.

ᐊᔾᔨᓕᐊᖏᑦ SAR,ᑯᑦ ᓴᖅᑭᒃᐸᑦᑕᖏᑦ ᐊᑐᕐᑕᐅᓂᕐᓴᐅᕙᑦᑐᑦ ᐱᔾᔪᑎᒋᓪᓗᒍ SAR,ᑯᑦ, ᖃᐅᔨᓴᐅᑎᖏᑦ 
ᐅᖓᓯᑦᑐᒧᑦ, ᑕᑯᒍᑕᐅᔪᓐᓇᕐᒪᑕ ᐱᕐᓯᐊᓗᒃᑲᓗᐊᕐᑎᓪᓗᒍ, ᑖᕐᑑᒐᓗᐊᕐᑎᓪᓗᒍ ᐊᒻᒪ ᓄᕗᔭᒐᓗᐊᕐᐸᑦ.  
ᐃᒪᐃᓕᖓᖅᑰᔨᔪᖅ, SAR,ᑯᑦ ᓴᑕᓚᐃᒃᑯᑦ ᐊᐅᓪᓚᕐᑎᑦᓯᕙᑦᑐᑦ ᑕᑯᒃᓴᐅᖏᑦᑐᓂᒃ ᓲᕐᓗ ᓴᑕᓚᐃᒥᑦ ᓄᓇᕐᔪᐊᒧᑦ. ᑕᒪᒃᑯᐊ 
ᐊᐅᓪᓚᕐᑎᑕᐅᓲᑦ ᑎᑭᓲᑦ ᓄᓇᕐᔪᐊᒧᑦ ᐊᒻᒪ ᐅᑎᕐᓂᐊᓕᕐᒥᒐᒥᒃ ᓴᑕᓚᐃᑦᒧᑦ ᐱᒋᐊᕐᕕᕕᓂᖓᓄᑦ ᐊᒻᒪ 
ᐊᑐᐃᓐᓇᕈᖅᑎᑕᐅᓪᓗᑎᒃ ᖃᕆᑕᐅᔭᒃᑯᑦ. ᑕᒪᒃᑯᐊ ᑎᑭᐅᕋᖅᑎᑕᐅᔪᑦ ᐅᖓᓯᑦᑐᒥᑦ ᑕᑯᔭᐅᔪᓐᓇᕐᐸᑦᑐᑦ ᓴᓃᓐᓂᖏᑦ, 
ᑲᑎᖅᓱᖅᓯᒪᓂᖏᑦ/ᖃᓄᐃᓕᖓᓂᖏᑦ ᓯᑯᐃᑦ ᐊᒻᒪ ᐊᐳᑎᐅᑉ, ᐊᒻᒪ ᖃᓄᐃᓪᓗᐊᕐᑐᒥᒃ ᐃᒪᕐᑕᖃᒪᖔᑕ. 

ᓄᓇᓖᑦ ᐊᕕᒃᑐᕐᓯᒪᓂᖏᑕ ᐃᓚᖏᓐᓂ, ᓯᑯᕈᖅᐸᓪᓕᐊᔪᑦ (ᖁᐊᓕᕐᑐᖅ) ᐃᓛᒃᑰᕐᑎᓲᑦ, 
ᑕᕆᐅᕐᔪᐊᒧᐊᖓᓪᓗᑐᒃ (Figure 1).  ᐃᓛᓐᓂᒃᑯᑦ, ᒪᕐᕈᐃᓕᖓᔪᑦ ᐊᕕᒃᓯᒪᔪᕕᓃᑦ ᑲᑎᓐᖓᓪᓗᑎᒃ ᖁᐊᖅᐸᑦᑐᑦ. 
ᖁᐊᖅᐸᓪᓕᐊᑎᓪᓗᒋᑦ ᑲᑎᓐᖓᓪᓗᑎᒃ, ᒪᓪᓕᓄᑦ ᐅᕝᕙᓘᓐᓃᑦ ᐊᓄᕆᒧᑦ ᑲᑎᑕᐅᕙᑦᑐᑦ ᐅᕝᕙᓘᓐᓂᑦ ᐃᕗᓕᕐᐸᑦᑐᑦ 
ᒪᓃᑦᑐᓕᐅᕐᑐᒻᒪᕆᐅᓪᓗᑎᒃ. ᑕᒪᒃᑯᐊ ᓯᑯᐃᑦ ᓵᑦᑐᑯᓘᕙᑦᑐᑦ, ᖃᐅᒪᓪᓗᑎᓪᓗ ᐊᔾᔨᓐᖑᐊᒃᑯᑦ. ᑕᐃᒪᓕ ᓄᑖᓂᒃ 
ᓯᑯᕙᓪᓕᐊᒍᓐᓇᕐᑐᖅ ᐊᓄᕆᔪᒻᒪᕿᐅᑎᓪᓗᒍ, ᖄᖓ ᓯᑰᑉ ᒪᓃᓐᓂᕐᓴᐅᓗᓂ ᓯᓚᖅᑭᔪᒃᑰᕐᓯᒪᔪᓂᑦ ᑕᐃᒪᐃᒻᒪᑦ 
ᓯᕐᓇᐃᖓᓲᑦ ᐊᔾᔨᓐᖑᐊᖏᑦ ᑕᑯᓪᓗᒋᑦ (Figure 2).   ᒪᓃᑦᑐᓗᐊᕐᐸᖏᑦᑐᑦ (ᓴᓂᐊᓂ 5 cm) 
ᑕᑯᒃᓴᐅᑦᓯᐊᕈᓐᓇᕐᓱᑎᒃ ᐊᔾᔨᓕᐅᕐᑕᐅᓪᓗᑎᒃ ᓵᑕᓚᐃᒃᑯᑦ. 

ᐃᒪᖅ ᐊᓄᕆᕈᔪᑦᑎᓪᓗᒍ, ᐅᕝᕙᓘᓐᓃᑦ ᓯᕗᓪᓕᕐᐹᒥ ᐊᕐᕌᒍᒥ ᖁᐊᕐᓂᑯ, ᑕᑯᒃᓴᐅᑦᓯᐊᖏᓐᓂᕐᓴᐅᓲᑦ 
ᐊᔾᔨᓕᐊᒃᑯᑦ, ᐊᔾᔨᓐᖑᐊᖏᑦ ᑖᕐᓂᕐᓴᐅᓪᓗᑎᒃ (Figure 1).  ᑕᒪᓐᓇ ᑐᑭᓯᒍᑕᐅᔪᖅ ᓱᒧᑦ ᓯᓈ ᑕᑯᒃᓴᐅᑦᓯᐊᓲᒍᒻᒪᖔᑦ 
ᐊᔾᔨᓐᖑᐊᑎᒍᑦ. ᖃᐅᒪᓂᕐᓴᐅᒃᐸᑦ ᐊᔾᔨᓐᖑᐊᒃᑯᑦ, ᓯᑯᐃᑦ ᐊᕙᑎᖏᑦ ᓯᑎᔪᐊᓘᒐᔭᕐᑐᑦ, ᒪᓃᑦᑑᓗᓂᓗ ᓯᑯ ᐊᒻᒪ 
ᖃᐅᔨᒪᓂᕐᓴᐅᔮᕐᓗᓂ ᐊᔾᔨᓐᖑᐊᑎᒍᑦ ᓯᑯᐃᕐᓯᒪᓂᖓᓂᑦ ᓵᑕᓚᐃᒃᑯᑎᒍᑦ ᐊᒻᒪ ᑖᕐᓂᕐᓴᐅᔮᕐᓱᑎᒃ. ᐊᓄᕆᑎᓪᓗᒍ 
ᓴᓐᖏᖏᑦᑐᒥᒃ, ᐃᒪᖅ ᑕᑯᒃᓴᐅᓲᖅ ᑖᕐᓂᕐᓴᐅᔮᕐᓱᓂ (Figure 2).  ᐱᔾᔪᑎᒋᓪᓗᒍ ᓵᑐᖅ ᓯᑯᑦ, ᒪᓂᖅᑲᐃᑦ, 
ᓯᑯᕈᕐᐸᓪᓕᐊᔪᓪᓗ ᑕᑯᒃᓴᐅᑦᓯᐊᖏᓐᓂᕐᓴᐅᕙᑦᑐᑦ ᐊᔾᔨᒌᖏᓐᓂᖏᑦ ᓱᖅᑯᐃᒐᒃᓴᐅᑦᓯᐊᕐᓇᑎᒃ. ᑭᓯᐊᓂ, 
ᐊᓄᕆᓂᕐᓴᐅᒐᓛᑦᑎᓪᓗᒍ, ᒪᓪᓕᒐᓛᓕᓲᒍᒻᒪᑦ ᐃᒪᖅ ᐊᒻᒪ ᑕᑯᒃᓴᐅᓲᑦ ᐊᔾᔨᓕᐅᕈᑎᒃᑯᑦ/ᖃᐅᔨᓴᕈᑎᒃᑯᑦ 
ᖃᐅᒪᓂᕐᓴᐅᑎᓪᓗᒋᑦ. ᐊᓄᕆᓂᕐᓴᐅᓕᑐᐊᕐᒪᑦ, ᑕᑯᒃᓴᐅᒋᐊᓪᓚᓲᑦ ᖃᐅᒪᓂᖓᓄᑦ ᐊᔾᔨᓕᐅᕈᑎᒃᑯᑦ ᐊᒻᒪ 
ᓴᖅᑭᔮᑦᓯᐊᕐᓂᕐᓴᐅᓕᕐᓱᑎᒃ. ᐊᓪᓛᑦ, ᐊᓄᕆᕕᔾᔪᐊᕐᑎᓪᓗᒍ ᓴᓐᖏᔪᒥᒃ, ᐃᒪᐅᓂᖓ ᑕᐃᒫᑦᓴᐃᓐᓇᖅ 
ᖃᐅᒪᑎᑦᓯᒍᓐᓇᕐᑐᖅ ᓯᑯᑎᑐᑦ ᒫᓃᓐᓂᕐᓴᑎᑐᑦ. 

ᐅᑭᐅᕈᕙᓪᓕᐊᓕᕐᑎᓪᓗᒍ, ᑕᑯᒃᓴᐅᔪᓐᓇᕐᓯᓲᑦ ᐳᑦᑕᔪᑦ ᓯᑯᐃᑦ, ᐊᔪᕐᓯᒍᓐᓇᕐᓱᑎᒃ ᓯᓈᓕᓐᓄᑦ (Figure 3), ᐊᒻᒪ 
ᐊᔪᕐᓯᓯᒪᒍᓐᓇᕐᑐᑦ ᐊᑯᓂᐊᓗᒃ. ᐊᖅᑯᑎᒋᔭᐅᕙᓪᓕᐊᒍᓐᓇᕐᑐᓂᒃ, ᑕᑯᒋᐊᕈᓐᓇᕐᓂᖅ ᐊᑲᐅᓈᕐᑐᒻᒪᕆᐅᒐᔭᕐᑐᑦ 
ᑕᕝᕘᓇ. ᑕᑯᒃᓴᐅᑦᓯᐊᕐᓂᖏᑦ ᐊᔾᔨᓐᖑᐊᒃᑯᑦ ᐊᑲᐅᓈᕐᐸᕐᐸᑦᑐᑦ ᖃᐅᔨᓴᕈᑎᒋᓪᓗᒋᑦ ᒥᑭᓂᕐᓴᓂᒃ ᐊᒻᒪ ᒪᓃᑦᑐᓂᒃ 

ᐊᖅᑯᑎᑦᓯᐊᕙᐅᒐᔭᖏᑦᑐᓂᒃ. ᓯᓈᖃᖅᐸᓪᓕᐊᓕᕐᑎᓪᓗᒍ ᓯᑯᐃᖅᐸᓪᓕᐊᓲᒍᒻᒪᑦ ᐊᒻᒪ ᓯᑯᐃᓪᓚᕆᓚᖓᓗᓂᖃᐃ 
(Figure 4), ᐊᔾᔨᖑᐊᑦ ᑕᑯᒃᓴᐅᑦᓯᐊᕈᓐᓇᐃᓲᑦ ᓯᓚᐅᑉ ᐅᖅᑰᓂᖓ ᖁᑦᓯᓐᓂᓴᐅᓕᑐᐊᕐᒪᑦ 0,ᒥᑦ ᐊᒻᒪ ᓯᑯᐃᑦ 
ᐃᒻᒪᒃᐸᓪᓕᐊᓕᕐᑎᓪᓗᒋᑦ.  ᑭᖑᓂᐊᒍᑦ, ᓯᑯᐃᖅᐸᓪᓕᐊᓕᓲᖅ ᐊᒻᒪ ᑐᕙᐃᓐᓂᖏᑦ, ᓯᓈᖏᑦ ᒪᑐᐃᖓᐃᓐᓇᕐᓗᑎᒃ, 
ᑕᕆᐅᕐᓗ ᐃᒪᕈᕐᓗᓂ (Figure 5). 

ᓄᕗᔭᐃᑦ ᐊᒻᒪ ᓯᓚ ᐊᒃᑐᐃᓂᖃᖅᐳᑦ ᐊᔾᔨᓐᖑᐊᑦ ᓴᖅᑭᖃᑦᑕᕐᓂᖏᓐᓄᑦ ᐱᔾᔪᑎᒋᓪᓗᒍ ᓱᒃᑲᔪᒃᑯᑦ 
ᐊᔾᔨᓐᖑᐊᓕᐊᖑᔪᑦ ᐊᓂᒍᐃᑐᐃᓐᓇᕐᐸᒻᒪᑕ. ᓴᑕᓚᐃᒃᑯᑦ ᐊᔾᔨᓕᐅᕈᑎᓂᒃ ᐊᑐᕐᐸᑦᑐᑦ (MODIS) 
ᐊᔾᔨᓕᐅᕈᑎᑐᐃᓐᓇᕐᑎᑐᑦ ᐱᐅᓯᖃᖅᑰᔨᔪᓂᒃ ᕿᓚᒻᒥ ᐊᒻᒪ ᑖᓐᓇ ᐱᔾᔪᑎᒋᓪᓗᒍ, ᓱᓇᑐᐃᓐᓇᐃᑦ ᐊᕝᕕᐊᕐᑐᑦ, ᓲᕐᓗ 
ᓄᕗᔭᐃᑦ, ᐊᔾᔨᓕᐅᖃᓯᐅᑎᔭᐅᒐᔭᕐᑐᑦ. ᑕᐃᒪᓕ ᓄᕗᔭᖃᐅᕐᑐᒻᒪᕆᐅᒃᐸᑦ ᖁᓛᓪᓗᐊᖓᓂ, ᓵᑕᓚᐃᒃᑯᑦ 
ᐊᔾᔨᓕᐅᕆᒍᓐᓇᕋᔭᖏᑦᑐᑦ ᓄᓇᒥᒃ/ᐃᒪᕐᒥᒃ/ᓯᑯᒥᒃ. ᑕᕝᕙ ᑖᓐᓇ ᐊᑐᕈᑕᐅᔪᐃᑦ SAR,ᑯᓂᖓ ᐃᓚᖓ. 
ᐊᔾᔨᓕᐅᕈᓐᓇᕐᑐᑦ ᖃᖓᑐᐃᓐᓇᖅ ᐅᓪᓗᒥ, ᐊᒻᒪ ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᖅ ᐊᒻᒪ ᓯᓚᕐᓗᒃᑲᓗᐊᕐᐸᑦ. ᑖᓐᓇ 
ᐱᒻᒪᕆᐅᓗᐊᕐᑐᖅ ᐅᑭᐅᕐᑕᕐᑐᒥ ᐊᕕᒃᑐᕐᓯᒪᔪᑎᒍᑦ ᑖᓲᒍᒻᒪᑦ ᑕᖅᑭᒐᔭᕐᓂ ᐅᑭᐅᒃᑯᑦ, ᐊᔾᔨᓕᐅᕆᔪᓐᓇᕐᓇᖏᑎᓪᓗᒍ.

ᑕᑯᒋᐊᕐᓂᖅ ᐊᕌᒍᓕᒫᒥ
ᐱᒋᐊᕐᓗᒍ ᓯᑯᕙᓪᓕᐊᓕᕐᑎᓪᓗᒍ ᓯᑯᐃᕐᓂᖓᓄᑦ ᐊᒻᒪ ᐊᐅᔭᒃᑯᑦ ᑕᖅᑭᖓᓂ, ᐅᑯᐊ ᐊᑖᓃᑦᑐᑦ SAR,ᑯᑦ 
ᑕᑯᒃᓴᐅᑎᒍᓐᓇᓛᕐᑕᖏᑦ.

Figure 1.  ᑕᕆᐅᖅᔪᐊᖅ, Jones Sound, ᓄᕕᐱᕆ, 2007. A)  ᐃᒫᓗᒃ Jones Sound,ᒥ ᑕᐃᒪᖓᓕᒫᖅ ᐊᕐᕌᒍᒥ 
ᓯᑯᖃᐃᓐᓇᐅᔭᓲᖅ ᐱᖃᓗᔭᕐᓂᒃ. B) ᑲᖏᕐᓱᒃ ᓯᑰᓕᕐᑐᖅ. ᐊᓄᕆᖃᑦᓯᐊᓚᐅᖏᒻᒪᑦ ᐅᕝᕙᓘᓐᓃᑦ ᒪᓪᓕᖃᑦᓯᐊᕋᓂ 
ᓯᑯᕙᓪᓕᐊᓚᐅᕐᑐᖅ ᕿᓚᒥᐊᓗᒃ. ᖃᐅᔨᒪᓗᒍ ᑲᖏᕐᓲᑉ ᐊᔾᔨᓐᖑᐊᖓ ᑕᑯᒃᓴᐅᑦᓯᐊᖏᒻᒪᑦ, ᑖᕐᑐᐊᓘᒻᒪᑦ. C)  ᓯᑯᐃᑦ 
ᐱᖃᓗᔭᐃᑦ ᐊᐅᓚᓪᓗᑎᒃ ᑕᕆᐅᕐᔪᐊᒥ, ᓯᖃᓪᓕᕐᐸᓪᓕᐊᓲᒍᒻᒪᑕ ᓯᒡᔭᒧᑦ ᐃᒃᑲᕆᕙᓪᓕᐊᓚᖓᓪᓗᑎᒃ. ᓯᓚ 
ᓂᓪᓕᓇᕐᓯᓂᕐᓴᐅᑐᐊᕐᒪᑦ, ᓯᑯᐊᖅᐸᓪᓕᐊᓯᓲᖅ ᓯᓈᖃᖅᐸᓪᓕᐊᓂᐊᓕᕐᓱᓂ. D) ᐅᐊᓐᓇᖓᓂᑦ ᐱᖓᓐᓇᖓᓄᑦ ᐃᒪᖅ 
ᑐᕙᐃᑦᑐᖅ, ᐊᒻᒪ ᐅᑭᐅᕈᕙᓪᓕᐊᓕᕐᑎᓪᓗᒍ, ᑐᕙᐃᑦᑑᓂᖓ ᐃᒪᐅᖏᓐᓇᓲᖅ ᐊᒻᒪ ᓇᖏᐊᕐᓇᐃᓐᓇᐅᔭᕐᓱᓂ. ᐊᑐᕐᓗᑎᒃ 
ᐊᒥᓱᓂᒃ ᐊᔾᔨᓐᖑᐊᓂᒃ, ᑕᑯᒃᓴᐅᑦᓯᐊᕐᑐᑦ ᑕᒪᓐᓇ ᓯᖁᕈᑦᓯᐊᓚᐅᕐᓯᒪᖏᑦᑐᖅ. E) ᓯᕗᓪᓕᕐᐹᑦ ᐱᖃᓗᔭᐃᑦ ᖁᐊᕈᑎᓲᑦ ᐊᒻᒪ 
ᐊᔪᕐᓯᓯᒪᓕᕐᓱᑎᒃ ᐊᒻᒪ ᓯᑯᕈᖅᓱᓂ ᐃᒪᖅ. F) ᐊᓪᓛᑦ ᑕᕆᐅᖅ ᑕᒪᕐᒥᒃ ᓯᑯᕈᖅᑎᓪᓗᒍ, ᑐᕙᐃᑦᑐᖅ ᓱᕐᕈᓐᓇᑦᓯᐊᖏᑦᑐᖅ 
ᐊᐅᒪᓂᖓ. G) ᑭᖑᓂᐊᒍᑦ ᐱᖃᓗᔭᖃᐅᓕᓲᖅ, ᐊᒻᒪ ᑕᕆᐅᕐᔪᐊᓕᒪᖅ ᓯᑯᕈᖅᓱᓂ. ᐅᑯᐊ RADARSAT-1 data © 
Canadian Space Agency/agence spatiale canadienne 2007.  ᐋᖅᑭᒃᓱᕐᑕᐅᓯᒪᔪᑦ ᐊᒻᒪ ᐊᑐᐃᓐᓇᕈᖅᑎᑕᐅᓪᓗᑎᒃ MDA 
Geospatial Services,ᑯᓐᓄᑦ.

Figure 2.  ᐃᒡᓗᓕᒃ ᐅᒃᑐᐱᕆᒥᑦ ᓄᕕᐱᕆᒧᑦ 2007 A) ᐃᒪᖅ (ᓯᑯᓯᒪᖏᑦᑐᖅ) B) ᑕᑯᒃᓴᐅᔪᖅ ᑕᑭᔪᖅ ᑕᕝᕙᓂ ᐊᔾᔨᓐᖑᐊᒥ 
ᖃᓄᐃᓘᕐᑕᐅᒋᐊᖃᓲᒍᓂᖓ ᓴᖅᑭᑉᐸᓪᓕᐊᓂᖏᓐᓄᑦ ᐊᔾᔨᓐᖑᐊᑦ. ᑲᑎᒍᑕᐅᔪᖅ ᒪᕐᕉᐃᓕᖓᔪᓄᑦ ᐊᔾᔨᓐᖑᐊᓄᑦ 
ᐊᖏᓪᓕᒋᐊᕈᑕᐅᓪᓗᑎᒃ, ᑕᑯᒃᓴᐅᔪᑎᑐᑦ. C) ᐊᔾᔨᑲᓴᒋᓪᓗᓂᐅᒃ A,ᒦᑦᑑᑉ, ᐅᓇ ᐃᒪᕐᔪᐊᖅ ᐊᔾᔨᒌᖏᑦᑐᓂᒃ 
ᐊᔾᔨᓕᐅᕐᑕᐅᓯᒪᔪᖅ.  D) ᑖᕐᓂᖏᑦ ᖃᐅᔨᒪᒍᑕᐅᕗᑦ ᓯᑯᕙᓪᓕᐊᓕᕐᓂᖓᓂᒃ ᐊᒻᒪ ᓯᓚᖅᑭᕐᓂᖓᓂᒃ ᐊᓄᕆᓗᐊᕋᓂ ᐊᒻᒪ 
ᒪᓪᓕᓗᐊᕋᓂ. E) ᑕᕝᕘᓇ ᑕᑯᒃᓴᐅᕗᑦ ᐱᖃᓗᔭᐃᑦ ᐃᒪᕐᒥ ᐃᖏᕐᕋᔪᑦ ᐃᒡᓗᓕᒻᒥᑦ ᓴᓂᕋᔭᕐᒧᑦ. ᐅᑯᐊ RADARSAT-1 data © 
Canadian Space Agency/agence spatiale canadienne 2007.  ᐋᖅᑭᒃᓱᕐᑕᐅᓯᒪᔪᑦ ᐊᒻᒪ ᐊᑐᐃᓐᓇᕈᖅᑎᑕᐅᓪᓗᑎᒃ MDA 
Geospatial Services,ᑯᓐᓄᑦ. 

Figure 3.  ᐸᓐᓂᕐᑑᖅ, ᕕᕗᐊᕆᒥᑦ ᒪᕐᔨᒧᑦ, 2008. A) ᐅᑭᐊᒃᓵᒥ ᓯᑯᓵᕐᑐᖅ ᒪᓂᖅᑲᖅ ᑕᓪᓗᕈᑎᐅᑉ ᑕᕆᐅᖓᓂ. 
ᓯᑯᑦᓴᐅᑎᒋᓚᐅᕐᓂᐊ ᐱᔾᔪᑎᒋᓪᓗᒍ ᓯᓚᖅᑭᕐᑎᓪᓗᒍ, ᓯᑯ ᑖᖅᑰᔨᔪᖅ ᑕᐅᑦᑐᖓ. B) ᒪᓃᑦᑑᓂᖏᑦ ᓯᑯᐃᑦ ᓯᖃᓪᓕᕐᓯᒪᔪᑦ 
ᑲᑎᑦᓱᑎᒃ. ᐅᔾᔨᕆᓗᒋᑦ ᑕᑯᒃᓴᐅᑦᓯᐊᕐᑐᑦ.  ᑖᒃᑯᐊ ᐊᖏᔫᑎᐊᓗᐃᑦ ᐱᖃᓗᔭᐃᑦ ᑕᕆᐅᕐᒦᑦᑐᑦ, ᓲᕐᓗ ᑕᓪᓗᕈᑎᐅᑉ ᑕᕆᐅᖓᓂ, 
ᖃᐅᔨᓴᕐᑕᐅᔪᓐᓇᕐᑐᑦ ᐊᒻᒪ ᓇᓂ ᖁᐊᕋᔭᕐᒪᖔᑕ ᓇᓚᐅᒃᓵᕐᑕᐅᔪᓐᓇᕐᑐᑦ C) ᓯᑯᓕᓵᕐᑐᑦ ᐅᕝᕙᓘᓐᓃᑦ ᓯᑯᑐᖃᐃᑦ ᐃᖏᕐᕋᔪᑦ 
ᑕᓪᓗᕈᑎᐅᑉ ᑕᕆᐅᖓᓂ. D) ᓯᑯᓕᓵᕐᑐᑦ ᐊᒻᒪ ᓯᑯᑐᖃᐃᑦ ᐊᐅᓚᔪᑦ ᑕᕆᐅᕐᔪᐊᒧᑦ. ᖃᓄᐃᑦᑑᓂᖏᑦ ᑕᑯᒃᓴᐅᑦᓯᐊᕐᑐᑦ ᐊᒻᒪ 
ᐊᓯᔾᔨᔾᔮᖏᑦᑐᑦ ᑕᐅᑦᑐᖏᑦ ᓇᓂᑐᐃᓐᓈᕋᓗᐊᕈᑎᒃ. ᑕᒪᒃᑯᐊ ᐊᖏᔫᑎᐊᓗᐃᑦ ᐱᖃᓗᔭᐃᑦ ᖃᐅᔨᓴᕐᑕᐅᒋᐊᖏᑦ 
ᐃᒡᒐᓇᖏᑦᓯᐊᕐᑐᑦ. ᐅᑯᐊ RADARSAT-1 data © Canadian Space Agency/agence spatiale canadienne 2007.  
ᐋᖅᑭᒃᓱᕐᑕᐅᓯᒪᔪᑦ ᐊᒻᒪ ᐊᑐᐃᓐᓇᕈᖅᑎᑕᐅᓪᓗᑎᒃ MDA Geospatial Services,ᑯᓐᓄᑦ.

Figure 4.  Admiralty Inlet,ᒥ, ᔫᓂ 15, ᔪᓚᐃ 14, ᐊᒻᒪ ᔫᓚᐃ 18, 2008.  A) ᑕᑯᒃᓴᐅᔪᖅ ᓯᓈ ᐅᑭᐅᑐᖃᐅᓕᕐᑎᓪᓗᒍ 
ᐊᒻᒪ ᐊᐅᑉᐸᓪᓕᐊᓕᕐᑎᓪᓗᒋᑦ. B) ᑕᑯᒃᓴᐅᔪᑦ ᐱᖃᓗᔭᐃᑦ ᐊᐅᑉᐸᓪᓕᐊᓂᖏᑦ. ᓯᓚᐅᑉ ᐅᖅᑰᓴᐅᑎᖓ 
ᖁᑦᓯᓐᓂᕐᓴᐅᓕᕐᑐᐊᕐᒪᑦ 0’C,ᒥᑦ. ᓯᑯᐃᑦ ᐊᐅᑉᐸᓪᓕᐊᓕᕐᓱᑎᒃ ᐊᒻᒪ ᑕᑯᒃᓴᐅᔪᑦ ᒪᓂᖅᑲᕈᖅᓱᑎᒃ ᐊᒻᒪ ᐱᖁᔭᕈᓕᓵᕐᑐᑦ ᐊᒻᒪ  
ᓯᑯᑐᖃᐃᑦ ᐊᐅᑉᐸᓪᓕᐊᔪᐃᓐᓇᐅᓕᕐᑐᑦ.  C) ᑕᑯᒃᓴᐅᔫᒃ ᒫᕐᕉᒃ ᓇᓗᓇᐃᕐᑕᐅᓯᒪᔫᒃ (ᐊᐅᐸᕐᑐᓂᒃ ᐊᒻᒪᓗᕐᑐᓂᒃ) ᐃᒪᐅᓂᖏᑦ 
ᑕᑯᒃᓴᐅᑦᓯᐊᓕᕐᑐᑦ. ᑕᒪᒃᑯᐊ ᓇᖏᐊᕐᓇᕐᑐᐃᑦ ᐊᒻᒪ ᑕᑯᒃᓴᐅᑎᑦᓯᔪᑦ ᐊᐅᑉᐸᓪᓕᐊᓂᖏᓐᓂᒃ ᓯᓈᖏᑕ, ᐱᓗᐊᕐᑐᒥᒃ 
ᒥᑭᓂᕐᓴᐃᑦ ᑲᖏᕐᓱᐃᑦ ᓯᓈᖏᓐᓂᒃ. D) ᑕᑯᒃᓴᐅᔪᑦ ᐃᒪᐅᓂᖏᑦ ᑕᓪᓗᑎᐅᑉ ᑕᕆᐅᖓᓂ ᓯᑯᖃᓗᐊᕋᓂ ᐊᐅᓚᔪᓂᒃ. 
ᐊᔾᔨᒋᔭᐅᖏᑦᑐᖅ ᐊᔾᔨᓐᖑᐊᒧᑦ ᑕᖅᑭᐅᐅᓚᐅᕐᑐᒥ ᐊᑕᐅᓯᕐᒥ ᖃᓄᐃᑦᑑᓂᕕᓂᐊᓄᑦ, ᓇᓗᓇᖏᑦᓯᐊᕐᑐᖅ 
ᐊᓯᕐᐸᓪᓕᐊᓂᖓ. E)  ᑕᑯᒃᓴᐅᔪᑦ ᓯᓈᓂ ᐊᐅᑉᐸᓪᓕᐊᔪᑦ ᐊᒻᒪ ᐊᖏᔪᐊᓗᐃᑦ ᓯᑯᐃᑦ ᐃᖏᕐᕋᖃᓕᕐᓱᑎᒃ ᑕᓪᓗᕈᑎᐅᑉ 
ᑕᕆᐅᖓᓄᑦ. ᐊᔾᔨᓐᖑᐊᑦ ᐅᓪᓗᑦ ᑎᓴᒪᑦ ᓈᓚᐅᕐᑎᓐᓇᒋᑦ ᑕᑯᒋᐊᕈᑕᐅᔪᑦ ᖃᓄᐃᓐᓂᕆᒐᔭᕐᑕᖏᓐᓂᒃ ᓯᕗᓂᐊᓂ. ᑕᒪᒃᑯᐊ 
ᖃᐅᔨᓴᕐᑕᐅᔪᓐᓇᕐᑐᑦ ᐃᖏᕐᕋᑎᓪᓗᒋᑦ ᑕᓪᓗᕈᑎᐅᑉ ᑕᕆᐅᖓᓄᑦ. ᐅᑯᐊ RADARSAT-1 data © Canadian Space 
Agency/agence spatiale canadienne 2008.  ᐋᖅᑭᒃᓱᕐᑕᐅᓯᒪᔪᑦ ᐊᒻᒪ ᐊᑐᐃᓐᓇᕈᖅᑎᑕᐅᓪᓗᑎᒃ MDA Geospatial 
Services,ᑯᓐᓄᑦ.

Figure 5.  ᑭᓐᖓᐃᑦ, ᔪᓚᐃᒥᑦ ᐅᒍᓯᑎᒧᑦ, 2008.  A)  ᑕᑯᒃᓴᐅᔪᖅ ᑕᑭᔪᖅ ᑕᕝᕙᓂ ᐊᔾᔨᓐᖑᐊᒥ 
ᖃᓄᐃᓘᕐᑕᐅᒋᐊᖃᓲᒍᓂᖓ ᓴᖅᑭᑉᐸᓪᓕᐊᓂᖏᓐᓄᑦ ᐊᔾᔨᓐᖑᐊᑦ. ᑲᑎᒍᑕᐅᔪᖅ ᒪᕐᕉᐃᓕᖓᔪᓄᑦ ᐊᔾᔨᓐᖑᐊᓄᑦ 
ᐊᖏᓪᓕᒋᐊᕈᑕᐅᓪᓗᑎᒃ, ᑕᑯᒃᓴᐅᔪᑎᑐᑦ. ᒪᕐᕈᐃᓕᖓᒻᒪᑎᒃ ᐊᔾᔨᓐᖑᐊᒃ ᐊᖏᓂᕐᓴᐅᒍᓐᓇᕐᑑᒃ, ᑕᑯᒃᓴᐅᔪᑎᑐᑦ ᐊᔾᔨᓐᖑᐊᒥ. 
B) ᓯᑯᐃᑦ ᑖᒃᑯᑑᓕᕐᑐᑦ ᐊᐅᑉᐸᓪᓕᐊᔪᑦ. ᑕᑯᒃᓴᐅᑦᓯᐊᕐᑐᑦ ᓯᑯᐃᑦ ᐊᒻᒪ ᐃᒪᐅᓂᖏᑦ.  C) ᐊᔾᔨᒌᖏᑦᑐᑦ ᑕᐅᑦᑐᖏᑦ ᐃᒪᐃᑦ 
ᓯᑯᖃᖏᑦᑐᑦ D) ᐊᔾᔨᒌᖏᑦᑐᑦ ᐃᒪᐃᑦ ᓯᑯᖃᖏᑦᑐᑦ ᑕᐅᑦᑐᖏᑦ. ᑖᒃᑯᐊ ᐊᔾᔨᓐᖑᐊᑦ ᐃᑲᔪᕐᑐᑦ ᑐᑭᓯᒋᐊᖅ ᐊᓄᕇᑦ ᐊᒻᒪ ᒪᓪᓕᑦ 
ᐊᔾᔨᖏᑦ ᖃᓄᐃᑦᑑᓲᒍᒻᒪᖔᑕ.  ᐅᑯᐊ RADARSAT-1 data © Canadian Space Agency/agence spatiale canadienne 
2008.  ᐋᖅᑭᒃᓱᕐᑕᐅᓯᒪᔪᑦ ᐊᒻᒪ ᐊᑐᐃᓐᓇᕈᖅᑎᑕᐅᓪᓗᑎᒃ MDA Geospatial Services,ᑯᓐᓄᑦ.

